
Fjala e Avokatit té Popullit

Kam kénagésiné gé té prezantoj raportin vjetor t& Mekanizmit Kombétar pér Parandalim
té Torturés (MKPT). Me Ligjin nr. 05/L-019 pér Avokatin e Popullit, parashihet gé né
kuadér té Institucionit t& Avokatit té€ Popullit té krijohet njé mekanizém i vecanté, i cili do
t’1 kryejé té gjitha funksionet e Mekanizmit Kombétar pér Parandalimin e Torturés.

Ky ligj pércakton detyrat e kétij mekanizmi, té cilat jané: qé t’i vizitojé rregullisht dhe pa
paralajmérim té gjitha vendet ku mbahen personat e privuar nga liria, duke pérfshiré
ndalimin policor, paraburgimin, géndrimin né institucionet shéndetésore, ndalimin
doganor dhe ndalimin né gendrat e emigracionit.

Né janar té vitit 2016, nénshkrova vendimin pér themelimin e Mekanizmit Kombétar pér
Parandalim té Torturés, né pajtim me nenin 17 té Ligjit pér Avokatin e Popullit.
Menjéheré pas kétij vendimi, Késhilli i Evropés filloi zbatimin e projektit dyvjecar pér
forcimin e kapaciteteve monitoruese té MKPT-sé. Pérvec trajnimeve pér ngritjen e
kapaciteteve monitoruese, MKPT-ja u kompletua si njé ekip multidisiplinor dhe tani né
pérbérjen e vet ka késhilltaré ligjoré, psikolog, mjek, punétoren sociale dhe udhéhiget nga
drejtoresha, ndérsa mbikéqgyret nga zévendésja e Avokatit té Popullit.

Gjaté késaj periudhe pér té cilén po raportohet, MKPT-ja ka kryer 60 vizita: né stacione
policore, né gendra korrektuese, né gendra té paraburgimit, né Qendrén e Mbajtjes pér té
Huajt, né Qendrén pér Azilkérkues, né institucione psikiatrike dhe né institucionet e
kujdesit social. MKPT-ja, pérmes raporteve té vizitave, ua ka dérguar autoriteteve
kompetente 96 rekomandime, me géllim té pérmirésimit té gjendjes sé té drejtave té
njeriut pér personat e privuar nga liria.

Po ashtu, kam kénagésiné ta njoftoj publikun dhe autoritetet se MKPT-ja e Avokatit té
Popullit tani vlerésohet lart nga ekspertét e Késhillit té Evropés dhe nga organizatat tjera
ndérkombétare kredibile, pér punén e béré, metodologjiné e monitorimit, rekomandimet e
dérguara dhe, mbi té gjitha, pér dialogun konstruktiv té vendosur me autoritetet
kompetente dhe institucionet ku mbahen personat e privuar nga liria.

Me kété rast dua té falénderoj té gjitha institucionet, organizatat ndérkombétare, sidomos
Késhillin e Evropés, dhe organizatat jogeveritare vendore, me té cilat kemi pasur
bashképunim té frytshém, gjaté periudhés pér té cilén po raportohet.

Hilmi Jashari
Avokat i Popullit



1. Mekanizmi Kombétar pér Parandalim té Torturés (MKPT)

Republika e Kosovés nuk éshté palé nénshkruese e Konventés sé Kombeve té Bashkuara
Kundér Torturés dhe Trajtimeve e Ndéshkimeve té tjera Mizore, Jonjerézore dhe
Poshtéruese, megenése ende nuk éshté anétare e Kombeve té Bashkuara. Megjithaté, neni
22 i Kushtetutés sé Republikés sé Kosovés pércakton se té drejtat dhe lirité e njeriut té
garantuara me marréveshjet dhe instrumentet ndérkombétare garantohen me kété
Kushtetuté. Kéto marréveshje dhe instrumentet ndérkombétare zbatohen drejtpérdrejt né
Republikén e Kosovés dhe kané prioritet, né rast konflikti, ndaj dispozitave e ligjeve dhe
akteve té tjera té institucioneve publike. Njé ndér konventat e pérfshira né kété nen éshté
edhe Konventa e Kombeve té Bashkuara kundér Torturés dhe Trajtimeve e Ndéshkimeve
té tjera Mizore, Jonjerézore dhe Poshtéruese, e cila u miratua mé 10 dhjetor 1984 dhe
hyri né fugi mé 26 gershor 1987.1

Ndérsa, mé 18 dhjetor 2002, Asambleja e Pérgjithshme e Organizatés s€ Kombeve té
Bashkuara, né seancén e pesédhjeté e shtaté (57) me rezolutén A/RES/57/199, miratoi
Protokollin Fakultativ t&¢ Konventés kundér Torturés dhe Trajtimeve e Ndéshkimeve té
tjera Mizore, Jonjerézore dhe Poshtéruese. Ky protokoll hyri né fugi mé 22 gershor
2006.2 Qéllimi kryesor i protokollit né fjalé éshté krijimi i njé sistemi té vizitave té
rregullta, té cilat ndérmerren nga organe té pavarura ndérkombétare dhe nacionale, né
vendet ku mbahen personat e privuar nga liria, me géllim té parandalimit té torturés dhe
trajtimeve e ndéshkimeve té tjera mizore, jonjerézore dhe poshtéruese.?

Mé tej, Protokolli Fakultativ pércakton obligimin e secilit shtet palé nénshkruese qé té
themelojé njé ose mé shumé organe vizituese pér parandalim té torturés dhe trajtimeve e
ndéshkimeve té tjera mizore, jonjerézore dhe poshtéruese. Protokolli pércakton se kéto
organe vizituese emértohen si Mekanizma Kombétaré Parandalues.*

Ligji nr. 05/L-019 pér Avokatin e Popullit, i cili hyri né fugi mé 26 gershor 2015, né
nenin 17, paragrafi 1 pércakton se Avokati i Popullit vepron si Mekanizém Kombétar pér
Parandalim té Torturés dhe Trajtimeve e Ndéshkimeve té tjera Mizore, Jonjerézore dhe
Poshtéruese. Ligji parasheh gé né kuadér té Institucionit t¢ Avokatit té Popullit té krijohet
njé Mekanizém i vecanté i cili do té kryejé té gjitha funksionet e Mekanizmit Kombétar
pér Parandalimin e Torturés (né tekstin e métejmé MKPT).> Mé tej, Ky ligj pércakton se
personeli i kétij mekanizmi, pérvec juristéve, duhet té pérfshijé profesionisté té fushave té
ndryshme.

Vizitat e rregullta dhe pa paralajmérim, né té gjitha vendet ku mbahen personat e privuar
nga liria, pérfshiré ndalimin policor, paraburgimin, géndrimin né institucionet

1Zyra e Komisionerit té Larté i Organizatés sé Kombeve té Bashkuara pér té Drejtat e Njeriut, né:
https://www.ohchr.org/en/professionalinterest/pages/cat.aspx.

2 Zyra e Komisionerit té Larté i Organizatés sé Kombeve té Bashkuara pér té Drejtat e Njeriut, né:
https://www.ohchr.org/en/professionalinterest/pages/opcat.aspx.

3 Neni 1 i Ptorokollit Fakultativ t&¢ Konventés kundér Torturés.

4 Neni 3 i Protokollit Fakultativ t¢ Konventés kundér Torturés.

S Ligji nr. 05/L-019, neni 17, paragrafi 2.2.

shéndetésore, ndalimin doganor, ndalimin né gendrat e emigracionit dhe ¢do vend tjetér
kur dyshohet se ka shkelje té té drejtave dhe té lirive té njeriut, jané detyra t¢ MKPT-sé té
pércaktuara me Ligj.°

Ligji pér Avokatin e Popullit i jep MKPT-sé té drejtén pér t’i vizituar vendet ku mbahen
personat e privuar nga liria, pér té béré fotografime dhe incizime audio vizuale, i garanton
mbrojtjen nga ndérhyrja e jashtme né punén e personelit té saj, si dhe té drejtén qé
personeli i MKPT-sé té mos japin té dhéna, informata apo sqarime pér gjetjet e tyre gjaté
kryerjes sé detyrave té tyre né kété fushé.’” Gjaté kryerjes sé funksionit si MKPT, Avokati
i Popullit dhe pérfagésuesit e tij kané té drejté qasjeje né informatat pér gjendjen
shéndetésore té personave té privuar nga liria, pérfshiré edhe gasjen né dosjet e tyre
mijekésore, me pajtimin e tyre, si dhe té dhénat personale té kétyre personave.®

MKPT-ja u themelua zyrtarisht me vendimin e Avokatit té Popullit z. Hilmi Jashari, mé
16 janar 2016. Menjéheré pas kétij vendimi, Keéshilli i Evropés filloi projektin pér
forcimin e kapaciteteve monitoruese t&¢ MKPT-sé pér monitorim té té gjitha vendeve ku
mbahen personat e privuar nga lirie. Qéllimi i kétij projekti éshté fugizimi i kapaciteteve
monitoruese t&é MKPT-sé. Projekti né fjalé do té zgjasé deri né prill té vitit 20109.

2. Metodologjia dhe organizimi i MKPT-sé gjaté vitit 2018
2.1 Metodologjia e MKPT-sé

MKPT-ja ka metodologjiné e vizitave e cila konsiston né: pérgatitjen e vizités, llojin e
vizités (vizité e paralajméruar apo e pa paralajméruar), veprimet té cilat zbatohen me té
arritur né institucionin i cili vizitohet, ndarja né grupe me té arritur, biseda me
udhéheqésin e institucionit, ekipi monitorues bén njé gjiro né té gjitha hapésirat e
institucionit, intervistat me personat e privuar nga liria, kontaktet me zyrtarét korrektues,
kontaktet me personelin shéndetésor, takimi ndérmjet ekipit monitorues para takimit final
me drejtorin, biseda finale me drejtorin.

Faza e pérgatitjes sé vizités nénkupton mbledhjen e informatave té€ réndésishme pér
institucionin i cili vizitohet, objektivi i vizités, pércaktimin e numrit t€ anétaréve té
MKPT-sé, té cilét do té marrin pjesé né vizité, ndarjen né néngrupe dhe ndarjen konkrete
té detyrave. Neni 17 i Ligjit pér Avokatin e Popullit pércakton se MKPT-ja kryen vizita
né vendet ku mbahen personat e privuar nga liria pa paralajmérim.

Biseda fillestare me udhéhegésin e institucionit i cili vizitohet nénkupton prezantimin e
mandatit t¢ MKPT-sé né ményré efektive dhe profesionale, prezantimi i anétaréve té
ekipit monitorues, objektivi i vizités etj. Pas bisedés fillestare me drejtorin, ekipi
monitorues bén njé gjiro né té gjitha hapésirat e institucionit.

Mé pastaj fillojné intervistat me personat e privuar nga liria dhe zyrtarét e institucionit,
ekipi monitorues vendos se ké dhe ku do ta intervistojé. Ekipi monitorues e siguron té té

SLigji nr. 05/L-019, neni 17, paragrafi 2.
"Ligji nr. 05/L-019, neni 17, paragrafi 3.
8Ligji nr. 05/L-019, neni 17, paragrafi 4.



intervistuarin se biseda do té jeté konfidenciale, pa prezencé té zyrtaréve té institucionit té
intervistuar.

Po ashtu, ekipi monitorues viziton njésiné shéndetésore té ¢cdo gendre korrektuese apo té
paraburgimit, me géllim té verifikimit nése té burgosurve u béhen kontrollet fillestare
shéndetésore me rastin e pranimit, nése zyrtarét korrektues jané prezenté gjaté ofrimit té
shérbimeve mjekésore ndaj té té burgosurve, nése né protokollet e njésisé shéndetésore
mbahet evidencé e pérpikté pér té gjitha aspektet relevante té ofrimit té shérbimeve
mjekésore, sidomos rastet e Iéndimeve trupore, tentim-vetévrasjeve, veté-léndimeve etj.

Pas kétyre veprimeve, ekipi monitorues mban njé takim ndérmjet anétaréve té ekipit
monitorues dhe bén vlerésimin e pérkohshém té té gjeturave té deritanishme, merr
vendime pér veprime té métejme nése éshté e nevojshme, si dhe vendos se cilat ¢éshtje
do té paraqgiten para udhéhegeésit té institucionit.

Biseda finale me udhéheqésin e institucionit fokusohet né shgetésimet mé té réndésishme,
sic mund té jené: marrédhéniet ndérmjet personelit dhe té té burgosurve, incidentet
ndérmjet té té burgosurve, kushtet e kégija té akomodimit, kujdesi jo adekuat
shéndetésor, moszbatimi i garancive procedurale (gasja tek avokati, kontaktet me
familjen etj.). Gjaté bisedés finale me drejtorin, ekipi monitorues pérdor gjuhé
konstruktive dhe respekton punén e zyrtaréve té institucionit. EKipi monitorues kérkon
dialog konstruktiv dhe jo konfrontim me zyrtarét e institucionit.

2.2 Pérbérja e MKPT-sé

Pérbérja e tanishme e MKPT-sé sa i pérket personelit &shté kompletuar né pajtim me
Ligjin pér Avokatin e Popullit dhe me Rregulloren 01/2016 pér Organizimin e
Brendshém dhe Sistematizimin e Vendeve té Punés né Institucionin e Avokatit té
Popullit, ku b&jné pjesé:

1. Zévendésja e Avokatit té Popullit, pérgjejgése pér MKPT-né
Drejtoresha e MKPT-sé

Késhilltari i larté ligjor pér parandalim té torturés
Késhilltaré pér parandalim té torturés

Késhilltare-mjeke

Késhilltare-psikologe

7. Késhilltare-punétore sociale

o gk~ W

Keéshilli i Evropés, né kuadér té projektit pér fugizimin e MKPT-sé, ka angazhuar njé
psikiatér né ekipin e MKPT-sé, me qéllim té realizimit té vizitave monitoruese né
institucionet e shéndetit mendor.

Gjaté vitit pér té cilin po raportohet, MKPT-ja ka kryer vizita né vendet ku mbahen
personat e privuar nga liria, si dhe institucionet tjera ku personat mund té privohen nga
liria ose nuk mund té largohen nga kéto institucione me vullnetin e tyre, pér shkak té
ndonjé vendimi té organeve kompetente. MKPT-ja, gjaté vitit pér té cilin po raportohet,
ka vizituar njé numér té madh té stacioneve policore, gendra té paraburgimit, gendra



korrektuese, institucione té shéndetit mendor, gendrat e kujdesit social, Qendrén pér
Azilkérkues dhe Qendrén e Mbajtjes pér té Huajt.

2.3 Trajnimet e stafit t¢ MKPT-sé

Gjaté periudhés pér té cilén po raportohet, né kuadér té projektit té Késhillit t¢ Evropés,
kané vazhduar trajnimet pér forcimin e kapaciteteve t¢ MKPT-sé. Gjaté késaj periudhe u
mbajt trajnimi i kombinuar teori dhe ushtrim praktik né Burgun e Sigurisé sé Larté, né
Qendrén Korrektuese né Dubravé dhe né Qendrén Edukativo-Korrektuese né Lipjan. Né
vazhdim u organizuan edhe trajnime té kombinuara me vizita praktike né stacione
policore, né institucionet e shéndetit mendor dhe ato té kujdesit social. Pérve¢ késaj,
personeli i MKPT-sé mori pjesé né trajnimin katér ditor té organizuar nga Agjencia
Kufitare e Bashkimit Evropian FRONTEX, i mbajtur né Beograd. Né gjitha trajnimet té
cilat u organizuan né kuadér té projektit té Késhillit té Evropés, ligjéruan dhe mbikéqgyrén
pér sé aférmi trajnimet praktike ekspertét e tanishém dhe té méhershém té Komitetit
Evropian pér Parandalim té Torturés.

Vizita né Burgun e Sigurisé sé Larté- trajnim praktik, shkurt 2018



Vizita né Qendrén pér Integrim dhe Rehabilim té t&8 Sémuréve Kroniké Psikiatriké né Shtime
(QIRSKP)

Vizita né Klinikén e Psikiatrisé né Prishtiné.



Vizita né stacione policore, trajnimi praktik - tetor 2018

2.4 Aktivitetet e MKPT-sé

Né kuadér té projektit t&é KE-s&, MKPT-ja né bashképunim me zyrén e KE né Prishting,
organizoi disa aktivitete si: tryeza té rrumbullakéta njéditore, me géllim té ngritjes sé
ndérgjegjésimit pér pérfagésuesit e institucioneve té Kosovés (drejtésia, sistemi i
burgjeve, prokurorét) dhe stafit t&é IAP-sé, né lidhje me mandatin e MKPT-sé; njé
konferencé njéditore né lidhje me rezultatet e arritura gjaté projektit dne né lidhje me
modalitetet e bashképunimit midis MKPT-sé dhe institucioneve té tjera té Kosovés.

Gjithashtu u mbajt Forumi i Punés pér Bashképunim Ndérinstitucional, me temé
“Parandalimi i1 keqtrajtimit né Shérbimet e Shéndetit Mendor dhe t€ Kujdesit Social”.
Qéllimi i Forumit ishte qé té diskutohen té gjeturat e MKPT-sé, problemet e identifikuara
né terren dhe gjetja e mundésive pér zgjidhjen e problemeve nga veté pjesémarrésit. Si
rezultat i Forumit, pjesémarrésit dhané njézet rekomandime té vlefshme, pér té adresuar
né ményré efektive boshlléget dhe mangésité e identifikuara bashkérisht. Ato
rekomandime jané integruar né raportet me rekomandime té pérpiluara nga MKPT-ja.

Foto e pérbashkét nga Forumi i Punés pér Bashképunim Ndérinstitucional, Beqiq, 19 shtator 2018



Pér nder té shénimit té Dités Botérore té Shéndetit Mendor (10 tetori), MKPT-ja né
bashképunim me Zyrén e KE-sé né Prishting, organizuan Konferencén rajonale njéditore
né lidhje me sfidat e funksionimit t¢ MKP-ve né Ballkanin Peréndimor. Konferenca synoi
shkémbimin e pérvojave dhe diskutimin mbi sfidat me té cilat pérballen mekanizmat
kombétaré pér parandalim té torturés né vendet e rajonit, lidhur me monitorimin e
trajtimit té personave me probleme mendore né institucionet Kkorrektuese, spitalet
psikiatrike dhe institucionet e kujdesit social. Konferenca pérfundoi me njé séré
rekomandimesh mbi ményrén e forcimit t€ métejshém té bashképunimit midis
mekanizmave parandalues kombétaré, organeve ndérkombétare t& monitorimit, shogérisé
civile dhe autoriteteve pérkatése, pér njé mbrojtje mé té miré té té drejtave té personave
me ¢rregullime mendore dhe aftési té kufizuara intelektuale, né vendet e privimit té lirisé.
Vlen té theksohet se bashképunimi konstruktiv i MKPT-sé me institucionet tjera né vend
si dhe OJQ-té ishte njé shembull i miré pér vendet e rajonit.

MENTAL DISABILITY;
DEPRIVATION OF LIBERTY
AND HUMAN DIGNITY

;
- i PREVENTION OF ILL-TREATMEN
WITH MENTAL DISABILITIES
R D

Konferenca rajonale e MKPT-ve té vendeve té Ballkanit Peréndimor - “Parandalimi i keqtrajtimit té
personave me probleme mendore né vendet e privimit té lirisé”

MKPT-ja, pérve¢ organizmit té aktiviteteve né kuadér té projektit té Késhillit té€ Evropés,
ka marré pjesé edhe né aktivitete té ndryshme té organizuara nga Departamenti
Shéndetésor i Burgjeve/Ministria e Shéndetésisé dhe Organizatat Jogeveritare.

3. Bashképunimi ndérkombétar

Gjaté periudhés pér té cilén po raportohet, MKPT-ja ka vazhduar bashképunimin
ndérkombétar, duke marré pjesé né takime té organizuara nga Rrjeti i MKPT-ve té
Evropés-Juglindore, grupet punuese té Rrjetit Evropian té Institucioneve Kombétare pér
té Drejtat e Njeriut (ENNHRI), si¢ jané Grupi Punues pér Azil dhe Migrim dhe Grupi
Punues pér rolin e Avokatit t& Popullit né situata post-konflikti. MKPT-ja, né kuadér té
projektit t& Késhillit t&¢ Evropés pér forcim té kapaciteteve t¢ MKPT-ve, mori pjesé né
vizitén studimore katér ditore né Poloni. Né kuadér té késaj vizite, MKPT-ja e Kosovés
dhe ajo e Polonisé kryen sé bashku disa vizita né vendet ku mbahen personat e privuar
nga liria né Poloni dhe vizituan disa institucione dhe organizata jogeveritare, si¢ éshté
ODHIR, Komitetit Polak i Helsinkit etj. Gjaté kétij viti, FRONTEX dhe IOM-i



organizuan trajnim pér Policiné e Kosovés né Mal té Zi lidhur me kthimin me forcé té
emigrantéve. Me kété rast pérfagésuesi i MKPT-sé ka mbajtur ligjératé pér mandatin e
Avokatit té Popullit dhe t¢ MKPT-sé.

Po ashtu, MKPT-ja ka vazhduar bashképunimin me organizatat relevante ndérkombétare,
duke u pérgjigjur né pyetésorét e dérguar lidhur me gjendjen e personave té privuar nga
liria dhe ¢éshtjet qé kané té béjné me azilin dhe migracionin.

Vizita studimore né Poloni, 24-29 gershor 2018

4. Pérmbushja e mandatit t¢ MKPT-sé gjaté vitit 2018
4.1 Vizitat e realizuara gjaté vitit 2018

Gjaté periudhés pér té ciléen po raportohet, MKPT-ja ka realizuar 60 vizita (té
pérgjithshme, ad-hoc dhe vizita pércjellése) né institucione té ndryshme, si: Qendrén
Korrektuese né Dubravé, Qendrén e Mbajtjes pér té Huajt, Qendrén pér Azilkérkues,
Qendrén e Paraburgimit né Gjilan, Qendrén e Paraburgimit né Pejé Qendrén e
Paraburgimit né Prizren, Qendrén Edukuese Korrektuese né Lipjan, Qendrén Korrektuese
pér Femra dhe té& Mitur né Lipjan, Qendrén e Paraburgimit né Lipjan, Burgun e Sigurisé
sé Larté, Aeroportin Ndérkombétar “Adem Jashari” né Prishtiné, Qendrén Rajonale té
Mbajtjes né Prishting, stacionet policore né Lipjan, Podujevé, Mitrovicé, Vushtrri,
Prizren, Suhareké, Dragash, Kling, Istog, Decan, Pejé, Viti, Kaganik, Shtérpcé, Ferizaj,
Gjilan, Novobérdé, Kamenicé, Graganicé, Ranilluk, Shtime, Qendrén pér Integrim dhe
Rehabilitim té t¢ Sémuréve Kroniké Psikiatriké né Shtime, Klinikén e Psikiatriseé,
Institutin e Psikiatrisé Forenzike, Shtépiné e fémijéve me aftési té kufizuara mendore,
Institutin Special né Shtime, Shtépiné pér Personat e Moshuar dhe pa Pérkujdesje
Familjare né Prishtiné.

4.2 Raportet me rekomandime té publikuara gjaté vitit 2018

Gjaté periudhés pér té cilén po raportohet, MKPT-ja ka publikuar raportin me
rekomandime pér vizitén né Qendrén e Paraburgimit né Prizren, Qendrén Korrektuese né
Dubravé®, Qendrén e Paraburgimit né Gjilan, Qendrén Edukative Korrektuese né Lipjan,
Qendrén e Paraburgimit né Pejé, Qendrén pér Azilkérkues, Qendrén e Mbajtjes pér té
Huajt né Vranidoll®,

MKPT-ja gjaté vitit 2018 ka publikuar raportin me rekomandime pér vizitat né stacionet
policore né Mitrovicé, Podujevé, Vushtrri, Dragash, Prizren, Suhareké, Qendrén Rajonale
té Mbajtjes né Prishting; raportin me rekomandime pér vizitat né stacionet policore né
Kling, Istog, Decan, Pejé; raportin me rekomandime pér vizitat né stacionet policore né
Viti, Gjilan, Graganicé, Kacanik, Ferizaj, Novobérdé, Kamenicé, Shtérpcé, Ranilluk,
Shtime.

Pérvec késaj, MKPT-ja ka vizituar po ashtu institucionet e shéndetit mendor dhe té
kujdesit social, si dhe ka publikuar raportin me rekomandime pér vizitén né Klinikén e
Psikiatrisé né Prishtiné, raportin me rekomandime pér vizitén né Institutin e Psikiatrisé
Forenzike, raportin pér vizitén né Qendrén pér Integrimin dhe Rehabilitimin e té
Sémuréve Kroniké Psikiatriké né Shtime, raportin me rekomandime pér vizitén né
Shtépiné pér Personat e Moshuar dhe pa Pérkujdesje Familjare.

Gjaté kétij viti, MKPT-ja ka publikuar edhe raportin ex officio lidhur me arrestimin dhe
largimin me forcé nga territori i Republikés sé Kosovés i gjashté shtetasve turg.'! Qéllimi
kryesor i Kétij raporti éshté té térheqé vémendjen autoriteteve kompetente té Republikés
sé Kosoveés pér respektimin e té drejtave té personave té arrestuar dhe personave subjekt i
largimit me forcé apo ekstradimit nga territori i Republikés sé Kosovés, né pajtim me
Kushtetutén, ligjet e aplikueshme si dhe standardet ndérkombétare pér té drejtat e njeriut.

Raporti i referohet arrestimit dhe largimit me forcé té gjashté shtetasve turq nga territori i
Republikés sé Kosovés, mé 29 mars 2018, me pretendimin se pérbéjné kércénim pér
siguriné kombétare.

Po ashtu, MKPT-ja ka publikuar edhe Raportin me rekomandime lidhur me té drejtén pér
studime universitare pér té miturit e privuar nga liria.'?

Raport me rekomandime pér vizitén né Qendrén Korrektuese né Dubravé, publikuar mé 24 gusht 2018.
Shih né: https://www.oik-rks.org/2018/08/30/raport-me-rekomandime-i-mekanizmit-kombetar-per-
parandalimin-e-tortures-avokati-i-popullit-lidhur-me-viziten-ne-gendren-korrektuese-ne-dubrave/.

10 Raport me rekomandimet pér vizitén né Qendrén e mbajtjes pér té huaj né Vranidoll, publikuar mé 2 maj
2018. Shih né: https://www.oik-rks.org/2019/02/22/raport-me-rekomandime-vizite-ne-gendren-e-mbajtjes-
per-te-huajt-ne-vranidoll/

11Shih né: https://www.oik-rks.org/2018/06/04/raport-me-rekomandime-i-avokatit-te-popullit-te-
republikes-se-kosoves-ne-lidhje-me-arrestimin-dhe-largimin-me-force-te-gjashte-shtetasve-turg-nga-
territori-i-republikes-se-kosoves-ex-officio-nr-2142/
https://www.oik-rks.org/2018/11/23/raport-me-rekomandime-nr-4932018-esat-beqiri-kunder-ministrise-
se-arsimit-shkences-dhe-te-teknologjise-dhe-sherbimit-korrektues-te-kosoves/

5. Bashképunimi i institucioneve té vizituara me MKPT-né

Gjaté vizitave t¢ MKPT-sé né institucionet ku mbahen personat e privuar nga liria,
zyrtarét e institucioneve té vizituara né pérgjithési i kané ofruar ekipit monitorues
bashképunim té ploté dhe gasje té menjéhershme, pérvec né njé rast i cili ka té béjé me
Policiné e Kosovés. Ekipi pa vonesa pati gasje né té gjitha hapésirat e vizituara. Ekipit iu
siguruan té gjitha informatat e nevojshme pér té kryer detyrén dhe iu mundésuan
intervistat me personat e arrestuar, paraburgosur dhe té dénuar, pa prezencé té zyrtaréve
korrektues, zyrtaréve policoré ose personelit tjetér. Pérvec késaj, ekipi i MKPT-sé, né
pajtim me Ligjin pér Avokatin e Popullit, u lejua té pérdoré edhe pajisjet pér fotografim
si dhe pajisjet pér matjen e hapésirave, temperaturés dhe lagéshtisé.

Megjithaté, ekipit t&¢ MKPT-sé iu mohua gasja né hapésirat e Aeroportit Ndérkombétar té
Prishtinés “Adem Jashari”, gjat€ hetimit t€ rastit t&€ largimit me forcé nga territori i
Republiké sé Kosovés té gjashté shtetasve turg. Veprimet e tilla té autoriteteve publike
jané né kundérshtim me Kushtetutén e Republikés sé Kosovés, Kodin e Procedurés
Penale té Republikés sé Kosovés dhe Ligjin pér Avokatin e Popullit.

Lidhur me kété, Avokati i Popullit, pérmes raportit Ex Officio 214/2018, né lidhje me
arrestimin dhe largimin me forcé té gjashté shtetasve turg nga territori i Republikés sé
Kosovés, ndér té tjera, i ka rekomanduar Ministrisé sé Punéve té Brendshme qé
shprehimisht ta njoftojé personelin e késaj Ministrie lidhur me kompetencat kushtetuese
dhe ligjore té& Avokatit té Popullit sa i pérket gasjes pa paralajmérim, né ¢do vend dhe né
¢do kohé ku mbahen personat e privuar nga liria.

Po ashtu, neni 25 i Ligjit pér Avokatin e Popullit pércakton garté obligimin e té gjitha
autoriteteve publike pér t’u pérgjigjur kérkesave té Avokatit t€ Popullit, si dhe t’i ofrojné
ndihmén adekuate sipas kérkesés sé tij. Ndérsa neni 25, paragrafi 3 té Ligjit pér Avokatin
¢ Popullit shprehimisht pércakton: “Né rastin kur institucioni refuzon té bashképunojé
ose ndérhyné né procesin e hetimit, Avokati i Popullit ka té drejté té kérkojé nga
prokuroria kompetente fillimin e procedurés ligjore, pér pengimin e kryerjes sé detyrés
zyrtar.”

6. Té gjeturat gjaté vizitave dhe rekomandimet e dérguara autoriteteve kompetente
6.1 Stacionet policore

Keqtrajtimi fizik

Gjaté periudhés pér té cilén po raportohet, MKPT-ja ka vizituar 22 stacione policore, ka

publikuar 3 raporte me rekomandime. Né pérgjithési, MKPT-ja ua ka dérguar
autoriteteve kompetente 13 rekomandime.

Gjaté vizitave, MKPT-ja nuk ka pranuar ankesa nga personat e arrestuar pér keqtrajtim
fizik, té cilét gjendeshin né ndalim policor, pérvec gjaté vizités né stacionin policor né
Pejé, ku MKPT-ja ka intervistuar personat né ndalim, té cilét pohuan se jané keqtrajtuar
fizikisht né momentin e arrestimit. MKPT-ja ka shqyrtuar dosjet e té arrestuarve, ku u

evidentua se té arrestuarit jané vizituar nga mjeku dhe né raport mjekésor éshté shénuar
matja e shenjave vitale dhe vetém te njé rast éshté udhézuar terapi kundér dhimbjeve.

Népérmjet Raportit me rekomandime, i publikuar mé 17 tetor 20183, MKPT-ja ka
rekomanduar se té gjithé zyrtaréve té Policisé sé Kosovés duhet t’u béhet e qarté se té
gjitha format e keqtrajtimit fizik té personave té arrestuar jané té papranueshme dhe se do
t’u nénshtrohen sanksioneve ligjore ata qé kryejné veprime té tilla.

Gjaté vizitave né gendra té paraburgimit dhe gendra korrektuese, MKPT-ja ka pranuar 4
ankesa pér keqtrajtim fizik gjaté arrestimit, géndrimit né ndalim policor dhe marrjes né
pyetje nga zyrtarét policoré té Policisé sé Kosovés.

Gjaté vizités s€ MKPT-sé né Qendrén Korrektuese né Dubravé, MKPT-ja ka pranuar 2
ankesa nga dy té burgosur, me pretendimin se jané keqtrajtuar fizikisht nga zyrtarét e
Policisé sé Kosovés, né kohén kur u arrestuan dhe u dérguan né stacionet policore ku u
intervistuan. Né rastin e ankuesit B. D., ankuesi pohoi se éshté keqtrajtuar fizikisht nga
zyrtarét policoré gjaté intervistimit dhe transportimit né stacionin policor né Prizren, duke
u goditur me grushte. Sipas pohimeve té ankuesit, lidhur me kété ai e njoftoi gjyqtarin e
procedurés paraprake, por nuk u ndérmor asgjé. Po ashtu, ankuesi pohoi se nuk ka
ushtruar kurré ankesé prané Policisé sé Kosovés apo Inspektoratit Policor té Kosovés
(IPK). I burgosuri u njoftua nga MKPT-ja se cilat jané organet kompetente té cilave ai
mund t’u drejtohet me ankesé. Ndérkag né rastin tjetér, ankuesi R. S. pohoi se ai u
kegtrajtua fizikisht né stacionin policor né Ferizaj dhe se lidhur me kété kishte ushtruar
ankesé prané Inspektoratit Policor t& Kosovés, njé muaj mé paré. Lidhur me kété pohim,
MKPT-ja iu drejtua IPK-sé pérmes postés elektronike zyrtare dhe kérkoi té njoftohet pér
ankesén e ankuesit. IPK-ja e njoftoi MKPT-né se Inspektorati Policor i Kosovés,
respektivisht Departamenti pér menaxhimin e ankesave, mé daté 13 shkurt 2018, ka
pranuar ankesén e qytetarit R.S nga Burgu i Dubravés. Pas analizimit té ankesés sé tij,
rasti éshté pércjellé né Departamentin e Hetimeve (IPK) pér hetim penal.

MKPT-ja gjaté vizités né Qendrén e Paraburgimit né Pejé ka pranuar ankesé nga i
paraburgosuri E. A.*, i cili pohoi se ishte keqtrajtuar fizikisht nga Policia e Kosovés ng
kohén e arrestimit. Sipas pohimeve té ankuesit, ai u arrestua mé 13 shtator 2018 dhe u
dérgua né stacionin policor né Prizren. Ankuesi pohoi se né stacion u lidh pér radiatorit, u
grushtua dhe u shkelmua. MKPT-ja, mé 14 néntor 2018, pas analizimit preliminar té
dokumentacionit mjekésor dhe pohimeve té ankuesit, pérmes postés elektronike zyrtare e
ka njoftuar Inspektoratin Policor (IPK) pér kéto pohime dhe ka kérkuar nga IPK-ja qé té
hetojé dhe ta njoftojé MKPT-né me rezultatin e hetimeve. MKPT-ja éshté né pritje té
pérfundimit té hetimeve nga IPK-ja.

Gjaté vizités né Qendrén e Paraburgimit né Lipjan (QPL), MKPT-ja ka pranuar ankesén e
K. B., i cili u ankua se ishte keqgtrajtuar fizikisht gjaté arrestimit nga Policia e Kosovés,

13 Raport me rekomandime pér vizitat né stacionet policore né Kling, Istog, Degan, Pejé. Pér mé shumé shih
né: https://www.oik-rks.org/mekanizmi-kombetar-per-parandalimin-e-tortures-mkpt/raporte-mkpt/.
14Rast i regjistruar né Institucionin e Avokatit té Popullit si A.nr. 770/2018.

mé 7 tetor 2018. Sipas pohimeve té ankuesit, kjo ka ndodhur gjaté periudhés sé arrestimit
dhe fazés sé intervistimit nga hetuesit policoré né stacionin policor “Qendér”. Lidhur me
kéto pohime, MKPT-ja ka vizituar Qendrén Rajonale t& Mbajtjes né Prishting, ku éshté
kontrolluar dosja e ankuesit dhe raporti mjekésor. Pérve¢ késaj, Departamenti i
Shéndetésisé né Burgje ia ka dérguar MKPT-sé dosjen mjekésore té ankuesit, e cila hapet
me rastin e ¢do pranimi né gendér té paraburgimit apo gendér korrektuese. Pas analizimit
té dokumentacionit relevant dhe pohimeve té ankuesit, MKPT-ja ka kérkuar nga IPK-ja
gé ta hetojé ¢éshtjen né pajtim me mandatin gé ka dhe ta njoftojé MKPT-né me rezultatin
e hetimeve.

Gjaté periudhés pér té cilén po raportohet, u pranuan 36 ankesa pér keqtrajtim fizik nga
zyrtarét e Policisé sé Kosovés. Pas vlerésimit preliminar, 19 raste jané hapur pér hetim,
ndérsa 3 raste jané hapur pér hetim ex officio (sipas detyrés zyrtare). Né disa raste
MKPT-ja ka kérkuar nga organet relevante té Policisé sé Kosovés dhe nga IPK-ja gé té
zhvillojné hetime efektive lidhur me kéto ankesa dhe ta njoftojné MKPT-né me rezultatin
e hetimeve né fjalé. MKPT-ja ka hasur bashképunim té ploté me IPK-né dhe organet tjera
té Policisé sé Kosovés gjaté hetimit té ankesave té lartpérmendura.

MKPT gjaté vizitave né stacione té ndryshme policore pérgjaté kétij viti ka hasur né njé
praktiké té cilén e konsideron jo té duhur dhe se duhet té evitohet menjéheré. Konkretisht,
gjaté vizités né stacionet policore né Shtérpcé, né njé dhomé intervistimi ka gjetur tri
objekte té forta, té cilat, sipas zyrtaréve policoré, ishin objekte té konfiskuara nga
personat e arrestuar né vend té ngjarjes dhe mbahen aty si déshmi. Por, MKPT-ja ka
vérejtur se né kéto objekte nuk ka té shénuar numér té rastit.'® Pas dérgimit té raportit me
rekomandime, MKPT-ja u njoftua se Policia e Kosovés ka krijuar njé ekip té pérbéré nga
zyrtaré policorg, i cili do t’i vizitojé té gjitha stacionet policore dhe do té kérkojé gé kéto
objekte té mbahen né vendin e duhur dhe jo né zyra té intervistimit.

Edhe gjaté vizitave né Stacionin Policor né Kacanik dhe né até t¢ Kamenicés, MKPT-ja
ka vérejtur se né dhomat e intervistimeve gjendeshin nga njé shkop druri, por té cilét
ishin té shénjuar me numrin e rastit. Sipas zyrtaréve policoré, kéto mjete jané konfiskuar
nga té arrestuarit dhe mbahen aty si déshmi pér rastet gé jané né hetim e sipér. MKPT-ja
u ka rekomanduar zyrtaréve policoré se objektet e tilla duhet t& higen menjéheré nga zyra
ku intervistohen té arrestuarit.

Pér mé shumé, KPT-ja né raportin pér vizitén né Spanjé, i publikuar né vitin 2011,
thekson se delegacioni ka gjetur shkopinj druri dhe shkopinj bejsbolli né disa stacione
policore, né dhoma té intervistimit, té cilét nuk ishin té shénjuara. KPT-ja mé tej thoté né
raport se njé situaté e tillé, pérvecse nxit spekulimet pér sjellje jo té duhur té policisé,
gjérat e tilla jané burim potencial i rrezikut pér veté zyrtarét policoré, por edhe pér té
dyshuarit pér kryerje té veprave penale. Mjetet e tilla apo prona e konfiskuar gjaté

150bjektet e gjetura mund té pérshkruhen si né vijim: tre shkopinj, dy nga kéta shkopinj duket se jané
kabllo elektrike t& mbéshtjella me shirit izolues fund e krye dhe njé shkop tjetér mé i gjaté i mbéshtjellé
vetém né fillim pér aq sa mund té kapet me doré.

hetimeve penale duhet té regjistrohet né njé regjistér té vecanté, té shénjohet né ményrén
e duhur (gé identifikon edhe rastin té cilit i referohet) dhe té ruhen né vendin e dedikuar
pér ruajtje t€ mjeteve té tilla. Pé&rmes raportit né fjalé, KPT-ja u rekomandoi autoriteteve
spanjolle gé té gjitha mjetet e tilla té paautorizuara té largohen nga hapésirat ku personat
mund té mbahen apo té& merren né pyetje.®

MKPT-ja, bazuar né vizitat gjaté kétij viti dhe vizitat e méhershme, shgyrtimin e
ankesave té pranuara, si dhe hetimet sipas detyrés zyrtare, vleréson se nuk ka keqtrajtim
fizik sistematik apo keqtrajtim fizik té pérhapur nga Policia e Kosovés.

Garancité kundér kegtrajtimit

Komiteti Evropian pér Parandalim té Torturés (né tekstin e métejmé KPT), né raportin e
2-té té pérgjithshém, i publikuar né vitin 1992, ka theksuar réndésiné e tri té drejtave
themelore té personave té arrestuar nga policia, té cilat jané: e drejta pér té njoftuar
personin e treté sipas pérzgjedhjes sé tij/saj pér arrestimin (anétarin e familjes, mikun,
konsullatén), e drejta pér té pasur njé avokat, e drejta pér t’u ekzaminuar nga mjeku sipas
déshirés sé tij (pérve¢ ekzaminimit mjekésor, nga njé mjek i thirrur nga autoritetet
policore).’

Kéto té drejta duhet té zbatohen jo vetém né rastin e personave té ndaluar, por edhe né
rastet tjera kur qytetarét detyrohen té géndrojné né polici apo me policiné edhe pér arsye
tjera (pér shembull: pér géllime identifikimi).

Sipas KPT-sg, kéto té drejta jané garanci themelore kundér keqtrajtimit fizik dhe duhet té
zbatohen gé nga momenti i paré i privimit nga liria, pa marré parasysh se si pérshkruhet
né kuadér té sistemit ligjor. Po ashtu, kéto té drejta themelore parashihen edhe me
Kushtetutén e Republikés sé Kosovés, né Kodin e Procedurés Penale dhe né Ligjin pér
Policing.'®

Neni 13 i Kodit té Procedurés Penale pércakton: “Cdo person i privuar nga liria duhet té
njoftohet menjéheré né gjuhén té cilin ai/ajo e kupton pér té drejtén pér ndihmé juridike
sipas déshirés sé tij, pér té drejtén pér té njoftuar anétarét e familjes apo ndonjé person
tjetér pér faktin se éshté arrestuar dhe se kéto té drejta aplikohen gjaté gjithé kohés sé
privimit nga liria.”*°

Sa i pérket njoftimit pér arrestin, neni 168 i Kodit té Procedurés Penale mé tej pércakton
se personi i arrestuar ka té drejté: ta njoftojé anétarin e familjes apo personin tjetér, sipas
pérzgjedhjes sé tij, pér arrestin dhe vendin e ndalimit menjéheré pas arrestimit; njoftimi i
familjarit apo personit tjetér lidhur me arrestimin mund té vonohet mé sé shumti deri né

16 Raporti i KPT-sé pér vizitén né Spanjé, publikuar né vitin 2011, paragrafi 34, né:
https://rm.coe.int/16806ch01c.

17 Shih: https://rm.coe.int/16806cea2f.

18K ushtetuta e Republikés sé Kosovés, nenet 29 dhe 30. Kodi Penal i Republikés sé Kosovés, neni 13. Ligji
nr. 04/L-076 pér Policiné e Kosovés.

19 Shih po ashtu nenet 29 dhe 30 té Kushtetutés.

24 oré kur prokurori i shtetit cmon se kjo kushtézohet me nevoja té jashtézakonshme pér
hetim té rastit. Kjo vonesé nuk aplikohet né rastin e personave t& mitur.?°

Sipas Ligjit pér Policing,?! e drejta pér té njoftuar familjen apo personin tjetér pér
arrestimin gjithashtu vlen edhe pér personat té cilét jané né€ “ndalim t€ pérkohshém” me
géllim té identifikimit ose pér shkak té mbrojtjes sé tyre dhe mbrojtjes sé té tjeréve.

Gjaté vizitave, MKPT-ja éshté njoftuar nga zyrtarét policoré se gjaté intervistimit té
personave té arrestuar nuk praktikohet audio dhe video incizimi i intervistave. MKPT-ja
konsideron se audio dhe video incizimi i intervistimit té personave té arrestuar do té ishte
njé garanci shtesé kundér keqtrajtimit fizik. MKPT-ja véren se edhe KPT-ja konsideron
se regjistrimi elektronik (audio dhe/ose video) i intervistave policore pérbén njé garanci
té réndésishme shtesé kundér kegtrajtimit té té arrestuarve.??MKPT-ja véren se mundésia
pér té béré audio dhe video incizimin e intervistave té personave té arrestuar lihet e hapur
edhe nga Kodi i Procedurés Penale.?®

MKPT gjaté vizitave ka konstatuar se Policia e Kosovés respekton tri té drejtat themelore
té personave té arrestuar. Policia e Kosovés ka formularé standardé pérmes té ciléve té
arrestuarit njoftohen pér té drejtat e tyre dhe pérmes nénshkrimit té tyre konfirmojné se
jané njoftuar me kéto té drejta. MKPT-ja po ashtu ka vérejtur se Policia e Kosovés né
pérgjithési mban evidencé dhe dokumentacion té bollshém pér ¢do ngjarje lidhur me
personat né ndalim policor. Kéta formularé standardé jané té pérpiluar né gjuhén shqipe,
serbe dhe angleze.

Pérvec késaj, MKPT-ja ka vérejtur se né ¢do geli ku mbahen personat e arrestuar jané té
vendosura informatat pér té drejtat e tyre té pérpiluara né gjuhén shqipe, serbe dhe
angleze. Gjaté vizitave dhe intervistimit té personave té arrestuar, MKPT-ja nuk ka
pranuar ankesa lidhur me respektimin e kétyre té drejtave.

Kushtet fizike té stacioneve policore té vizituara

MKPT-ja konsideron se, pavarésisht kohézgjatjes sé géndrimit né ndalim policor,
megjithaté kushtet né geli duhet t’i plotésojné disa kérkesa themelore sa i pérket kushteve
té akomodimit. KPT-ja né raportin e 2-té té pérgjithshém, i publikuar mé 13 prill 1992 né
Strasburg, ka pércaktuar standardin lidhur me kushtet né gelité ku mbahen té arrestuarit:
“Té gjitha qgelité né stacione policore duhet té jené té madhésisé sé arsyeshme pér numrin
e personave té akomoduar, duhet té kené ndrigcim adekuat (shembull, drité e mjaftueshme
pér té lexuar, me pérjashtim té periudhave té fjetjes dhe ventilim dhe té jené té pajisura

20 Kodi i Procedurés Penale i Republikés sé Kosovés, neni 168, paragrafét 1, 2, 3, 4.

2L |igji pér Policing, neni 20.

22 Komiteti Evropian pér Parandalim té Torturés, ekstrakt nga raporti i 12 i pérgjithshém, paragrafi 36. Pér
mé shumé shih: https://rm.coe.int/16806cdled.

23 Kodi i Procedurés Penale, neni 205, paragrafi 5.

me karrige té fiksuar ose tavoling). Pér mé shumé, personat té cilét géndrojné né ndalim
gjaté natés, duhet t'u sigurohen ¢ar¢afé dhe batanije té pastra.”*

Sa i pérket kushteve té akomodimit né vendet ku mbahen personat e arrestuar, MKPT-ja
ka vérejtur se shumica e stacioneve policore té vizituara i plotésojné kushtet e
domosdoshme pér akomodim té personave té arrestuar, pérve¢ stacioneve policore né
Decan, Pejé, Ferizaj, Shtime.

Qendra Rajonale e Mbajtjes né Prishtiné®

Gjaté vizités né kété gendér, MKPT-ja ka vérejtur se gelité ishin té pastra, hapésira pér
person né geli éshté né pajtim me standardet e pércaktuara nga KPT-ja?, secila geli
kishte dyshek dhe carcaf té pastér, por, gelité kishin pak drité natyrale dhe nuk ishin té
pajisura me sistem té thirrjes. Brenda Qendrés funksiononte sistemi i ventilimit. Tualetet
dhe dushet ishin né gjendje té miré dhe Kkishte ujé té ngrohté. Qendra éshté rinovuar gjaté
vitit 2016.

Kushtet pér puné té zyrtaréve policoré, té cilét punonin né kété Qendér, nuk jané té mira
dhe nuk kané pésuar asnjé ndryshim krahasuar me vizitat e méhershme. Pérmes raportit
me rekomandime pas vizités né kété gendér, MKPT-ja i ka rekomanduar MPB-sé gé té
ndérmerren hapat e nevojshém pér té siguruar mé shumé drité natyrale. MPB-ja, né
pérgjigjen e dérguar mé 31 néntor 2018, theksoi se nuk ka mundési té& ndryshimit té
dimensioneve té dritareve né objektin ekzistues, nisur nga fakti se hapésirat e gendrave té
mbajtjes gjenden né bodrum. Sipas tyre, né planifikimin e kétij viti &shté paraparé gé
dritareve ekzistuese t’u ndérrohen grillat dhe se projekti &shté né procedura té prokurimit.

Stacioni Policor né Prizren

Gjaté vizités, MKPT-ja ka vérejtur se gelité ku akomodohen té arrestuarit jané né gjendje
té kege dhe duhet té gélgerosen (lyhen), si dhe té furnizohen me carcafé dhe batanije té
pastra, megenése ato ekzistueset jané té vjetra dhe as pér sé aférmi nuk i plotésojné
kushtet pér akomodim té té arrestuarve, né pajtim me standardet ndérkombétare.
Népérmjet raportit me rekomandime, i publikuar mé 25 janar 2018, MKPT-ja u ka
rekomanduar autoriteteve kompetente g€ t’i ndérmarrin veprimet e nevojshme, né
ményré gé né kété stacion té béhen renovimet e nevojshme dhe furnizimet e duhura. Né
pérgjigjen e dérguar né kété rekomandim, Ministria e Punéve té Brendshme (MPB) e
njoftoi MKPT-né se “gjaté kétij viti (2018) éshté béré gletimi dhe ngjyrosja komplet e
gendrave té mbajtjes né Prizren. Po ashtu, né kuadér té projektit qé éshté iniciuar pér
kété vit éshté paraparé ndérrimi i dyshekéve.”

24K omiteti Evropian pér Parandalim té Torturés, Raporti i 2-té i pérgjithshém, paragrafi 42. Pér mé shumé
shih né: https://rm.coe.int/1680696a3f.

%5 Tg gjitha raportet me rekomandime pér vizitat né stacionet policore mund té gjenden né:
https://www.oik-rks.org/mekanizmi-kombetar-per-parandalimin-e-tortures-mkpt/raporte-mkpt/.

26 Shih: https://rm.coe.int/16806cea2f.

Stacioni Policor né Pejé

MKPT-ja ka vérejtur se gelité ishin né gjendje shumé té keqe, nuk ka drité natyrale, edhe
drita artificiale ishte e dobét. MKPT-ja ka vérejtur se ndértesa mban lagéshti dhe eré
myku, higjiena nuk ishte né nivelin e duhur. Né gelité ku mbahen personat e arrestuar ka
mungeseé té carcaféve, jastékéve, mjeteve higjienike. Ky stacion ka nevojé pér renovime
né hapésirat ku mbahen té arrestuarit dhe né hapésirat ku punojné zyrtarét policoré. KPT-
ja, né raportin pér vizitén né Kosové né vitin 2015, i publikuar né vitin 2016, lidhur me
stacionin policor né Pejé, ka konstatuar se ndricimi artificial né zonén e ndalimit né kété
stacion ishte jo i mjaftueshém.?’

Stacioni Policor né Decan

MKPT-ja ka vérejtur se gelité ku mbahen té arrestuarit jané né gjendje shumé té kege dhe
kané nevojé pér renovime té menjéhershme, nuk kané drité natyrale dhe as artificiale. Si
pasojé e késaj gjendjeje, MKPT-ja né errésiré té ploté e ka intervistuar njé person té
arrestuar. EKipi monitorues, gjaté vizités né gelité ku mbahen té arrestuarit ka vérejtur
edhe prezencé té insekteve. Njé gjendje e tillé né stacionin policor né Degan mund té
krahasohet me trajtimin degradues, poshtérues dhe cnjerézor. KPT-ja né raportin pér
vizitén né Kosové né vitin 2007, publikuar né vitin 2009, shpreh shgetésim té vecanté
lidhur me gjendjen né stacionin policor né Decan sa i pérket kushteve té akomodimit.?®

Stacioni Policor né Ferizaj

Kushtet e akomodimit jané né gjendje jo té miré, gelité nuk kishin drité natyrale té
mjaftueshme, ndérsa drita artificiale ishte e dobét. Po ashtu, MKPT-ja ka vérejtur se
ndértesa mban lagéshti dhe eré myku, higjiena nuk ishte né nivelin e duhur. Né gelité ku
mbahen personat e arrestuar ka mungesé té carcaféve, jastékéve dhe mjeteve higjienike.
Ndérkaq pér dhomén e intervistimit té té miturve, MKPT-ja ka vérejtur se éshté dhomé
komode. MKPT-ja konsideron se stacioni né fjalé ka nevojé pér renovime né hapésirat ku
mbahen té arrestuarit dhe né hapésirat ku punojné zyrtarét policoré.

MKPT-ja ka vérejtur se kushtet fizike dhe té akomodimit né stacionet policore né
Gracanicé, Gjilan, Ranillug, Viti, Kling, Istog, Lipjan, Mitrovicé, Podujevé, Suhareké dhe
né Dragash, né pérgjithési i plotésojné standardet pér akomodim té personave té arrestuar.

Sa i pérket ushqgimit, Kodi i Procedurés Penale i Republikés sé Kosovés pércakton
obligimin gé, nése personi i privuar nga liria mbahet mé shumé se 12 oré, duhet t’i
sigurohen tri racione ushgim né dité.?° Personave té arrestuar, té cilét dérgohen né
mbajtje, u ofrohen tri racione ushgim brenda 24 oréve. MKPT-ja nuk ka pranuar ankesa
nga personat e ndaluar lidhur me kété té drejté.

27 Raporti i KPT-sé pér vizittn né Kosové, paragrafi 25. Pér mé shumé shih né:
https://rm.coe.int/16806alefc.

28 Raporti i KPT-sé pér vizitén né Kosové né vitin 2007, publikuar né vitin 2009, paragrafi 35. Pér mé
shumé shih né: https://rm.coe.int/168069727c.

2K odi i Procedurés Penale i Republikés sé Kosovés, neni 170 paragrafi 3.

Né té gjitha stacionet e vizituara, MKPT-ja ka vérejtur se té arrestuarit nuk furnizohen me
mjete higjienike personale. MKPT-ja konsideron se autoritetet relevante duhet té
ndérmarrin hapa konkret pér té pajisur gendrat e mbajtjes me mjete higjienike. Asnjéra
nga stacionet e vizituara nuk ka sistem té thirrjes. KPT-ja, né raportet pér Kosovén pér
vizitén né vitin 2015, u ka rekomanduar autoriteteve kompetente né Kosové gé gelité né
stacionet policore t€ pajisen me sistem té thirrjes, gjé qé t€ arrestuarve do t’'u mundésonte
kontakt mé té lehté me zyrtarét policoré né rast nevoje.

Sa i pérket regjimit, né raportin e 12-t€ té pérgjithshém té publikuar né vitin 2002,
Komiteti Evropian pér Parandalimin e Torturés thekson se personave té cilét mbahen né
arrest né polici mé shumé se 24 oré, duhet gé brenda mundésive t’u ofrohet ajrosje
ditore.*

MKPT-ja ka vérejtur se shumica e stacioneve policore té vizituara nuk u ofrojné té
arrestuarve ajrosje (dalje jashté, dalje né oborr), té cilét géndrojné mé shumé se 24 oré né
mbajtje, pasi qé nuk posedojné hapésira adekuate. Pérjashtim éshté né rastin e Stacionit
Policor né Viti, ku i ndaluari lejohet gqé nén prezencé té zyrtaréve policoré, té kalojé pak
kohé né ambient té hapur. Megjithaté, asnjé nga stacionet e vizituara nuk kané hapésiré té
vecanté pér ajrosje.

Sa i pérket shérbimeve mjekésore, si e drejté themelore, personave té cilét arrestohen nga
policia, kéto shérbime u ofrohen nga institucionet publike, si¢ jané: Qendra e Mjekésisé
Familjare dhe Qendra Klinike Universitare, varésisht nga nevojat pér trajtim. MKPT-ja
nuk ka pranuar ankesa nga personat e intervistuar lidhur me kété té drejté. Po ashtu, nga
dokumentacioni i shqyrtuar éshté vérejtur se policia ka evidentuar né dosjet e tyre
personale njoftimin pér té drejtén pér té pasur shérbime mjekésore.

Sa i pérket sé drejtés pér té parashtruar ankesé, lidhur me trajtimin e tyre nga Policia e
Kosovés, té arrestuarit kané té drejté té parashtrojné ankesé né stacionin policor ku
mbahen, si dhe né Inspektoratin Policor té Kosovés. Pérvec késaj, té arrestuarit mund t’i
drejtojné ankesé edhe Avokatit t€ Popullit. Pér t’u ofruar qasje mé té lehté né shérbimet e
kétij institucioni dhe pér t’'ua mundésuar té arrestuarve parashtrimin e ankesés né ményré
konfidenciale, Avokati i Popullit ka instaluar kuti té ankesave né stacionet policore ku
ekzistojné gelité pér mbajtje té té arrestuarve.

Avokati i Popullit ka zyrat regjionale né ¢do qytet té Kosovés dhe zyrtarét regjionalé i
vizitojné stacionet policore, i hapin kutité e ankesave dhe i trajtojné ankesat individuale.
Né rast se zyrtarét regjionalé pranojné pohime pér kegtrajtim, menjéheré e njoftojné
MKPT-né.

Po ashtu, MKPT-ja ka vérejtur se Inspektorati Policor i Kosovés ka vendosur njé kuti té
ankesave né hyrje té Stacionit Policor né Kacanik. MKPT-ja konsideron se kjo éshté njé
praktiké e mir€, e cila u ofron qytetaréve qé drejtpérdrejt t’1 drejtohen organit kompetent
me ankesé, lidhur me trajtimin gé u béhet nga zyrtarét policoré.

30 Raporti i 12-té i Pérgjithshém i KPT-sg&, paragrafi 47, né: https://rm.coe.int/16806cdled.

MKPT-ja, gjaté vizités né Stacionin Policor né Kamenicé, ka vérejtur se stacioni ka njé
libér (regjistér) me té dhéna gjithépérfshirése té ankesave té qytetaréve, né té cilin
regjistrohen té gjitha ankesat e qytetaréve, té cilat mé pas procedohen tek organet
kompetente, brenda Policisé sé Kosovés ose Inspektoratit Policor té Kosovés. MKPT-ja
konsideron se kjo éshté njé praktiké shumé e miré dhe né pajtim me kérkesat e
standardeve ndérkombétare pér mbrojtjen e té drejtave té personave té privuar nga liria.

Rekomandimet e MKPT-sé sé Avokatit té Popullit drejtuar autoriteteve pérgjegjése pér
vizitat né stacionet policore gjaté vitit 2018:

Té ndérmerren hapat e nevojshém pér té siguruar mé shumé drité natyrale né
Qendrén Rajonale té Mbajtjes né Prishtiné. (Né pritje pér implementim)

Té krijohen kushte mé té mira pér puné pér zyrtarét policoré né Qendrén Rajonale
té Mbajtjes né Prishtiné. (I implementuar)

Té Dbéhen rinovime dhe furnizime né Qendrén e Mbajtjes né Prizren. (I
implementuar)

Né té gjitha gelité e stacioneve policore ku ka dhoma té mbajtjes té instalohen
sistemet e thirrjeve. (I pa implementuar)

Té funksionalizohen kamerat e siguris€é né Stacionin Policor né Lipjan (I
implementuar).

Té béhen renovimi i nevojshém né Qendrén e Mbajtjes né Decan, sa mé shpejt gé
té jeté e mundur. (Né pritje pér implementim)

Té béhen renovimet e nevojshme né Qendrén e Mbajtjes né Stacionin Policor né
Pejé, si dhe té furnizohet stacioni me materiale t& nevojshme (Né pritje pér
implementim)

Té béhen renovimet e nevojshém né Qendrén e Mbajtjes né Stacionin Policor né
Ferizaj. (Né pritje pér implementim).

Né té gjitha gendrat e mbajtjes té stacioneve policore té vizituara, tualetet e gelive
ku mbahen té ndaluarit, duhet té pajisen me njé ndarje e cila respekton
privatésiné. (Né pritje pér implementim).

Té largohen mijetet e forta nga zyrat ku intervistohen apo mbahen personat e
arrestuar ose ndaluar, né té gjitha stacionet policore, té cilat pretendohet se jané
mjete té konfiskuara né cilési té déshmisé (Né pritje pér implementim).

Té informohet MKPT-ja pér datén e funksionalizimit té Stacionit Policor né
Shtime (N& pritje pér implementim)

Té furnizohen té ndaluarit me mjete personale higjienike (Né pritje pér
implementim).

6.2 Qendrat korrektuese dhe té paraburgimit

Gjaté periudhés pér té cilén po raportohet, MKPT-ja, sé bashku me dy eksperté té
Késhillit t& Evropés (né cilési té vézhguesve) dhe kryeinspektorin e Ministrisé sé

Drejtésisé (né cilési té vézhguesit), ka vizituar Qendrén Korrektuese né Dubravé (né
tekstin e métejmé QKD). Objektivi i késaj vizite ishte vlerésimi i pérgjithshém i
respektimit té té drejtave té té burgosurve. Po ashtu, gjaté késaj periudhe MKPT-ja ka
vizituar Burgun e Sigurisé sé Larté (né tekstin e métejmé BSL), Qendrén Korrektuese pér
Femra dhe té Mitur né Lipjan, Qendrén Edukativo-Korrektuese né Lipjan, Qendrén e
Paraburgimit né Lipjan, Qendrén e Paraburgimit né Prizren, Qendrén e Paraburgimit né
Mitrovicé dhe Qendrén e Paraburgimit né Pejé. Shumica e kétyre vizitave ishin té natyrés
ad-hoc dhe pércjellése.

Keqtrajtimi fizik

MKPT-ja gjaté vizités né QKD nuk ka pranuar asnjé ankesé nga té burgosurit pér
keqgtrajtim fizik apo pérdorim té tepruar té forcés fizike nga zyrtarét korrektues. MKPT,
gjaté periudhés pér té cilén po raportohet, ka pranuar dy ankesa nga dy té burgosur né
vuajtje té dénimit né BSL, té cilét u ankuan se ishin keqtrajtuar fizikisht, njéri né BSL,
ndérsa tjetri gjaté vuajtjes sé dénimit né QKD. Lidhur me kéto ankesa, MKPT-ja, pérve¢
pohimeve té ankuesve, ka analizuar edhe dokumentacionin relevant mjekésor dhe ka
kérkuar nga Shérbimi Korrektues i Kosovés (ShKK) t’i hetojé pohimet ¢ ankuesve dhe ta
njoftojé MKPT-né pér rezultatin e hetimeve. ShKK-ja ka zhvilluar hetime té brendshme
sipas kérkesés s&€ MKPT-sé dhe e ka njoftuar MKPT-sé se nuk ka gjetur shkelje té
procedurave dhe shkelje té té drejtave té té€ burgosurve nga zyrtarét e saj.

Gjaté vizités né Qendrén e Paraburgimit né Lipjan (QPL), MKPT-ja ka pranuar ankesén e
té paraburgosurit S. H., kundér zyrtaréve korrektues té késaj Qendre. Sipas ankuesit, ai
éshté keqtrajtuar fizikisht nga zyrtarét korrektues né hapésirat e Gjykatés Themelore né
Ferizaj, edhe gjaté transportimit né QPL. MKPT-ja, pérve¢ pohimit té ankuesit, ka
shqyrtuar edhe dokumentacionin relevant mjekésor dhe protokollet e 1éndimeve trupore.
Nga Drejtoria u pranua dokumentacioni relevant lidhur me hetimin e céshtjes nga
Komisioni i brendshém i themeluar nga Drejtoria, pér té hetuar kété pohim. Komisioni i
brendshém hetuese nuk kané arritur té sigurojné déshmi té cilat mbéshtesin pohimin e
ankuesit.

MKPT-ja ka kérkuar nga Drejtoria e pérgjithshme e ShKK-sé qé ta themelojé njé
Komision hetues, i cili do té ishte i pavarur nga Drejtoria e QPL-sé. ShKK-ja ka zbatuar
kété rekomandim té MKPT-sé, e ka themeluar Komisionin hetues dhe e ka njoftuar
MKPT-né se nuk ka gjetur déshmi té cilat e mbéshtesin pohimin e ankuesit. Né
pérgjithési, MKPT-ja ka pranuar pohime né favor té trajtimit té miré dhe me dinjitet nga
ana e zyrtaréve korrektues né gendrat e vizituara korrektuese dhe té paraburgimit. Po
ashtu, né pérgjithési éshté vérejtur se ndérmjet zyrtaréve korrektues dhe té burgosurve ka
komunikim korrekt.

Incidentet ndérmjet té burgosurve

Gjaté periudhés pér té cilén po raportohet nuk jané shénuar incidente serioze (pérveg né
BSL) ose né numér té madh té incidenteve ndérmjet té burgosurve. MKPT-ja gjaté

vizitave ka vérejtur se kéto incidente jané evidentuar né formularé pérkatés, si dhe né
protokollet adekuate té njésive shéndetésore. Né pérgjithési, MKPT-ja gjaté vizités ka
vérejtur se raportet ndérmjet té burgosurve jané té mira dhe nuk ka klimé negative
ndérmjet tyre, pothuajse né asnjé pavijon.

Megjithaté, né fund té vitit, jané shénuar dy incidente ndérmjet té burgosurve né Burgun
e Sigurisé sé Larté, né té cilat té burgosurit pésuan edhe Iéndime serioze trupore. MKPT-
ja, edhe népérmjet kétij raporti, ua rikujton autoriteteve obligimin gé ta parandalojné
dhunén ndérmijet té burgosurve, pér té cilét ata jané pérgjegjés. Kjo pérgjegjési pérfshiné
obligimin pér t’u kujdesur dhe pér t€ miratuar masa preventive pér t€ reduktuar rrezikun e
dhunés, si dhe pér t’i mbrojtur té burgosurit mé té cenueshém.

Personeli i gendrave korrektuese dhe té paraburgimit

Sa i pérket personelit, gjaté periudhés pér té cilén po raportohet, MKPT-ja ka pranuar
shqetésimet e Drejtorisé sé QKD-sé, pér shkak té mungesés sé personelit korrektues,
punétoréve socialé dhe psikologéve. Sipas Drejtorisé, aférsisht 100 zyrtaré korrektues i
mungojné QKD-sé, momentalisht QKD-ja ka té angazhuar rreth 60 zyrtaré korrektues né
ruajtjen e personave me sémundje kronike, té cilét jané té shtriré né ente shéndetésore
dhe njé numér i zyrtaréve korrektues shkollohen né Akademiné pér Siguri Publike né
Vushtrri. Po ashtu, Drejtoria ka shprehur shgetésimin lidhur me moshén mesatare té
personelit korrektues, e cila éshté 49 vjec. Sipas Drejtorisé, planifikohet shtimi i numrit té
personelit korrektues pér 50 zyrtaré.

MKPT-ja ka pranuar ankesa pér mungesé té personelit korrektues, punétoréve socialé,
edhe né gendrat tjera korrektuese dhe té paraburgimit. Pérmes raporteve me
rekomandime, MKPT-ja u ka rekomanduar autoriteteve kompetente gé té angazhojné
personel shtesé korrektues, psikologé dhe punétoré socialé, sipas nevojés. ShKK-ja éshté
né proces té testimit dhe rekrutimit t€ 120 zyrtaréve té rinj korrektues, té cilét do té
angazhohen né puné né QPGj dhe BSL. Sipas njoftimit té fundit té drejtorit t&¢ QKD-sg,
ata kané planifikuar punésimin e 5 punétoréve socialé. MKPT-ja do ta pércjellé
implementimin e kétyre rekomandimeve.

Kushtet e akomodimit né gendrat korrektuese dhe té paraburgimit

Gjaté vizités né Qendrén Korrektuese né Dubravé (20-22 mars 2018), MKPT-ja ka
vérejtur se kushtet e akomodimit dallojné nga pavijoni né pavijon. MKPT-ja né kohén e
vizités ka vérejtur se pavijoni 1 éshté rinovuar, tualetet dhe dushet ishin né gjendje té
miré, gelité nuk kishin lagéshti, ishin té gélgerosura dhe té pastra. Qelité né pérgjithési
ishin té ngrohta, kishin ndri¢cim dhe ventilim té mjaftueshém.

Gjaté vizités, MKPT-ja i kushtoi vémendje té vecanté té burgosurve té ciléve u ishte
shgiptuar masa e vetmisé, pér shkak té shkeljeve disiplinore dhe té cilét mbaheshin né
geli té ndara. Né rastin e té burgosurit R. B., né geliné ku ishte i vendosur i burgosuri,
tualeti ishte i bllokuar, dysheku mbi krevatin ku flinte i burgosuri nuk kishte carcaf fare,
gelia kishte ndrigim t& mjaftueshém dhe nuk kishte lagéshti. Té njéjtat kushte akomodimi

u gjetén edhe né rastin e té burgosurit G. A., i cili po ashtu ishte i ndéshkuar me masén
disiplinore té vetmisé.

MKPT konsideron se gelité e tilla duhet t’i plotésojné kriteret e parapara me Ligjin pér
Ekzekutimin e Sanksioneve Penale, i cili pércakton se dhoma pér ekzekutimin e masés
disiplinore té vetmisé duhet té keté njé hapésiré prej sé paku dhjeté (10) metra kub,
pajisje sanitare, drité natyrore, ujé té pijshém, shtrat me carcaf, tavoling, karrige dhe
ngrohje.

Po ashtu, KPT-ja, lidhur me kushtet e akomodimit né geli ku mbahet i burgosuri, té cilit i
shgiptohet masa disiplinore e vetmisé, thekson se qelité e tilla duhet t’i plotésojné
standardet e njéjta minimale, si ato té cilat zbatohen né rastet e akomodimit té té
burgosurve té tjeré. Ato duhet té jené té madhésisé adekuate, té kené drité natyrore, té
kené ngrohje adekuate dhe ventilim. KPT-ja mé tej thekson se gelité e tilla duhet té jené
sé paku té pajisura me tavoling, karrige adekuate, krevat adekuat dhe carcaf.3!

MKPT-ja gjaté vizités ka vérejtur se né pavijonin 2 nevojiten renovime, pasi gé kishte
geli dhe salla t& ngrénies té cilat mbanin lagéshti, dushet dhe tualetet po ashtu ishin né
gjendje té kege. Gjaté vizités éshté vérejtur se té burgosurit pérdorin pajisje elektrike té
improvizuara pér ngrohje té ujit, té cilat mund té rrezikojné seriozisht jetén e tyre.

MKPT-ja ka vizituar pavijonin 8 né té cilin vendosen té sapo pranuarit dhe i nénshtrohen
njé regjimi themelor, i cili zgjat deri né 28 dité. Gjaté vizités u vérejt se kushtet e
akomodimit né kété pavijon jané shumé té kéqija dhe lehté mund té barazohen me trajtim
degradues, poshtérues dhe ¢njerézor. MKPT-ja shpreh shgetésim serioz lidhur me faktin
se njé pjesé e pavijonit numér 8 shfrytézohet si krah i spitalit dhe i cili nuk pérmbush
standardet minimale té akomodimit té parapara me Ligjin pér Ekzekutimin e Sanksioneve
Penale, Ligjin pér Shéndetin Mendor, standardet e pércaktuara nga Komiteti Evropian pér
Parandalim té Torturés dhe Konventat tjera ndérkombétare pér mbrojtjen e té drejtave té
personave té privuar nga liria.

Né Burgun e Sigurisé sé Larté (BSL) kushtet e akomodimit jané shumé té mira, té
burgosurit jané té vendosur né qeli veté, secila geli ka TV, qelité kané drité té
mjaftueshme natyrore dhe artificiale, nuk kané lagéshti, jané té pajisura me krevat, garcaf,
tavoling, karrige dhe sistem té thirrjes. MKPT-ja gjaté vizitave té periudhés pér té cilén
po raportohet ka vérejtur se démtimet e dyshemeve né pavijonet 1, 2 dhe né stacionarin e
BSL-sé nuk jané riparuar ende.*

Gjaté vizités né Qendrén Edukative Korrektuese né Lipjan, MKPT-ja ka konstatuar se kjo
gendér i plotéson té gjitha kushtet pér akomodim té té miturve. MKPT-ja ka vérejtur se
dhomat ku géndronin té miturit jané té médha dhe kané ndricim té mjaftueshém,
posedojné TV dhe dollap personal. Secila dhomé kishte tualete té cilat ishin né gjendje té

3lK omiteti Evropian pér Parandalim té Torturés, Pjesé nga raporti i 21-té i Pérgjithshém, publikuar né vitin
2011, pér mé shumé shih né: https://rm.coe.int/16806ccccb.

32Raport me rekomandime pér vizitén né Burgun e Sigurisé sé Larté, publikuar mé 19 gershor 2017. Pér mé
shumé: https://www.oik-rks.org/2018/01/31/raport-i-mkpt-per-viziten-ne-burgun-e-sigurise-se-larte/.

rregullt, té pérshtatshme dhe Kkishin ujé té ngrohté pa ndérpreré. Po ashtu, dhomat dhe
tualetet té cilat ishin té dedikuara pér personat me nevoja té vecanta i plotésonin kushtet
pér akomodim.

Né Qendrén Korrektuese pér Femra dhe té Mitur, MKPT-ja gjaté vizitave ad-hoc ka
vérejtur se né pjesén ku akomodohen té miturit nuk ka pasur renovime me géllim té
pérmirésimit té kushteve té akomodimit. MKPT-ja u ka rekomanduar autoriteteve
kompetente gé té ndérmarrin veprime pér té pérmirésuar kushtet e akomodimit né kété
gendér, né pjesén ku akomodohen té miturit.>® Gjaté muajit dhjetor 2018, MKPT-ja ka
pranuar pérgjigje nga autoritetet kompetente lidhur me pérmirésimin e kushteve né
Qendrén Korrektuese pér Femra dhe té Mitur né Lipjan. Gjithashtu, gjaté vizitave ad-hoc,
té realizuara gjaté muajit néntor-dhjetor 2018, kéto pérmirésime i ka vérejtur ekipi i
MKPT-sé. Né pavijonin A dhe B e kané rregulluar ujin solar, kané béré ngjyrosjen e dy
pavijoneve.

MKPT-ja ka kryer njé vizité té pérgjithshme (vlerésim i ploté) né Qendrén e Paraburgimit
né Gjilan (QPG;j), kurse raporti me rekomandime lidhur me kété vizité u publikua mé 27
mars 2018. Kapaciteti zyrtar i QPGj-sé éshté pér 300 persona, por pér shkak té kushteve
teknike, mungesés sé inventarit dhe té personelit korrektues, kapaciteti momental
operacional éshté pér 80 persona. Né ditén e vizités né QPGj ishin té akomoduar 49 té
paraburgosur dhe 25 té dénuar.

Gjaté vizités, MKPT-ja ka vérejtur se njé pjesé e rrugés deri tek QPGj-ja, konkretisht
rruga deri tek porta kryesore, éshté e pa asfaltuar dhe né kushte té kéqija atmosferike dhe
mund té paragesé véshtirési serioze pér zhvillim té aktiviteteve té pérditshme té kétij
institucioni. MKPT-ja ka vizituar njé numér té gelive dhe ka verifikuar nése hapésira e
akomodimit éshté né pajtim me standardet e pércaktuar nga Komitetit Evropian pér
Parandalim té Torturés.3* Po ashtu, Ligji nr. 04/L-149 pér Ekzekutimin e Sanksioneve
Penale parasheh gé secili i burgosur duhet té keté 4m2 hapésiré né qeli té pérbashkét.®
Gjaté vizites, MKPT-ja ka vérejtur se gelité ku vendosen té paraburgosurit dhe té
dénuarit, pér sa i pérket madhésisé, shkojné pértej standardit minimal dhe jané né pajtim
me standardet e pércaktuara nga Komiteti Evropiane pér Parandalim té Torturés.

Qelité ku akomodohen té burgosurit kané ndrigim té mjaftueshém, nuk kané lagéshti dhe
po ashtu kané ngrohje adekuate dhe pastérti. Né geli jané té vendosur nga njé ose dy té
burgosur. Secila geli &shté e pajisur me TV.

MKPT-ja, gjaté periudhés pér té cilén po raportohet, publikoi raportin me rekomandime
pér vizitén né Qendrén e Paraburgimit né Prizren. Kapaciteti zyrtar i kétij institucioni

33 Raport me rekomandime pér vizitén né Qendrén Korrektuese pér Femra dhe té€ Mitur, publikuar mé 20
dhjetor 2016. Pér mé tepér, shihni né linkun: https://www.oik-rks.org/2016/12/21/raporti-i-mkpt-te-iap-
nga-vizita-gendres-korrektuese-ne-lipjan-2/.

34K omiteti Evropian pér Parandalim té Torturés, Hapésira e Banimit pér njé té Burgosur, shih né:
https://rm.coe.int/16806cc449.

3 Ligji nr. 05/L0-129, neni 3 i Ligjit pér Ndryshimin dhe Plotésimin e Ligjit nr. 04/L-149 pér Ekzekutimin
e Sanksioneve Penale.

éshté pér 92 persona, ndérsa gjaté vizités s€ MKPT-sé, aty ishin té vendosur 100 té
burgosur, prej tyre 22 té dénuar. Gjaté vizités né Qendrén e Paraburgimit né Prizren
(QPP), ekipi monitorues u njoftua se planifikohet ndértimi i njé gendre té re té
paraburgimit né Prizren, por procedurat kané stagnuar dhe ende nuk éshté shénuar
progres né kété drejtim. Lidhur me kété, MKPT-ja u njoftua zyrtarisht nga Ministria e
Drejtésisé, mé 27 shkurt 2018, se pér ndértimin e objektit té ri t¢ QPP-s&, pérmes
Kornizés sé Investimeve té Ballkanit Peréndimor, né sektorin social, ka aplikuar pér
ndértimin e gendrave té paraburgimit né Prizren dhe né Pejé. Sipas kétij njoftimi,
Ministria e Drejtésisé do té vazhdojé té kérkojé mjete nga Qeveria apo nga donatorét pér
realizimin e kétij projekti.

MKPT-ja ka vizituar njé numér té gelive pér té verifikuar nése hapésira e akomodimit
éshté né pajtim me standardet e pércaktuara nga Komitetit Evropian pér Parandalim té
Torturés®® dhe me Ligjin pér Ekzekutimin e Sanksioneve Penale.®” Gjaté vizités, MKPT-
ja ka vérejtur se né disa geli, pér shkak t&é mungesés sé hapésirés, disa té paraburgosur
dhe té dénuar flinin né dysheme né dysheké té vjetruar dhe pa mbulesa adekuate.

Me kété rast, MKPT-ja ka konstatuar se QPP-ja pérballej me mbipopullim, i cili duhet té
evitohet sa mé shpejt gé té jeté e mundur dhe se mund té ofrojé hapésiré akomodimi né
pajtim me standardet e pércaktuara nga Komiteti Evropian pér Parandalim té Torturés
dhe nga Ligji nr. 04/L-149 pér Ekzekutimin e Sanksioneve Penale. Lidhur me kété
gjendje, MKPT-ja i rekomandoi Ministrisé sé Drejtésisé gé té ndérmerren veprime gé
numri i té burgosurve té jeté né pajtim me kapacitetin zyrtar té€ QPP-sé.

Ministria e Drejtésisé e njoftoi Avokatin e Popullit se Shérbimi Korrektues i Kosovés
(ShKK) e ka pranuar objektin e ri té Qendrés sé Paraburgimit né Prishting, i cili sé shpejti
do té fillojé sé funksionuari dhe do té ndikojé né zvogélimin e mbipopullimit dhe té
burgosurve do t’u ofrojé hapésiré pér akomodim né pajtim me standardet e theksuara mé
lart. Megjithaté, MKPT-ja véren se deri tani Qendra e Paraburgimit né Prishtiné ende nuk
éshté funksionalizuar.

Pérvec késaj, né dy geli ku akomodoheshin té paraburgosurit né QPP, tualetet nuk Kishin
deré dhe né kété ményré nuk respektohej aspak privatésia e té paraburgosurve.®® Rregulli
15 i Rregullave t¢ Mandelés, miratuar nga Asambleja e Pérgjithshme e Organizatés sé
Kombeve té Bashkuara, mé 29 shtator 2015, pércakton: “Instalimet sanitare duhet té jené
adekuate dhe té mundésojé gé secili i burgosur t& pérmbush nevojat fiziologjike né
ményré dinjitoze dhe té pastér”. Lidhur me kété c¢éshtje, Avokati i Popullit ka
rekomanduar g€ t€ ndérmerren masat e duhura g€ té paraburgosurve t’u respektohet
privatésia. Mé 30 dhjetor 2018, Drejtoria e QPP-sé e njoftoi MKPT-né se tanimé nuk ka
mbipopullim dhe né ato dy geli, té cilat jané pérshkruar mé lart, jané té dizajnuara vetém

%6Komiteti Evropian pér Parandalim té Torturés, Hapésira e Banimit pér njé té Burgosur, shih:
https://rm.coe.int/16806cc449.

37 Ligji nr. 05/L.0-129, neni 3 i Ligjit pér Ndryshimin dhe Plotésimin e Ligjit nr. 04/L-149 pér Ekzekutimin
e Sanksioneve Penale.

%Rregullat Evropiane té Burgjeve, neni 18.1.

pér nga njé person. Tani jané akomoduar vetém nga njé person né qelité e
lartpérmendura.

Ndérsa gelité né pérgjithési ishin té ngrohta, kishin ndricim té mjaftueshém, né
pérgjithési nuk kishte lagéshti, kurse dushet ishin né gjendje té miré. Gjithashtu sallat ku
ushgehen té burgosurit ishin té pastra, kishte drité natyrale dhe ventilim. Megjithaté,
MKPT-ja ka konstatuar se gelité né pérgjithési kané nevojé té gélgerosen (lyhen).
Drejtoria e QPP-sé e njoftoi MKPT-né se ky rekomandim éshté implementuar dhe se
gélgerosja e gelive pothuajse ka pérfunduar. MKPT-ja, pérmes vizitave pércjellése, do té
verifikojé zbatimin e rekomandimeve. Gjaté vizitave né gendra korrektuese dhe té
paraburgimit, MKPT-ja ka vérejtur se té paraburgosurve u mungon hapésira pér
vendosjen e gjésendeve té domosdoshme personale. MKPT-ja, pérmes raporteve me
rekomandime, u ka rekomanduar autoriteteve kompetente qé ta pérmirésojné kété
mangési dhe té burgosurve t’u sigurojné hapésira adekuate pér t’i vendosur gjérat e
domosdoshme. Deri mé tani, MKPT-ja nuk ka vérejtur pérmirésime né kété drejtim.

Né Qendrén e Paraburgimit né Lipjan, MKPT-ja ka vérejtur se éshté rinovuar plotésisht
krahu B, ndérsa né pjesét tjera té Qendrés, sa i pérket kushteve té akomodimit, gjendja
mbetet e njéjté ashtu si¢ u konstatua né raportin e MKPT-sé pér vizitén né Qendrén e
Paraburgimit né Lipjan, i publikuar mé 21 dhjetor 2016.*° MKPT-ja konsideron se
autoritetet kompetente pjesérisht e kané implementuar rekomandimin sa i pérket kushteve
té akomodimit. Megjithaté, duhet theksuar se ka vite gé pritet mbyllja e késaj gendre dhe
do té béhet transferimi i té paraburgosurve né Qendrén e Paraburgimit né Prishtiné.

Sa i pérket kushteve té akomodimit né Qendrén e Paraburgimit né Pejé, MKPT-ja ka
vizituar njé numér té gelive dhe ka konstatuar se hapésira e akomodimit, ndrigimit dhe
ventilimit nuk jané né pajtim me standardet e pércaktuar nga KPT-ja dhe me Ligjin pér
Ekzekutimin e Sanksioneve Penale. MKPT-ja ka vérejtur se né krahun B, banjat e
pérbashkéta jané té démtuara, muret kané lagéshti, mbajné eré myku, pajisjet sanitare
jané té démtuara. Gjaté vizités, MKPT-ja ka vérejtur se né disa qeli, pér shkak té
mungesés sé hapésirés, disa té paraburgosur dhe té dénuar flinin né dysheme né dysheké
té vjetruar dhe té mykur, pa mbulesa adekuate. QPP-ja u vizitua dy heré nga KPT-ja. Sa i
pérket kushteve té akomodimit, KPT-ja, né raportin pér vizitén né Kosové né vitin 2007,
kéto kushte i pérshkruan si shumé té kéqgija dhe konstaton se madhésia e gelive nuk éshté
né pérputhje me standardet e pércaktuara nga Ky komitet. Pérve¢ késaj, né raport thuhet
se gelité nuk kané ventilim dhe ndricim té duhur.*°

Mé tej, KPT-ja, né raportin pér vizitén né Kosové né vitin 2015, konstatoi se nuk ishin
pérmirésuar kushtet e akomodimit dhe pérgjithésisht mbeten ashtu si¢ u konstatua edhe
né raportin pér vizitén né vitin 2007. Pér mé shumé, gjaté késaj vizite, KPT-ja u njoftua

%Raport me rekomandime pér vizitén né Qendrén e Paraburgimit né Lipjan, e publikuar mé 21 dhjetor
2016, pér mé shumé shih né: https://www.oik-rks.org/2016/12/28/raport-i-mkpt-te-iap-se-nga-vizita-
gendres-se-paraburgimit-ne-lipjan-2/.

“ORaporti i KPT-sé pér vizitén né Kosové né vitin 2007, publikuar né vitin 2009, né:
https://rm.coe.int/168069727c.

nga autoritetet relevante té Republikés sé Kosovés se planifikohet mbyllja e késaj gendre.
KPT-ja, né raportin né fjalé, i inkurajoi autoritetet e Republikés sé Kosovés gé ta mbyllin
Qendrén e Paraburgimit né Pejé, sa mé shpejt gé té jeté e mundur.

Né raport KPT-ja thekson: “Pér sa kohé gé kjo gendér éshté né pérdorim, duhet béré
pérpjekje pér té siguruar qé anekset sanitare té¢ mbahen né gjendje té pranueshme sa i
pérket kushteve fizike dhe gé té burgosurve t’u sigurohen 4m? hapésiré pér person né
gelité ku akomodohen mé shumé se njé i paraburgosur”.4*

Rregullat Evropiane té Burgjeve, né rregullin 181 dhe 18.2, pércaktojné obligimin e
autoriteteve pér t’u siguruar t€ burgosurve kushte, té cilat respektojné dinjitetin e njeriut,
privatésiné dhe gé pérmbushin kérkesat shéndetésore dhe higjienike, t’u kushtohet
vémendje e duhur kushteve klimatike, madhésisé sé gelive, ajrosjes, ndrigcimit, ventilimit
dhe ngrohjes.

Po ashtu, Rregulli numér 13 i Rregullave t¢ Mandelés, t¢ miratuara nga Organizata e
Kombeve té Bashkuara, pércakton: “Hapésirat e akomodimit pér té burgosurit duhet té
plotésojné té gjitha kérkesat shéndetésore, vémendje e veganté duhet t'u kushtohet
kushteve klimatike dhe vecanérisht ajrosjes, hapésirés minimale pér banim, ndricimit,
ngrohjes dhe ventilimit.”

Qendra e Paraburgimit né Mitrovicé (QPM), pérvecse shérben si gendér paraburgimi,
njékohésisht akomodon edhe té dénuarit me dénime afatgjate. Gjaté periudhés pér té cilén
po raportohet éshté funksionalizuar ndértesa e re, e cila né njé pjesé mbulon nevojat pér
hapésiré me zyra, ndérsa né pjesén tjetér mbulon nevojat pér aktivitete té lira, si¢ jané:
shtypshkronja, punétoria pér zdrukthétari dhe pér punétoriné pér pérpunim té metaleve
(axhustator), si dhe hapésira pér vizita té lira. Shtypshkronja éshté e re dhe funksionale,
ndérsa aty shtypen fanella dhe gjéra tjera.

Kushtet e akomodimit né QPM né pérgjithési jané té mira, objekti éshté rinovuar gjaté
viteve té méhershme, késhtu gé nuk ka mangési té theksuara sa i pérket kushteve té
akomodimit. Pastrimi u lejohet t€ burgosurve né ¢do té dytén dité, ndérsa né situata té
vecanta mund té pastrohen edhe mé shpesh, furnizimi me ujé té ngrohté éshté i rregullit,
dhomat e té burgosurve posedojné TV kabllore.

Ushqgimi

Sa i pérket kualitetit dhe sasisé sé ushgimit, MKPT-ja ka pranuar ankesa nga té
burgosurit né QKD. Ankesat lidhur me kété ¢éshtje i referohen né té shumtén e rasteve
kualitetit dhe sasisé sé ushqgimit, i cili u shérbehet té burgosurve né méngjes dhe né darké.
Edhe gjaté vizités né Qendrén Edukative Korrektuese né Lipjan, MKPT-ja ka pranuar
ankesa nga té miturit sa i pérket kualitetit dhe sasisé sé ushqgimit. Rregullat e Kombeve té
Bashkuara pér Mbrojtjen e té Miturve, té ciléve u éshté hequr liria, theksojné se, ¢do
ambient paraburgimi duhet té garantojé gé cdo i mitur t€ marré ushqim té pérgatitur né

“Raporti i KPT-sé pér vizitén né Kosové né vitin 2015, paragrafi 41. Pér mé shumé shih né:
https://rm.coe.int/16806alefc.

ményré té pérshtatshme dhe té shérbyer né vakte normale té ushqgimit, né cilési dhe sasi
gé plotéson standardet e dietés, higjienés dhe shéndetit, pér aq sa éshté e mundur. Po
ashtu duhet té respektohen kérkesat fetare dhe kulturore. Cdo i mitur duhet té keté ujé té
pijshém té pastér né ¢do kohé.

MKPT-ja véren se Ligji nr. 04/L-149 pér Ekzekutimin e Sanksioneve Penale pércakton se
I dénuari ka té drejté né ushgim té pérshtatshém pér ruajtjen e miré té shéndetit dhe fugisé
Sé tij, né tri shujta pér ¢do dité, té cilat duhet té jené té llojllojshme dhe ushqgyese.

Ushgimi gé i jepet personit té dénuar duhet t’i pérshtatet moshés dhe gjendjes sé tij
shéndetésore, natyrés sé punés, stinés, kushteve klimatike dhe pér aq sa éshté e mundur,
u pérshtatet kérkesave té tij fetare dhe kulturore. Po ashtu, ky ligj pércakton obligimin qé
té dénuarit t’i sigurohet ushgimi i caktuar nga mjeku.*’Gjaté vizitave né gendrat tjera
korrektuese dhe té paraburgimit, MKPT-ja nuk ka pranuar ankesa nga té burgosurit,
lidhur me kualitetin dhe sasiné e ushgimit. MKPT-ja gjaté vizitave ka vérejtur se kohé
pas kohe pérballen me mungesa té ushgimit dietal, sipas pérshkrimit té mjekut kompetent
pér té burgosur té caktuar.

Pérmes raporteve me rekomandime, MKPT-ja ua rikujtoi autoriteteve kompetente
obligimin pér té siguruar pakot dietale pér té dénuarit dhe té paraburgosurit, pér té cilét
njé gjé e tillé éshté e domosdoshme pér shkage shéndetésore.*> Né pérgjigjen e tyre
autoritetet kompetente kané theksuar se kohé pas kohé pérballen me mungesa té ushgimit
adekuat, pér shkak té procedurave té tenderimit dhe lidhjes sé kontratés me operatorin
ekonomik.

Regjimi

Sa i pérket regjimit, MKPT-ja ka vérejtur se né QKD, sipas Drejtorisé, jané rreth 350 té
dénuar té angazhuar né puné. Angazhimi né puné éshté mé i madh gjaté stinés sé verés.
Zakonisht, té dénuarit angazhohen né puné né kuzhinég, pastrim dhe né ferma té Qendrés.
Té dénuarit mund té lévizin té liré brenda pavijoneve ku ishin té vendosur dhe kané té
drejté 3 oré shétitje né dité gjaté stinés sé verés, kurse gjaté dimrit 2 oré né dité.** Po
ashtu, né kuadér té Qendrés Korrektuese funksionojné 3 punétori, gé né fakt jané edhe
gendra pér trajnime profesionale, ku organizohen trajnime pér saldim, ndértimtari,
axhustator, zdrukthétari, mirémbajtje teknike, instalim té ujit dhe rrymés. Né kéto
punétori organizohen kurse me kohézgjatje prej 3 muajve.

Né kuadér té QKD-sé ekziston edhe salla e fitnesit, e basketbollit dhe fusha e futbollit.
Salla e basketbollit tash pér tash éshté jashté pérdorimit, megenése duhet té ndérrohen
xhamat e démtuar dhe té vendosen rrjeta, t€ cilat do t’i parandalonin démtimet e
xhamave, gé shkaktohen si pasojé e goditjeve me top. Njé pjesé e sallés, si¢ jané tualetet

42 igji pér Ekzekutimin e Sanksioneve Penale, neni 39, paragrafét 1 dhe 2.

“3Rregullat e Mandelés, neni 22. Rregullat Evropiane té Burgjeve, neni 22.2. Ligji pér Ekzekutimin e
Sanksioneve Penale, neni 39.1.

#4Sipas nenit 37 té Ligjit pér Ekzekutimin e Sanksioneve Penale, té dénuarit kané té drejté né sé paku dy oré
shétitje.

dhe dushet, ishin rinovuar dhe jané né gjendje shumé té miré, kurse né pjesén tjetér
punimet jané ndalur pasi gé kryerési i punéve nuk i ka respektuar kushtet teknike.
Prandaj, gjendja né kéto objekte mbetet e njéjté si edhe gjaté vizités né néntor té vitit
2016.

Po ashtu, MKPT-ja konsideron se krijimi i njésisé ekonomike do t’i shtonte aktivitetet
dhe angazhimet e njé numri mé té madh té té dénuarve. Krijimi i njésive ekonomike
parashihet edhe me Ligjin pér Ekzekutimin e Sanksioneve Penale. *° Pavarésisht
pérpjekjeve té Drejtorisé sé QKD-s&, MKPT-ja mendon se, me géllim té arritjes sé
risocializimit dhe rehabilitimit té duhur té té dénuarve, duhet té rriten aktivitetet e
miréfillta dhe té keté sa mé shumé programe rehabilitimi, t& cilat do té ishin né
dispozicion té njé numri sa mé té madh té té dénuarve.

Né BSL té dénuarit mund té lévizin té liré brenda pavijoneve ku jané té vendosur, brenda
kohés sé caktuar, p.sh. té burgosurve né regjim themelor dhe standard, dera u lihet hapur
deri né orén 16:00 pasdite, té burgosurve né regjim té avancuar - deri né orén 18:00,
ndérsa déshmitaréve té mbrojtur - deri né orén 19:00. Té burgosurit gjithashtu dalin né
shétitje 2 oré né dité. Pér zhvillim té aktiviteteve sportive dhe shétitjeve mbeten problem
muret dhe terrenet pér aktivitete sportive dhe shétitje, té cilat jané té ndértuara nga betoni
me ngjyré té bardhé dhe shkaktojné njé reflektim verbues té diellit, sidomos gjaté stinés
sé verés. Autoritetet kompetente kané pohuar se njé gjendje e tillé paraget problem pér
zhvillim té aktiviteteve sportive dhe shétitje, por ende nuk éshté gjetur zgjidhje. Sa i
pérket ushtrimeve fizike, MKPT-ja e ka vizituar objektin ku té burgosurit mund té béjné
fitnes tri heré né javé. Objekti ofron kushte té mira dhe pajisje t€ mjaftueshme pér
ushtrime fizike. Pajisjet pér fitnes gjenden edhe né ¢do krah té pavijoneve.

Té burgosurit angazhohen né puné gé ndérlidhen me mirémbajtje té objekteve dhe puné
né kuzhiné. Angazhimi né puné éshté mé i madh gjaté stinés sé verés. Gjaté vizités sé
MKPT-sé, né mars té vitit 2017, ishin té punésuar 80 té burgosur, kurse gjaté vizités sé
MKPT-sé, mé 14 shkurt 2018, ishin té punésuar 68 té burgosur, 2 punétori jané ende
jofunksionale. Né kéto punétori do té mund té organizoheshin kurse dhe trajnime
profesionale.

Sa i pérket regjimit pér té paraburgosurit, mbetet i varfér pasi gé aktivitetet e té
paraburgosurve kushtézohen me lejen nga gjykata kompetente. Edhe pérmes kétij raporti,
MKPT-ja inkurajon autoritet kompetente t’i rrisin aktivitetet jashté gelisé né BSL pér té
paraburgosurit, pér aq sa njé gjé e tillé éshté e mundur. KPT-ja, né raportet pér vizitat né
shtetet e ndryshme, konsideron se sa mé e gjaté gé éshté periudha e mbajtjes né
paraburgim, po aq duhet té jeté i zhvilluar edhe regjimi i cili u ofrohet.*®

“Ligji pér Ekzekutimin e Sanksioneve Penale, nenet 212-214.

“6Raporti i Komitetit Evropian pér Parandalim té Torturés pér vizitén né Kosové, nga 15 deri mé 22 prill
2015, raporti u publiku né shtator té vitit 2016, shih né:
https://rm.coe.int/CoERMPublicCommonSearchServices/DisplayDCTMContent?documentld=0900001680
6alefc. Raporti i Komitetit Evropian pér Vizitén né Gjeorgji né vitin 2014, i publikuar né vitin 2015 né:

Gjaté vizités né Qendrén Edukative Korrektuese pér té€ Mitur né Lipjan (QEKL), MKPT-
ja u njoftua nga té miturit se ata lévizin lirshém né hapésirat e objektit, u mundésohet
shétitja jo mé pak se 3 oré, gjé gé éshté né pajtim me nenin 139 té Kodit t& Drejtésisé pér
té Mitur.*” MKPT-ja nuk ka pranuar ankesa sa i pérket respektimit té késaj té drejte.

QEKL-ja posedon kabinetin e informatikés té pajisur me kompjuteré, bibliotekén e cila
éshté e pasuruar me tituj té ndryshém, romane, kabinetin e shtypshkronjés, gjithashtu té
pajisur me makineri adekuate pér shtypjen e dizajnéve né bluza, gota; sallonin e
rrobagepésisé dhe té floktarisé, té cilat po ashtu jané té pajisura me mjete adekuate té
punés. Té gjitha makinerité dhe pajisjet jané donacione nga donatoré té ndryshém, si:
Organizata gjermane HELP, UNICEF-i etj.

MKPT-ja u informua se kabineti i informatikés éshté né funksion. Eshté i angazhuar
instruktori pér aftésim profesional, i cili éshté i licencuar. Té miturit gé e kryejné kursin,
pajisen me certifikata nga Qendra Kombétare pér Aftésime Profesionale. EKipi
monitorues u njoftua nga pérgjegjésit e QEKL-sé se kurset kané filluar né prill té vitit
2018, gjithsej jané 6 nivele-programe aplikative, ndérsa kursi zgjat 5 deri 6 muaj. Né
dhjetor 2018, zévendésdrejtori i QEKL-sé e njoftoi MKPT-né se ka filluar edhe kursi i
floktarisé, ku e kané angazhuar personin kompetent t€ mbajé kurs 1 heré né javé pér té
miturit.

QEKL-ja ka edhe sallén e sportit dhe sallén e fitnesit, e cila po ashtu éshté e pajisur me té
gjitha mjetet e nevojshme. MKPT-ja gjaté vizités ka konstatuar se salla e sportit dhe e
fitnesit shfrytézohen nga té miturit, mirépo nuk kané té angazhuar trajner pér kéto
aktivitete sportive. Gjithashtu, rrobagepésia dhe kabineti i shtypshkronjés nuk jané né
funksion, pasi gé nuk kané té angazhuar instruktoré pér kéto fusha. MKPT-ja inkurajon
autoritetet qé t’iu mundésojné QEKL-sé angazhimin e instruktoréve profesionalé dhe
adekuaté pér rrobagepési, shtypshkronjé, fitnes. MKPT-ja u njoftua se 12 té mitur vijojné
mésimin né shkollén e mesme né Qendrén Korrektuese né Lipjan (QKL).

Sipas njoftimit té punétoréve socialé, shumica e té miturve né QEKL jané té angazhuar
né puné me pagesé. Nga dokumentacioni i kontrolluar del se nga 20 té mitur té
akomoduar né QEKL, 19 prej tyre jané té angazhuar né puné né pastrim dhe kuzhiné.

Né Qendrén Korrektuese pér Femra dhe té Mitur né Lipjan funksionon shkolla e mesme e
ulét dhe shkolla e mesme e larté, né kuadér té sistemit publik té arsimit. Né vitin 2016,
MKPT-ja realizoi njé vizité té vlerésimit té ploté, ndérsa mé 20 dhjetor 2016, publikoi
raportin me rekomandime. Né té kaluarén, shkolla né kété gendér u pérball me véshtirési
pér té siguruar mbarévajtjen e mésimit né mungesé té mésimdhénésve. Pérvec késaj, pati
véshtirési né sigurimin e certifikatave adekuate nga MAShT-i pér mbarimin e shkollimit.

https://rm.coe.int/ CoOERMPublicCommonSearchServices/DisplayDCTMContent?documentld=0900001680
6961f8.

4Neni 139, paragrafi 1 té Kodit té Drejtésisé pér té Mitur, thekson se i mituri ka té drejté té kalojé té paktén
tri (3) oré gjaté dités né ambient té hapur brenda institucionit.

Lidhur me problemet e shkollimit té té miturve dhe mbarévajtjen e mésimit né kété
Qendér, Avokati i Popullit publikoi raportin me rekomandime, pérmes sé cilit u theksua
réndésia e respektimit té té drejtés né arsimim, e cila mbrohet me Kushtetutén e
Republikés sé Kosovés dhe me konventat tjera ndérkombétare pér mbrojtjen e té drejtave
té té burgosurve. Gjaté vizitave té realizuara né vitin 2018, MKPT-ja u njoftua se
shkollimi vijon normalisht dhe certifikatat pér mbarim té shkollimit 1&shohen rregullisht.

Lidhur me té drejtén pér shkollim té personave té burgosur, gjaté periudhés pér té cilén
po raportohet, MKPT-ja publikoi raportin me rekomandime pér té drejtén e personave té
burgosur né arsimim universitar. “® Pérmes raportit né fjalé, MKPT-ja u rekomandoi
autoriteteve kompetente gé té nxjerrin aktin nénligjor né pajtim me Ligjin pér Arsimin
Parauniversitar dhe me Ligjin pér Ekzekutimin e Sanksioneve Penale, i cili do té
precizonte ményrén e realizimit té sé drejtés pér arsimim universitar pér personat e mitur
dhe madhoré gé jané né vuajtje té dénimit.

Té gjitha kategorité e té dénuarve dhe té paraburgosurve né kété Qendér gézojné té
drejtén pér shétitje dy heré né dité nga njé oré dhe tri heré né dité gjaté dités né rastin e té
miturve. Né kété qgendér ofrohen trajnime profesionale pér hidro-instalues, elektro-
instalues dhe ndértimtari. Nga statistikat e dérguara nga drejtoria, vérehet se organizohen
programe, kurse dhe trajnime té ndryshme sic éshté programi EQUIP, aktivitete sportive
dhe kulturore. Ndérsa, né rastin e femrave té akomoduara, MKPT ka vérejtur se né
pérgjithési jané té angazhuara né kuzhiné dhe pastrim.

Angazhimi i t&¢ miturve né puné mund té béhet vetém me leje té gjykatés kompetente,
prandaj aktivitetet pér té miturit e paraburgosur mbeten té mangéta. MKPT-ja, si edhe né
raportet e méhershme, inkurajon autoritetet g€ t’i shtojné angazhimet jashté gelisé edhe
pér personat e paraburgosur, pér ag sa kjo éshté e mundur. Pér mé shumé, sa mé e gjaté
gé té jeté kohézgjatja e paraburgimit, ag mé i pasur duhet té jeté edhe regjimi i cili u
ofrohet. Gjaté kétij viti, né kété Qendér u organizua teatér terapia, pikturimi né
bashképunim me CARITAS Kosova, té cilat aktivitete organizohen njé heré né javé. Né
QKL, CARITAS Kosova ka organizuar edhe trajnime profesionale pér rrobagepési dhe
floktari, ku edhe i ka pajisur me certifikata.

Né Qendrén e Paraburgimit né Prizren, gjaté vizités, MKPT-ja ka vérejtur se té
paraburgosurit mund té dalin né ajrosje (shétitje) dy heré né dité né kohézgjatje prej 1
ore.*Té dénuarit mund té dalin né ajrosje gjaté gjithé kohés. Sipas Drejtorisé, 4 té
paraburgosur jané té angazhuar né puné. Té paraburgosurit pjesén tjetér té dités, pérvec
ajrosjes, e kalojné né gelité e tyre, té cilat jané té pajisura me TV. Mungon salla dhe
pajisjet pér aktivitete sportive dhe fitnes. Mundésité e té burgosurve pér té lévizur jané té

“8Raport me rekomandime, A.nr. 493/2018 E.B kundér Ministrisé sé Arsimit, Shkencés dhe Teknologjisé
dhe Shérbimit Korrektues té Kosovés, publikuar mé 23 néntor 2018. Shih né: https://www.0ik-
rks.org/mekanizmi-kombetar-per-parandalimin-e-tortures-mkpt/raporte-mkpt/.

“9Rregullat e Mandelés, neni 23. Rregullat Evropiane té Burgjeve, neni 27.1. Standardet e Komitetit
Evropiane pér Parandalim té Torturés, paragrafi 48, publikuar né vitin 2015. Sipas nenit 37 té Ligjit pér
Ekzekutimin e Sanksioneve Penale, té dénuarit kané té drejté né sé paku dy oré shétitje.

vogla, megenése hapésira né QPP kété nuk e ofron. Po ashtu, né kuadér t¢ QPP-sé
funksionon edhe biblioteka, e cila ka nevojé pér mé shumé libra me tituj shkencoré dhe
romane.

Gjaté vizités né fjalé, MKPT-ja ka vérejtur se regjimi pér té paraburgosurit mbetet i
varfér, pavarésisht pérpjekjeve té Drejtorisé pér té ofruar mé shumé aktivitete pér té
paraburgosurit. MKPT-ja konsideron se, sa mé e gjaté qé éshté periudha e mbajtjes né
paraburgim, po aq duhet té jeté i zhvilluar edhe regjimi i cili u ofrohet.

Né Qendrén e Paraburgimit né Gjilan (QPGj), MKPT-ja u njoftua se, né momentin
vizités, ishin té angazhuar né puné rreth 16 té burgosur. Té paraburgosurit dhe té dénuarit
mund té dalin né ajrosje (shétitje) dy heré né dité, né kohézgjatje prej 1 ore. Pérgjithésisht
té burgosurit angazhohen né puné pastrimi, kuzhing, lavanteri dhe kryejné detyra té
caktuara té pérkohshme. Pérndryshe, pér MKPT-né éshté shgetésues fakti se né QPGj
nuk ka asnjé aktivitet rekreativ, kulturor, sportiv, apo program pér rehabilitim dhe
risocializim té té burgosurve. MKPT-ja, ka vérejtur po ashtu se terrenet sportive nuk jané
té pajisura me pajisje té domosdoshme pér zhvillim té aktiviteteve sportive dhe
rekreative. Ligji nr. 04/L-149 pér Ekzekutimin e Sanksioneve Penale dhe aktet tjera
ndérkombétare, relevante pér mbrojtjen e té drejtave té té burgosurve pércaktojné
obligimet e autoriteteve pér té siguruar aktivitete té miréfillta dhe programe rehabilitimi
pér té burgosurit.>

QPG;j posedon edhe njé biblioteké, e cila posedon libra t& ndryshme né gjuhén shqipe dhe
serbe, por sipas Drejtorisé, nuk ka pasur rifreskim me tituj té rinj dhe kéto gé jané né
dispozicion, jané té periudhés sé paraluftés.

Né Qendrén e Paraburgimit né Lipjan (QPL), té paraburgosurit angazhohen né puné
pastrimi pér mirémbajtje té objektit dhe né kuzhiné. Atyre u ofrohet shétitje 1 oré para
dite dhe 1 oré pasdite gjaté stinés sé verés, ndérsa, gjaté stinés sé dimrit ky orar
reduktohet né 45 minuta. Gjaté késaj periudhe, té paraburgosurit dhe té dénuarit mund té
merren me sport, sic éshté basketbolli, futbolli dhe vrapimi, kurse, salla e fitnesit
aktivizohet vetém gjaté stinés sé dimrit. Megjithaté, angazhimi i té paraburgosurve né
puné té tjera mund té varet edhe nga leja e gjykatés kompetente. Neni 199 i Kodit té
Procedurés Penale pércakton: “l paraburgosuri mund té kryejé puné té nevojshme pér
mbajtjen e rendit dhe pastértisé né ambientin e tyre. Té paraburgosurit mund t’i lejohet
té punojé né aktivitete gé i pérgjigjen aftésive fizike dhe mendore brenda mundésive dhe

ONeni 88.1 i Ligjit pér Ekzekutimin e Sanksioneve Penale: “Aktivitetet kulturore, rekreative dhe sportive,
si dhe aktivitetet tjera gé synojné zhvillimin e personalitetit té personit té dénuar organizohen brenda
institucioneve korrektuese me ndihmén e subjekteve publike dhe private té interesuara pér ri-integrimin e
personave té dénuar né shogéri”. Rregullat e Mandelés, Rregulli 104. Komiteti Evropiane pér Parandalim
té Torturés, Raporti i 11-té i Pérgjithshém, paragrafi 32-t&, publikuar né vitin 2000: “Aktivitetet té cilat u
sigurohen té burgosurve duhet té jené sa mé té llojllojshme qé té jeté e mundur (edukim, sport, puné té
vlerés trajnuese). Komiteti Evropian pér Parandalimin e Torturés, pjesé nga Raporti i 3-té i Pérgjithshém,
paragrafi 43 [CPT/Inf (93) 12].

Rregullat Evropiane t€ Burgjeve, 25.1: “Regjimi i ofruar pér té gjithé t& burgosurit duhet té& ofrojé njé
program té balancuar té aktiviteteve rehabilituese”.

kushteve me té cilat disponon institucioni dhe me kusht gé t€ mos e démtojé procedurén
penale. Gjyqgtari i procedurés paraprake, gjygtari i vetém gjykues ose kryetari i trupit
gjykues vendos pér kété né marréveshje me drejtoring e institucionit.”

Drejtoria e QPL-sé e njoftoi MKPT-né se tash pér tash ka angazhuar né puné 10 té dénuar
dhe 5 té paraburgosur.

Sa i pérket aktiviteteve dhe angazhimit né puné té té paraburgosurve né Qendrén e
Paraburgimit né Pejé, MKPT-ja, gjaté vizités sé pérgjithshme té realizuar mé 4 tetor
2018, ka vérejtur se né kété Qendér tash pér tash jané té angazhuar né puné rreth 8 té
paraburgosur dhe 3 té dénuar. Té paraburgosurit mund té dalin né ajrosje (shétitje) dy
heré né dité, né kohézgjatje prej 1 oré. Qendra e Paraburgimit né Pejé ka njé shétitore
mjaft té vogeél, né té cilén gjendet vetém njé tabelé e pingpongut. QPP-ja nuk ka mundési
qé t& paraburgosurve dhe té dénuarve t’u ofrojé aktivitete té tjera, pérvec shétitjes dhe
shikimit t& TV-sé né geli. Késhtu qé, té paraburgosurit dhe té dénuarit shumicén e kohés
e kalojné t& mbyllur né gelité e tyre. P&r mé shumé, né rastin e té paraburgosurve shpesh
nevojitet leja nga gjykata kompetente, né ményré gé ata té angazhohen né puné ose né
ndonjé aktivitet specifik.

Sa i pérket regjimit né Qendrén e Paraburgimit né Mitrovicé (QPM), té burgosurit
angazhohen né puné né kuzhiné dhe pastrim té rrobave. Sa i pérket aktiviteteve, né
dispozicion té té burgosurve éshté salla e fitnesit, ndérsa né oborr jané té vendosura
mjetet pér fitnes dhe aksesorét pér té luajtur futboll. Gjaté késaj periudhe, né QPM u
zhvillua aktiviteti i pérkrahjes sé psikologut té jashtém, i udhéhequr nga Késhilli i
Evropés. Megjithaté, gjaté késaj periudhe pér té cilén po raportohet, né QPM nuk pati
kurse apo ndonjé trajnim.

Kontaktet me botén e jashtme

Legjislacioni né fuqi®!, né rastin e personave té dénuar, pércakton se té burgosurit e
dénuar kané té drejté té pakufizuar té korrespodencés (qé u nénshtrohen pérjashtimeve té
caktuara), kané té drejté pér njé vizité né muaj, e cila zgjat minimum njé oré, si dhe né
vizité nga fémijét dhe bashkéshortet e tyre sé paku njé heré né 3 muaj, me kohézgjatje
minimale prej tri orésh. Pérvec késaj, ata kané té drejté pér té béré telefonata.

Lidhur me telefonatat, Udhézimi Administrativ pér Rendin Shtépiak né Institucionet
Korrektuese® pércakton se i dénuari ka té drejté né biseda telefonike me anétarét e
familjes sé ngushté dhe me personat e tjeré. Sipas kétij Udhézimi, biseda telefonike e
personit té dénuar dhe té paraburgosur nuk mund té jeté mé e gjaté se 15 (pesémbédhjeté
minuta). Gjaté vizitave né gendrat korrektuese dhe té paraburgimit, MKPT-ja nuk ka
pranuar asnjé ankesé nga té paraburgosurit dhe té dénuarit lidhur me kété té drejté.

Né rastin e té paraburgosurve, neni 200 i Kodit té Procedurés Penale té Kosovés
pércakton se té paraburgosurit mund t€ pranojné vizita “brenda kufijve té rregullave té

SILigji pér Ekzekutimin e Sanksioneve Penale, nenet 62-65.
%2Udhézimi Administrativ pér Rendin Shtépiak né Institucionet Korrektuese, neni 54.

gendrés sé paraburgimit”, bazuar né lejen e gjyqtarit té€ procedurés paraprake dhe nén
mbikéqyrjen e tij. Mé tej, Kodi pércakton se korrespodenca dhe vizitat tjera i nénshtrohen
vendimit té gjyqtarit t€ procedurés paraprake.

Avokati i Popullit ose pérfagésuesit e tij mund t’i vizitojné té paraburgosurit dhe té
korrespondojné me ta, pa paralajmérim paraprak dhe pa mbikégyrjen e gjyqtarit té
procedurés paraprake, gjyqtarit t& vetém gjykues apo kryetarit té trupit gjykues ose
personave té tjeré té eméruar nga gjyqtari i tillé. Letrat e té paraburgosurit dérguar
Institucionit té& Avokatit té Popullit nuk mund té kontrollohen. Avokati i Popullit dhe
pérfagésuesit e tij mund té komunikojné gojarisht ose me shkrim né ményré
konfidenciale me té paraburgosurit.

Né rastin e shtetasve té huaj, atyre u ofrohet mundésia gé me shkrim ose me gojé té
kontaktojné me pérfagésiné diplomatike apo me zyrén pérkatése té shtetit, shtetésiné e té
cilit e ka ai.>> MKPT-ja, gjaté periudhés pér té cilén po raportohet, nuk ka pranuar ankesa
lidhur me té drejtén pér kontakte me botén e jashtme nga té dénuarit dhe té
paraburgosurit.

Kujdesi shéndetésor né gendrat korrektuese dhe té paraburgimit

Shérbimet shéndetésore né gendra korrektuese dhe té paraburgimit ofrohen nga Ministria
e Shéndetésisé, respektivisht nga Departamenti i Shéndetésisé né Burgje (DShB). Q& nga
viti 2013, ky shérbim u nda nga Ministria e Drejtésisé (MD), duke plotésuar késhtu njé
standard té réndésishém ndérkombétar pér té drejtat e té burgosurve, i cili kérkon gé
shérbimet shéndetésore né burgje té jené pjesé e shérbimeve publike shéndetésore. Pérveg
késaj, DShB-ja, né bashképunim té ngushté me ekspertét e Késhillit t¢ Evropés, ka
hartuar Praktikén Standarde té Veprimit, e cila u miratua nga Ministria e Shéndetésiseé.
Ky dokument éshté udhézues konkret pér personelin shéndetésor qé nga momenti i
pranimit té té burgosurit.

Shérbimet shéndetésore né burgje dhe gendra té paraburgimit mbeten né nivel té miré dhe
i plotésojné standardet minimale ndérkombétare pér té drejtat e té€ burgosurve. Disa njési
shéndetésore té DShB-sé hasin né véshtirési, pér arsye t€ mungesés sé kushteve adekuate
té punés, pér shkak té infrastrukturés né disa gendra korrektuese dhe té paraburgimit.

Gjaté vizités né Qendrén e Paraburgimit né Prizren, MKPT-ja ka vérejtur se hapésira e
cila shfrytézohet pér kujdesin shéndetésor éshté e pamjaftueshme dhe nuk i plotéson as
nevojat minimale. Né shfrytézim éshté njé dhomé, e cila pérdoret pér té gjitha nevojat e
kujdesit parésor nga mjeku i burgut, infermierét, nga psikologu kur ka raste pér té
trajtuar, si dhe éshté hapésiré e pérhershme e géndrimit té personelit shéndetésor.

Mungesa e hapésirés sé vecanté pér psikologun, i cili ofron shérbime psikologjike pér
rastet me probleme té ndryshme, si: rastet me tentim té vetévrasjes, vetéléndimeve,
probleme emocionale, me pérdorues té duhanit, alkoolit, drogave, e véshtiréson punén e

SLigji pér Ekzekutimin e Sanksioneve Penale, neni 33 paragrafi 1.

psikologut si dhe nuk ofron rehati pér té burgosurit gé kané nevojé pér shérbime
psikologjike.

Né Qendrén Korrektuese né Dubravé funksionon spitali i burgut, i cili ofron shérbime
mjekésore pér té burgosurit. MKPT-ja, né raportin pér QKD-né®*, i publikuar mé 26 janar
2017, i rekomandoi Ministrisé sé Shéndetésisé (MSh) gé té angazhojé edhe njé psikolog,
pasi gé éshté e pamundur té mbulohet téré gendra me njé psikolog, té angazhojé njé
stomatolog dhe njé psikiatér té rregullt. Gjaté vizités sé fundit pércjellése u konstatua se
QKD-ja ka té angazhuar vetém njé psikolog me orar té ploté. Rekomandimet lidhur me
angazhimin e njé psikiatri té rregullt dhe stomatologut éshté implementuar dhe gjaté
muajit dhjetor 2018, stomatologu dhe psikiatri kané filluar punén e rregullt me orar té
ploté né QKD.

MKPT-ja shpreh shgetésim serioz lidhur me faktin se né Qendrén Korrektuese né
Dubravé, njé pjesé e pavijonit numér 8 shfrytézohet si krah i spitalit. MKPT-ja konstaton
se pavijoni 8 nuk i pérmbushé standardet minimale té akomodimit té parapara me Ligjin
pér Ekzekutimin e Sanksioneve Penale, me Ligjin pér Shéndetin Mendor, me standardet e
pércaktuara nga Komiteti Evropian pér Parandalim té Torturés dhe me Konventat tjera
ndérkombétare pér mbrojtjen e té drejtave té personave té privuar nga liria.

Edhe gjaté késaj vizite, MKPT-ja ka vérejtur se spitali edhe mé tej nuk ka ashensor,
pérmes té cilit té dénuarve me aftési té kufizuara do t’u mundésohej qasja né katin e dyté.
MKPT-ja ka vérejtur se higjiena né dhomat e spitalit, né pjesén ku mbahen pacientét pér
trajtim psikiatrik, nuk ishte né nivelin e duhur. Po ashtu, shtretérit né dhomat e spitalit
dhe mbulesat jané té vjetérsuara dhe té pa pastra. Mé 29 maj 2018, Drejtoria e
Shéndetésisé né Burgje e njoftoi MKPT-sé se tani jané pajisur me njé autoambulancé té
re.

Edhe pse spitali i burgut u rinovua mé herét, megjithaté, MKPT-ja ka vérejtur se
infrastruktura éshté démtuar dukshém (pllakat e dyshemesé dhe inventari né korridorin e
sallés ku ushgehen pacientét), ndérsa pjesa e ndaré si kuzhiné pér pérdorim té pacientéve
té shtriré nuk pérdoret. MKPT-ja konsideron se jané té domosdoshme rinovimet né
spitalin e burgut.

Spitali ka pajisje moderne dhe mund té ofrojé shérbime adekuate mjekésore pér té
burgosurit. Né pérgjithési, MKPT-ja konstaton se pérbérja e personelit dhe pajisjet né
dispozicion té spitalit té burgut i plotésojné standardet pér ofrim té shérbimeve adekuate
mjekésore, por ambienti ku akomodohen personat me probleme mendore si dhe ata me
sémundje organike, nuk é&shté i pérshtatshém.

Gjaté vizités né Qendrén e Paraburgimit né Gjilan, MKPT-ja ka konstatuar se hapésirat e
vizituara ku ofrohen shérbimet mjekésore, né pérgjithési, jané té njé standardi té miré.
Personeli shéndetésor né dispozicion éshté né nivel t€ mjaftueshém. MKPT-ja gjaté

54 https://www.oik-rks.org/2018/01/31/raporti-i-pare-vjetor-i-mekanizmit-kombetar-per-parandalimin-e-
tortures/ ; https://www.oik-rks.org/mekanizmi-kombetar-per-parandalimin-e-tortures-mkpt/raporte-mkpt/.

vizités nuk ka pranuar asnjé ankesé nga té burgosurit lidhur me trajtimin shéndetésor né
kété gendér té paraburgimit.

Gjaté vizités né Qendrén e Paraburgimit né Pejé, MKPT-ja nuk ka pranuar ankesa nga té
paraburgosurit dhe té dénuarit lidhur me kujdesin shéndetésor. MKPT-ja ka vérejtur se
shérbimet mjekésore né Qendrén e Paraburgimit né Pejé jepen né pajtim me kérkesat dhe
nevojat e té paraburgosurve. Megjithaté, infrastruktura ku realizohen shérbimet
mjekésore nuk i plotéson as kushtet minimale, mungon drita natyrale, nuk ka dhomé té
vecanté pér vizité té pacientéve apo aplikim té terapisé. Higjiena mbahej nga veté
infermierét. Transporti i t€ burgosurve pér té marré shérbime mjekésore né institucionet
tjera shéndetésore jashté QPP-sé béhet me automjet té Shérbimit Korrektues.

Sa i pérket shérbimeve mjekésore né Qendrén e Paraburgimit né Mitrovicé, gjaté 24
oréve, né dispozicion té té burgosurve jané dy infermieré, ndérsa mjekét e pérgjithshém,
psikiatri dhe psikologu jané né shérbim dy heré gjaté javés dhe jané né gjendje
gatishmérie, sipas thirrjes. QPM-ja pérballet me probleme kur béhet fjalé pér hospitalizim
té té burgosurve. Né situata té tilla, té burgosurit e nacionalitetit serb dhe ata jo shqiptaré
nuk e mirépresin hospitalizimin né QKUK dhe hospitalizohen né Qendrén Klinikén
Mitrovica-Veri. Né raste té tilla ekziston problemi konstant sa i pérket pjesés formale té
akomodimit té tyre lidhur me sigurimin shéndetésor, pagesén e shpenzimeve etj. Deri mé
tani problemi u tejkalua, pasi gé spitali né Mitrovicén - Veri tregoi mirékuptim né interes
té mbrojtjes sé shéndetit té t€ burgosurve. Deri mé tani ky spital nuk e ka refuzuar
hospitalizimin e té burgosurve dhe ofrimin e trajtimit.

Réndésia e kontrolleve mjekésore me rastin e pranimit té té burgosurit

Komiteti Evropian pér Parandalimin e Torturés, né raportin pér vizitén né Kosové né
vitin 2015, ka theksuar réndésiné esenciale gé kané kontrollet mjekésore, sidomos né
rastet e té burgosurve apo té paraburgosurve té sapo pranuar jo vetém pér identifikimin e
sémundjeve infektive dhe parandalimin e vetévrasjeve, por edhe népérmjet kontributit, i
cili jepet né aspektin e parandalimit té torturés, pérmes evidentimit té duhur té Iéndimeve.

| burgosuri i sapo pranuar, né pajtim me Praktikén Standarde té Veprimit té
Departamentit té8 Shéndetésisé né Burgje, fillimisht kontrollohet nga infermieri pastaj
edhe nga mjeku i gendrés korrektuese apo i gendrés sé paraburgimit, brenda 24 oréve,
nga momenti i pranimit. Po ashtu, Ligji nr. 04/L-149 pér Ekzekutimin e Sanksioneve
Penale pércakton obligimin gé té burgosurit té sapo pranuar t’i béhet njé kontroll
mjekésore brenda afatit prej 24 oréve nga momenti i pranimit.

Konfidencialiteti i shérbimeve mjekésore

Neé pérgjithési, MKPT-ja ka vérejtur se shérbimet shéndetésore né gendra korrektuese dhe
té paraburgimit ofrohen pa prezencé té zyrtaréve korrektues, pérve¢ né raste kur mjeku
vleréson se prezenca e zyrtaréve korrektues éshté e domosdoshme. Komiteti Evropian pér
Parandalim té Torturés vazhdimisht thekson réndésiné e mosprezencés sé zyrtaréve té
sigurisé gjaté marrjes sé shérbimeve mjekésore nga té burgosurit, pasi gé njé gjé e tillé do

t& minonte raportin mjek-pacient.> Konfidencialiteti i shérbimeve mjekésore parashihet
edhe me nenin 25 té Udhézimit Administrativ pér Rendin Shtépiak né Institucionet
Korrektuese dhe Praktikén Standarde té Veprimit.

Shéndeti mendor né gendrat korrektuese dhe té paraburgimit

Gjaté vizitave né gendrat korrektuese dhe té paraburgimit, ekipi i MKPT-sé ka hasur né
disa té burgosur me c¢regullime kronike psikiatrike. MKPT-ja ka intervistuar disa té
burgosur né QKD, né pavijonin 8, ku dy prej tyre ishin me ¢rregullime kronike
psikiatrike dhe njéri prej tyre gé gati tri vjet géndronte vetém né njé geli. Kjo gjendje
éshté né kundérshtim me nenin 6, paragrafi 1.10 té Ligjit nr. 05/L-025 pér Shéndetin
Mendor®®,

Neni 43, paragrafi 2 i Ligjit nr. 04 L-149 pér Ekzekutimin e Sanksioneve Penale thekson
se “Personi i dénuar té cilit nuk mund t’i ofrohet trajtim i duhur mjekésor né institucionin
korrektues dérgohet né spitalin e burgut, né institucionin psikiatrik adekuat, ose né
ndonjé institucion tjetér pér pérkujdesje shéndetésore.”

Neni 174, paragrafi 1 i Ligjit pér Ekzekutimin e Sanksioneve Penale pércakton: “Masat e
trajtimit té detyrueshém psikiatrik me ndalim ekzekutohet né institucionin shéndetésor,
ose né institucionin tjetér té posacém gé ndodhet né vendbanimin e pérhershém, ose
vendgéndrimin e té pandehurit, ose nése institucioni i tillé nuk ndodhet né até vend, né
institucionin mé té pérafért me vendin ku i pandehuri ka vendbanimin e pérhershém, ose
vendgéndrimin, ose né vendin ku éshté zbatuar procedura penale.”

Neni 175, paragrafi 1 i Ligjit pér Ekzekutimin e Sanksioneve Penale, thekson: “Nése
personi ndodhet né paraburgim, personeli i Shérbimit Korrektues té Kosovés e pércjell
né institucionin e kujdesit shéndetésor”, ndérsa paragrafi 3 i po kétij neni, thekson se
personi ndaj té cilit ekzekutohet masa e trajtimit té detyrueshém psikiatrik ka té drejta dhe
detyrime té njéjta sikurse personi i cili mban dénimin me burgim, nése nevojat e trajtimit
nuk kérkojné ndryshe.®’

Po ashtu, neni 509, paragrafi 3 i Kodit té Procedurés Penale pércakton: “Nése i pandehuri
ndodhet né paraburgim dhe mé pas konstatohet se ka gené né gjendje té paaftésisé
mendore né kohén e kryerjes sé veprés penale, gjykata urdhéron qé i pandehuri té mbajé
paraburgimin né institucionin e kujdesit shéndetésor nése ai aktualisht ndodhet né
gjendje té ¢crregullimit mendor.”

Né bazé té Ligjit pér Shéndetin Mendor, Instituti i Psikiatrisé Forenzike éshté njési
organizative e Shérbimit Spitalor Klinik Universitar té Kosovés (ShSKUK). Sipas ligjit
né fugi, ofron shérbime té nivelit terciar pér téré vendin (i vetmi né Kosové)®®. Né IPFK

5Komiteti Evropian pér Parandalim té Torturés, raporti pér vizitén né Kosové né vitin 2015, publikuar né
shtator 2016, paragrafi 65. P&r mé shumé shih né: https://rm.coe.int/16806alefc.

%6 Neni 6, paragrafi 1.10 i Ligjit nr. 05/L-025 Pér Shéndetin Mendoré, pércakton “té drejtén pér t’u siguruar
kushtet e pérshtatshme jetésore, higjienike, t€ ushqyerjes dhe sigurisé”.

57 Ligjit nr. 04/L-149 pér Ekzekutimin e Sanksioneve Penale, neni 175, paragrafi 1 dhe 3.

%8 Ligji nr. 05/L-025 pér Shéndetin Mendor, neni 13 paragrafi 1.2

akomodohen personat té cilét kané kryer vepér penale né gjendje té paaftésisé mendore
ose aftésisé esencialisht té zvogéluar mendore, té cilét jané subjekt i urdhrit té gjykatés
kompetente pér trajtim té detyrueshém psikiatrik®®, si dhe personat té cilét jané subjekt i
urdhrit té gjykatés pér vlerésim psikiatrik me ndalim né institucionin shéndetésor. %
MKPT-ja konstaton se numri i shtretérve né IPFK nuk mjafton pér téré vendin, gjithashtu
edhe reparti C me kapacitetin prej 12 shtretérve éshté i pa mjaftueshém pér trajtimin e té
burgosurve, ku kété shgetésim e kané shprehur edhe drejtori i DShB-sé dhe IPFK-sé.

Gjaté vizitave né Qendrén Korrektuese pér Femra dhe té Mitur, MKPT-ja gjithashtu ka
hasur né raste me crregullime mendore, ku sipas personelit mjekésor, shpesh éshté
problem menaxhimi i rasteve né fazén akute. Kjo paraget problem, pasi gé nuk ka vend
se ku té trajtohen té miturit me crregullime mendore. IPFK-ja nuk ka hapésira té vecanta
pér trajtimin e té miturve dhe femrave.

KPT-ja thekson se njé i burgosur i sémuré mendor duhet t¢ mbahet dhe pérkujdeset né
njé mjedis spitalor gé éshté i pajisur pérshtatshém dhe gé ka personelin e trajnuar si¢
duhet. Ai mjedis mund té jeté njé spital psikiatrik civil ose njé mjedis psikiatrik i pajisur
posacérisht brenda sistemit té burgut®?.

Sipas drejtorit t¢ DShB-sé, duhet té funksionalizohen dhoma té sigurta né Klinikén e
Psikiatrisé pér trajtimin e rasteve me crregullime mendore dhe, sipas tyre, jané duke
punuar né kété drejtim. MKPT-ja, gjaté vizités né Klinikén Psikiatrike®, ka konstatuar se
nuk ka repart té vecanté pér trajtim té té moshuarve, fémijéve dhe adoleshentéve.
Megjithaté, vendosja e t& miturve dhe e té moshuarve éshté praktiké gati e pérhershme
dhe né njéfaré ményre e detyruar, pér shkak se t& miturit nuk i pranojné né repart té
pediatrisé dhe po ashtu edhe té moshuarit nuk kané hapésira tjera hospitalizimi. Né
Rregulloren nr.127/2015, e datés 21.12.2015, pér pranimin dhe trajtimin e personave me
crregullime mendore né ShSKUK (neni 11) lejohet gé njé person gé nga mosha 16
vjecare té hospitalizohet.

Ligji nr. 05/L-025 pér Shéndetin Mendor hyri né fugi né dhjetor té vitit 2015 dhe ka pér
géllim mbrojtjen dhe promovimin e shéndetit mendor, parandalimin e problemeve gé
lidhen mé té, garantimin e té drejtave dhe pérmirésimin e cilésisé sé jetés pér personat me
¢rregullime mendore. Ky ligj pércakton obligimin e ministrive kompetente pér té nxjerré
aktet nénligjore relevante. Sipas nenit 28, paragrafi 4 té Ligjit pér Shéndetin Mendor:
“Ministria e Shéndetésisé né bashképunim me Ministriné e Drejtésisé i propozojné
Qeverisé pér miratim aktin nénligjor ku i pércaktojné rregullat e organizimit dhe té
funksionimit té shérbimeve té shéndetit mendor né institucionet e ekzekutimit té
vendimeve penale”. Mungesa e akteve nénligjore paraget problem edhe né trajtimin e
rasteve. MKPT-ja e Avokatit té Popullit, gjaté periudhés pér té cilén po raportohet, u

59 Kodi Penal i Kosovés, neni 89.

80 Kodi i Procedurés Penale i Kosovés, neni 508, paragrafi 4.

5INormat e KPT, Pjesé nga Raportii 3-té i Pérgjithshém. [CPT/Inf (93) 12], paragrafi 43.

62 https://www.0ik-rks.org/2018/10/29/raport-me-rekomandime-lidhur-me-viziten-ne-kliniken-pskiatrike-

ne-gkuk/.

rekomandoi autoriteteve kompetente té nxjerrin aktet nénligjore ashtu si¢ parashihet me
Ligjin e Shéndetit Mendor.

Procedura e parashtrimit té ankesave né gendrat korrektuese dhe té paraburgimit

Sistemi efektiv i parashtrimit té ankesave éshté garanci themelore kundér keqtrajtimit né
burgje dhe né gendra té paraburgimit. Personat e vendosur né kéto gendra duhet té kené
mundési pér té parashtruar ankesé brenda burgut apo brenda gendrés sé paraburgimit ku
akomodohen dhe qé€ né ményré konfidenciale t’u mundésohet qasja tek autoriteti i duhur.

Neni 91 i Ligjit nr. 04/L- 149 pér Ekzekutimin e Sanksioneve Penale pércakton né hollési
procedurén sipas sé cil€s t€ paraburgosurit dhe t€ dénuarit mund t’i drejtohen me ankesé
apo lutje drejtorit té njé institucioni té caktuar t¢ ShKK-sé. Procedura pérfshin edhe afatet
pér pérgjigje nga drejtori dhe mundésiné qé ankesa t’i drejtohet njé autoriteti mé té larté,
gé né rastin e tanishém é&shté Drejtoria e Pérgjithshme e ShKK-sé dhe ministri i
Drejtésisé.5

MKPT-ja ka vérejtur se né dispozicion té té burgosurve jané kutité e ankesave té
vendosura nga Shérbimi Korrektues i Kosovés dhe kutité e vendosura nga Departamenti
Shéndetésor i Burgjeve. Gjithashtu, né ¢do institucion jané té vendosura edhe kutité e
ankesave té Institucionit té Avokatit t& Popullit, ku mund té hapen vetém nga personeli i
kétij institucioni, gjé gé pér ankuesit ofron konfidencialitet né parashtrimin e ankesés.

Gjaté periudhés pér té cilén po raportohet, Késhilli i Evropés dhe ShKK-ja kané mbajtur
punétori té pérbashkéta, me qéllim té hartimit té procedurave dhe formularéve pér
parashtrim té ankesés, té cilét do té hartohen nén mbikéqyrje té drejtpérdrejté té
ekspertéve té Késhillit té Evropés.

MKPT-ja, gjaté periudhés pér té cilén po raportohet, ka pranuar ankesa nga té burgosurit
né QKD, me pretendimin se Drejtoria nuk pérgjigjet né ankesat dhe kérkesat e tyre. Kéto
pretendime jané hedhur poshté nga Drejtoria. MKPT-ja nuk ka pranuar ankesa nga té
paraburgosurit dhe té dénuarit né gendrat tjera korrektuese dhe té paraburgimit lidhur me
céshtjen e parashtrimit té ankesave apo vonesa pér té shqyrtuar ankesat e tyre brenda
afatit ligjor. Pérmes raportit me rekomandime pér vizitén né QKD dhe kontakteve té
drejtpérdrejta, MKPT-ja ua ka rikujtuar autoriteteve kompetente obligimin e tyre gé té
pérgjigjen né kérkesat dhe ankesat e té burgosurve, pavarésisht natyrés sé kérkesés, éshté
e réndésishme qé t€ burgosurve t’u kthehen pérgjigje né kérkesat e parashtruara. Ky
obligim i autoriteteve pércaktohet me Ligjin nr. 04/L-149.

6.3 Rekomandimet e dérguara autoriteteve kompetente pas vizitave né gendra
korrektuese dhe té paraburgimit

Rekomandimet pér Qendrén Korrektuese né Dubravé drejtuar Ministrisé sé Drejtésisé:

%Neni 91, paragrafi 4 i Ligjit pér Ekzekutimin e Sanksioneve Penale pércakton: Né ankimin e paragitur
drejtori i institucionit korrektues do té pérgjigjet né afat prej pesémbédhjeté (15) ditésh, ndérsa Zyra
Qendrore e Shérbimit Korrektues né afat prej tridhjeté (30) ditésh. Né ankimin me shkrim do té jepet
pérgjigja né formén me shkrim.

39



Ta njoftoj¢ MKPT-né e Avokatit t¢ Popullit nése éshté miratuar legjislacioni
sekondar pér luftimin e korrupsionit ( | pa implementuar).

Té pérmirésohet cilésia dhe sasia e ushgimit (I implementuar).

TE burgosurve t’u sigurohet ushqimi dietal sipas rekomandimit t&€ mjekut
kompetent (I implementuar).

Té gjitha gelité ku vendosen té burgosurit, té ciléve u shgiptohet masa disiplinore
e vetmisé, té jené né pajtim me Ligjin pér Ekzekutimin e Sanksioneve Penale dhe
me rekomandimet e Komitetit Evropian pér Parandalim té Torturés. (I
implementuar).

Té béhen renovimet e nevojshme bazuar né konstatimet né kété raport,
vecanérisht pavijoni 8 (I implementuar).

Té furnizohet kuzhina me pajisje adekuate, sipas vlerésimit konkret (I
implementuar).

Té ndérmerren hapa konkret, né ményré gé té ndérpritet praktika e pérdorimit té
pajisjeve té improvizuara elektrike (N€ pritje pér implementim).

MKPT-ja ripérsérit rekomandimin gé té burgosurit té furnizohen me dollapé pér
vendosjen e gjésendeve té tyre (shih raportin me rekomandime, 26 janar 2017)
(Né pritje pér implementim).

MKPT-ja ripérsérit rekomandimin gé té funksionalizohet salla e sportit. (shih
raportin me rekomandime, 26 janar 2017) (N& pritje pér implementim).

Té funksionalizohet njésia ekonomike (Né pritje pér implementim).

MKPT-ja ripérsérit rekomandimin qé né spitalin e burgut té instalohet ashensori i
cili do t’u mundésonte t&€ burgosurve me aftési té kufizuara qasjen né€ katin e dyté
té spitalit (shih raportin me rekomandime, 26 janar 2017) (I pa implementuar).

Té béhen renovimet e nevojshme né spital (shih paragrafin 40 té kétij raporti) (Né
pritje pér implementim).

Té angazhohet personeli i nevojshém korrektues sipas vilerésimit té nevojave (Né
pritje pér implementim).

MKPT-ja ripérsérit rekomandimin gé té vendosen kamerat e sigurisé aty ku
mungojné, si dhe mundésiné teknike té ruajtjes sé té dhénave pér njé kohé mé té
gjaté (shih raportin me rekomandime, 26 janar 2017) (Né pritje pér implementim).
MKPT-ja ripérsérit rekomandimin qé té béhet plotésim/ndryshimi i LESP-sé dhe
Udhézimit Administrativ pér Rendin Shtépiak né Institucionet Korrektuese, ku
parashihet qé té kérkohet mendimi me shkrim i mjekut, para se njé personi t’i
shqgiptohet masa disiplinore (shih raportin me rekomandime, 26 janar 2017) (Né
pritje pér implementim).

Té shtohet numri i punétoréve socialé bazuar né numrin e té burgosurve né QKD
(Né pritje pér implementim).

Té furnizohet QKD-ja me té gjitha pajisjet dhe materialet e nevojshme pér puné té
pérditshme (N& pritje pér implementim).

e T& adresohen nevojat e zyrtaréve korrektues sa i pérket kushteve té punés dhe
pajisjeve pér puné (Né pritje pér implementim).

e Té& njoftohet MKPT-ja lidhur me ¢éshtjen e pérdorimit té peperspray dhe afatit té
skaduar té té njéjtit (shih paragrafin 67 té kétij raporti) (I implementuar).

Rekomandimet pér Qendrén Korrektuese né Dubravé drejtuar Ministrisé sé e
Shéndetésisé:

o MKPT ripérsérit rekomandimin gé Ministria e Shéndetésisé té angazhojé njé
stomatolog té rregullt (shih raportin me rekomandime, 26 janar 2017). (I
implementuar).

e MKPT-ja ripérsérit rekomandimin gé Ministria e Shéndetésisé té angazhojé njé
psikiatér té rregullt (shih raportin me rekomandime, 26 janar 2017). (I
implementuar).

Rekomandimet pér Qendrén Edukuese-Korrektuese né Lipjan drejtuar Ministrisé sé
Drejtésisé dhe Shérbimit Korrektues té Kosovés:

e Ushqgimi pér té& miturit té jeté i bollshém dhe i pérshtatshém sipas kalorive té
kérkuara pér rritjen dhe zhvillimin e té miturve (Né pritje pér implementim).

e Té& béhen renovimet e duhura né kuzhiné, si dhe té pajiset kuzhina me makinerité
e domosdoshme (N&é pritje pér implementim).

e Té& shtohen aktivitetet pér té miturit dhe té funksionalizohen kabinetet ekzistuese
dhe té angazhohen instruktorét adekuaté (Pjesérisht i implementuar).

Rekomandimet pér Qendrén e Paraburgimit né Prizren drejtuar Ministrisé sé Drejtésisé:

e Ministria e Drejtésisé ta njoftojé Avokatin e Popullit lidhur me planifikimet pér
ndértimin e Qendrés sé re té Paraburgimit né Prizren (I implementuar).

e Té krijohen kushte adekuate té punés pér personelin mjekésor (Né pritje pér
implementim).

e Numri i té paraburgosurve té akomoduar té jeté né pajtim me kapacitetin zyrtar té
QPP-sé dhe té zgjidhet ¢éshtja e mbipopullimit sa mé shpejt gé té jeté e mundur (I
implementuar).

e T& ndérmerren masat ¢ duhura né ményré qé té€ paraburgosurve t’u respektohet
privatésia (I implementuar).

e TE& gélgerosen gelité sipas nevojés (I implementuar).

e Té pérmirésohen kushtet e punés sé zyrtaréve Kkorrektues (Pjesérisht i
implementuar).

Rekomandimet pér Qendrén e Paraburgimit né Gjilan drejtuar Ministrisé sé Drejtésisé:

e Ministria e Drejtésisé ta njoftoj¢ MKPT-né e Avokatit t& Popullit lidhur me
planifikimet pér shfrytézimin e hapésirés sé pa banuar né QPGj (Né pritje pér
implementim).

e T& njoftohet Avokati i Popullit lidhur me ngecjet né krijimin e hapésirés pér
montim té karriges stomatologjike (N& pritje pér implementim).

e Té& sigurohen aktivitete kulturore, sportive dhe programe pér rehabilitim dhe
risocializim té té burgosurve (Né pritje pér implementim).

e Té asfaltohet pjesa e rrugés sé paasfaltuar, e cila mund té paragesé véshtirési
serioze gjaté stinés sé dimrit dhe né kushte té reshjeve atmosferike, pér kryerjen e
punés sé QPGj-sé né pajtim me LESP-né (N& pritje pér implementim).

e Té furnizohet QPGj-ja me materiale té nevojshme pér puné (Né pritje pér
implementim).

e Té& instalohen kamerat e sigurisé té cilat mbulojné pjesén e jashté té pavijoneve
dhe oborrin e QPGj-sé (Né pritje pér implementim).

e Té funksionalizohet ashensori né pjesén ku ofrohen shérbimet mjekésore. (Né
pritje pér implementim).

Rekomandimet pér Qendrén e Paraburgimit né Pejé, drejtuar Ministrisé sé Drejtésisé:

e Ministria e Drejtésisé ta njoftojé Avokatin e Popullit lidhur me pretendimet e
punonjésve té QPP-sé se kjo Qendér do té mbyllet.®* (Né pritje pér implementim).

e Té krijohen kushte dhe hapésiré adekuate t& punés pér personelin mjekésor (I pa
implementuar).

e Numri i té paraburgosurve té akomoduar té jeté né pajtim me kapacitetin zyrtar té
QPP-sé dhe té zgjidhet ¢éshtja e mbipopullimit sa mé shpejt gé té jeté e mundur
(Né pritje pér implementim).

e Kushtet e akomodimit, pérderisa kjo Qendér éshté né pérdorim, té jené né pajtim
me standardet minimale té pércaktuara me Ligjin pér Ekzekutimin e Sanksioneve
Penale; me standardet e KPT-sé dhe me standardet tjera ndérkombétare pér
mbrojtjen e té drejtave té té burgosurve (Né pritje pér implementim).

7. Qendra pér Azilkérkues dhe Qendra e Mbajtjes pér té Huajt

Gjaté periudhés pér té cilén po raportohet, MKPT-ja ka vizituar Qendrén pér Azilkérkues
dhe Qendrén e Mbajtjes pér té Huajt dhe ka publikuar raportet me rekomandime. Gjaté
vizitave né kéto gendra, MKPT-ja nuk ka pranuar asnjé ankesé pér keqgtrajtim fizik apo

sjellje té zyrtaréve té gendrave, pérfshiré ata té sigurisé, gé do té ishte né kundérshtim me
respektimin e dinjitetit té azilkérkuesve dhe té té huajve né mbajtje.

Garancité kundér kegtrajtimit

Neni 5 i Rregullores pér Funksionimin e Qendrés pér Azilkérkues® (né tekstin e métejmé
Rregullorja) shprehimisht pércakton: “Zyrtaréve té Qendrés iu ndalohet té diskriminojné

84Mé 3 tetor 2018, Avokati i Popullit ka pranuar ankesé nga personeli i Qendrés sé Paraburgimit né Pejé,
duke pretenduar se kjo Qendér do t& mbyllet dhe personeli do té transferohet né Qendrén Korrektuese né
Dubravé.

8 Rregullore (MPB) nr. 03/2018 pér Funksionimin e Qendrés pér Azil, Gazeta Zyrtare e Republikés sé
Kosovés. Shin né: https://gzk.rks-gov.net/ActDetail.aspx?ActID=18328.

dhe té fyejné dinjitetin e azilkérkuesve, pér shkak té racés, besimit fetar, gjinisé,
kombésisé, pérkatésisé né njé grup shogéror ose bindjeve politike.”

Po ashtu neni 5, paragrafi 2 i Rregullores pércakton: “Asnjé azilkérkues nuk do t’i
nénshtrohet torturés, trajtimit jo njerézor dhe pérulés.” Neni 6.3 i Rregullores pércakton
obligimin e zyrtarit té Qendrés qé azilkérkuesin ta njoftojé pér té drejtat dhe obligimet e
tij, si dhe pér procedurén e azilit, duke pérfshiré mundésiné e pérfitimit té ndihmés
juridike pa pagesé dhe mundésiné e kontaktimit me pérfagésuesit e UNHCR-sé, ose
organizatat tjera, té cilat merren me mbrojtjen e té drejtave té refugjatéve, né gjuhén e tij
0se né njé gjuhén té cilén ai e kupton.

MKPT-ja ka vérejtur se azilkérkuesit njoftohen pér té drejtat e tyre né gjuhé té ndryshme,
pérmes afisheve dhe broshurave. Po ashtu, né dispozicion té Qendrés éshté edhe lista e
pérkthyesve e MPB-sé. Ndihma juridike falas, e né raste té shumta edhe pérkthimi u
ofrohet nga organizata jogeveritare CRPK (Civil Rights Program Kosovo). MKPT-ja nuk
ka pranuar asnjé ankesé lidhur me mosrespektimin e té drejtave té lartpérmendura. Po
ashtu, MKPT-ja ka vérejtur se né té gjitha korridoret e Qendrés operojné kamerat e
sigurisé, gjé gé pérbén njé garanci shtesé kundér keqtrajtimit.

Ndérsa né rastin e té paraburgosurve té huaj, té cilét vendosen né Qendrén e Mbajtjes pér
té Huajt (QMH), MKPT-ja véren se standardet e pércaktuara nga KPT-ja pércaktojné se
té gjithé té huajt e paraburgosur si emigranté té parregullt, g¢ nga momenti i privimit nga
liria, duhet té gézojné tri té drejta themelore, né té njéjtén ményré sic i gézojné edhe
kategorité tjera té personave té privuar nga liria. Kéto té drejta jané: té kené gasje tek
avokati mbrojtés; té kené gasje tek njé mjek dhe té€ kené mundésiné t’i njoftojné té
aférmit e tyre apo palén e treté, sipas pérzgjedhjes sé tyre, pér faktin se jané
paraburgosur.® Bazuar né dispozitat e Ligjit 04/L-219 pér t&¢ Huajt i Republikés sé
Kosovés, i huaji i cili vendoset né QMH njoftohet né formé té shkruar, né njérén nga
gjuhét zyrtare dhe né gjuhén angleze, pér ndalimin né QMH, i cili pérmban arsyen e
ndalimit, afatet e ndalimit, té drejtén té sigurojé mbrojtjen ligjore té tij, si dhe té

kontaktojé me t& aférmit e vet”.®’

Sipas Rregullores dhe Ligjit pér t& Huajt, i huaji i vendosur né QMH Kka té drejtat si né
vijim: informimi lidhur me té drejtén e ankimit pér ndalimin né QMH; té drejtén lidhur
me ndihmén juridike falas; té drejtén pér pérkthyesin né gjuhén e tij ose né njé gjuhén té
cilén ai/ajo e kupton; té drejtén pér té komunikuar me organet dhe organizatat relevante
vendore apo ndérkombétare, si dhe me organizatat jogeveritare.® MKPT-ja ka vérejtur se
né té gjitha korridoret e QMH-sé operojné kamerat e sigurisé, té cilat jané vazhdimisht
funksionale. Sipas njoftimit té zyrtaréve, imazhet e kamerave té sigurisé ruhen deri né dy

6K omiteti Evropian pér Parandalim té Torturés, Raporti i 19-té i Pérgjithshém i Komitetit Evropian pér
Parandalim té Torturés, paragrafi 81, né: http://hudoc.cpt.coe.int/eng#{%22CPT SectionlD%22:[%22p-
standards-inf-2009-27-part-en-3%22]}.

57 Ligji 04/L-219 pér té Huajt, neni 108.

% Neni 9 i Rregullores (MPB) nr. 03/2014 pér Funksionimin e Qendrés pér Mbajtjen e té Huajve.
Standardet e Komitetit Evropian pér Parandalim té Torturés, né: https://rm.coe.int/16806fbf12.

muaj. Né raportin pér vizitén né Irlandé né vitin 2010, KPT-ja e konsideroi ekzistimin e
kamerave té sigurisé si njé nga garancité kundér keqtrajtimit fizik né gendrat ku mbahen
personat e privuar nga liria.®®

Sa i pérket sé drejtés pér t’u informuar né gjuhén e tyre apo né gjuhén té cilén té huajt e
paraburgosur e kuptojné dhe sé drejtés pér té pasur shérbime té njé pérkthyesi, MKPT-ja
éshté njoftuar nga QMH-ja se MPB-ja, pérve¢ shérbimeve né gjuhén angleze, e ka listén
e pérkthyesve, té cilét ofrojné shérbime pérkthimi edhe né gjuhét tjera té té huajve.
MKPT-ja gjaté vizités ka vérejtur se té huajt né QMH informohen pér té drejtat e tyre
pérmes broshurave té shkruara né gjuhét mé té shpeshta, por QMH-ja nuk ka njé
dokument né té cilin kéto té drejta jané té shkruara dhe né té cilin té huajt e paraburgosur
vértetojné se ata jané njoftuar me té drejtat e tyre né gjuhén té cilén ata e kuptojné.

Sa i pérket ndihmés juridike falas, UNHCR-ja dhe OJQ CRPK u ofrojné ndihmé juridike
falas vetém té huajve né mbajtje, té cilét jané azilkérkues potencialé, por jo edhe té
tjeréve. Sipas Ligjit pér Agjenciné pér Ndihmé Juridike Falas, Agjencia mund t’u ofrojé
ndihmé juridike falas té huajve té cilén kané leje géndrimi té pérkohshém né Republikén
e Kosovés, por deri mé tani nuk kané pasur raste té ofrimit té ndihmés juridike pér té
paraburgosurit e huaj. MKPT-ja véren se neni 9, paragrafi 1.2 i Rregullores parasheh té
drejtén pér ndihmé juridike falas pér té huajt, té cilét gjenden né mbajtje né QMH. Né
rastin e azilkérkuesve, ndihma juridike falas, e né raste té shumta edhe pérkthimi, u
ofrohet nga organizata jogeveritare CRPK (Civil Rights Program Kosovo). MKPT-ja nuk
ka pranuar asnjé ankesé nga ankuesit lidhur me mosrespektimin e té drejtave té
lartpérmendura.

Kushtet e akomodimit

Né té dy gendrat kushtet e akomodimit jané shumé té mira dhe né pérputhje me
standardet ndérkombétare. Gjaté vizités né Qendrén pér Azilkérkues, MKPT-ja ka
vérejtur se té gjitha dhomat ofronin akomodim té€ miré, ngrohje, pastérti dhe ndricim té
mjaftueshém natyral. Qendra ofron banja té pérshtatshme dhe ujé té ngrohté pandérprerg,
ku azilkérkuesit e akomoduar mund té pastrohen sa heré qé déshirojné. Po ashtu, né
oborrin e Qendrés ishte edhe kéndi i lojérave pér fémijé. Né pérgjithési, MKPT-ja
konsideron se Qendra i plotéson té gjitha kushtet pér akomodim té azilkérkuesve.

Gjaté vizités né QMH, MKPT-ja ka vizituar dy objektet ku mbahen té huajt, pérfshiré té
gjitha hapésirat, si¢ jané dhomat e intervistimit, dhomat e izolimit, dhomat e fjetjes,
dhomat familjare, dhomat e aktiviteteve pér té rritur, té cilat ishin té pajisura me TV, letra
pér lojé, tabelé shahu, si dhe né njé kénd ishte biblioteka me njé numér té vogél té
librave. Po ashtu QMH-ja ka dhoma e aktiviteteve pér fémijé, té cilat jané té pajisura me
lodra dhe té dizajnuar sipas standardeve, dhomén ku u mundésohet kryerja e aktiviteteve
fetare, kuzhinén, e cila ishte e kompletuar me orendi, si dhe njé lavanteri té pajisur

%9 Raporti i KPT-sé pér vizitén né Irlandé né vitin 2010, paragrafi 18, publikuar né vitin 2011, né:
https://rm.coe.int/1680696c98.

mjaftueshém pér kapacitetin e Qendrés. Té gjitha dhomat ofronin akomodim té mirg,
ngrohje dhe ndri¢im té mjaftueshém natyral. MKPT-ja konsideron se Qendra i plotéson té
gjitha kushtet pér akomodim té personave té huaj.

Neni 24, paragrafi 1 i Rregullores pércakton se ¢do i huaj i ndaluar né Qendér ka té
drejté pér ajrosje (kalim i kohés jashté hapésirés sé mbyllur), sé paku dy (2) oré né dité,
né mjediset e jashtme té Qendrés. Pér arsye shéndetésore, udhéheqési i Qendrés mund té
zgjasé kohén e ajrimit. Mé tej neni 24, paragrafi 3 pércakton se gjaté kohés sé ajrimit
mund té zhvillohen aktivitete kulturore dhe sportive. MKPT-ja ka vérejtur se Qendra ka
njé fushé té vogeél sportive, e cila nuk éshté e pajisur me elementet pércjellése ku té huajt
do té mund té merreshin me aktivitete konkrete sportive. MKPT-ja, ashtu sikurse edhe né
raportin me rekomandime, i publikuar pas vizités né QMH, né vitin 20177°, inkurajon
autoritet relevante gé t’i shtojné pérpjekjet e tyre pér té ofruar mundésité pér aktivitete
konkrete sportive dhe aktivitete té tjera pér té huajt né kété Qendér.

KPT-ja, né standardet e pércaktuara né mars té vitit 2017, pér paraburgimin e té huajve
pér shkak té imigracionit, thekson réndésiné e njé regjimi, i cili pérmban sa mé shumé
aktivitete. Sipas KPT-sé, sa mé e gjaté gé éshté periudha e mbajtjes sé té huajve, po aq
duhet té zhvillohen aktivitetet, té cilat u ofrohen atyre.”* Gjaté takimit me drejtorin e
DShAM-sé, MKPT-ja u njoftua se jané hapur procedura tenderuese pér furnizim me
pajisje pércjellése, né ményré gé té huajve té paraburgosur né QMH t’u ofrohen mé
shumé aktivitete. MKPT-ja gjaté vizitave té radhés do té kérkojé informata té
pérditésuara lidhur me kéto plane.

Sa i pérket personelit t¢ QMH-sé, MKPT-ja u informua se personeli i sigurimit éshté i
trajnuar pér té kryer detyra té mbrojtjes fizike té objektit dhe pronés, por nuk jané té
trajnuar pér té punuar me persona té huaj té privuar nga liria, té cilét, sipas Ligjit pér té
Huajt, jané subjekt i kthimit me forcé. Lidhur me kété, MKPT-ja, mé 23 mars 2018,
zhvilloi takim zyrtar me drejtorin e Departamentit pér Shtetési, Azil dhe Migracion, me
¢’ rast u njoftua se personeli i sigurisé nuk ka kryer trajnime adekuate pér té€ punuar me
kété kategori. MKPT-ja i ka rekomanduar Ministrisé sé Punéve té Brendshme qé
personeli 1 sigurisé n€ QMH duhet t’1 nénshtrohet trajnimeve adekuate pér té€ punuar me
kété kategori.

Kujdesi shéndetésor

Shérbimet mjekésore ndaj té huajve né té dy gendrat ofrohen nga Qendra e Mjekésisé
Familjare dhe Qendra Klinike Universitare e Kosovés. Pérmes raportit me rekomandime,
I publikuar gjaté periudhés pér té cilén po raportohet, MKPT-ja u ka rekomanduar
autoriteteve kompetente se QMH-ja duhet té keté né dispozicion sé paku njé
infermiere/infermier, e cila do t’i kryente kontrollet mjekésore té té sapo pranuarve,

0 Raport me rekomandime pér vizitén né Qendrén e Mbajtjes pér té Huajt, publikuar mé 13 shkurt 2017.
P&r mé shumé shih né: https://www.oik-rks.org/2018/01/31/raport-i-mkpt-per-gendren-e-mbajtjes-per-te-
huajt-ne-vranidoll/.

1 Pér mé shumé shih né: https://rm.coe.int/16806fbf12.

shpérndante terapiné dhe do té kujdesej pér dosjet mjekésore té té€ huajve né QMH; dhe
njé psikolog si¢ parashihet né Rregullore.

Sa i pérket réndésisé sé kontrolleve mjekésore, KPT-ja’ thekson se ¢do i huaj i sapo
pranuar né gendra paraburgimi pér té huajt duhet té pérfitojé nga njé mundési e
ekzaminimit gjithépérfshirés mjekésoré (duke pérfshiré sémundjet transmetuese) nga njé
mjek ose njé infermier té kualifikuar, gé i raporton njé mjeku té kualifikuar sa mé shpejt
gé éshté e mundur, pas pranimit té personave té huaj. Pér mé shumé, KPT-ja né raportet
pér vizita né shtetet anétare dhe raportet e pérgjithshme, vazhdimisht ka theksuar
réndésiné esenciale gé kané kontrollet mjekésore, sidomos né rastet e té paraburgosurve
té sapo pranuar jo vetém pér identifikimin e sémundjeve infektive dhe parandalimin e
vetévrasjeve, por edhe népérmjet kontributit, i cili jepet né aspektin e parandalimit té
torturés pérmes evidentimit té duhur té léndimeve.”

MKPT-ja, gjaté vizités sé fundit mé 7 mars 2018, u njoftua se té huajve té sapo pranuar
né kété Qendér nuk u béhen ekzaminime té pérgjithshme mjekésore, pérvec nése ata e
kérkojné njé gjé té tillé, edhe pse kjo shprehimisht parashihet né nenin 10 té Rregullores.
Né rastet kur personit té huaj i caktohet terapi me medikamente, terapia i jepet nga
zyrtarét jokompetent (personeli i sigurisé dhe zyrtarét tjeré), pasi qé nuk ka personel
mjekésor té Qendrés.

MKPT-ja ka vérejtur se té gjitha té dhénat lidhur me shérbimet e ofruara mjekésore ndaj
té huajit mbahen né dosjen e tij/saj personale. Né dosjen e tij/saj personale kané qgasje
zyrtarét e Qendrés. KPT-ja’ thekson se konfidencialiteti mjekésor duhet té respektohet
né té njéjtén ményré si né komunitet, né vecanti, dosjet mjekésore nuk duhet té jené té
gasshme pér personelin jo mjekésor, por duhet t¢ mbahen té mbyllura nga infermierja ose
mjeku.

Prandaj, MKPT-ja konsideron se QMH-ja duhet té keté sé paku njé infermiere té
kualifikuar, e cila do ta kryejé shqyrtimin fillestar mjekésor té t€ sapo pranuarve, t’i
pranojé kérkesat e nevojshme pér vizité nga mjeku, ta shpérndajé terapiné, t’i mbikéqyré
dosjet mjekésore dhe t’i mbikéqyré kushtet e pérgjithshme té higjienés. Personave té huaj
té paraburgosur gjithashtu duhet t’u ofrohet asistencé psikologjike dhe kujdes psikiatrik
né rast nevoje.

Lidhur me masat disiplinore, sipas Rregullores, masat disiplinore té cilat mund t’i
shgiptohen té huajit jané: vérejtja me gojé apo me shkrim; detyrimi pér mirémbajtjen dhe
pastrimin e Qendrés; hegja e sé drejtés pér aktivitete té lira, rekreacion, TV, internet;

2KPT, Té ndaluarit pér shkak té Migracionit [ CPT/Inf(2017)3 ], paragrafi 9, né:
https://rm.coe.int/16806fbf12.

8 Komiteti Evropian pér Parandalim té Torturés, raporti pér vizitén né Kosové né vitin 2015, publikuar né
vitin 2016, paragrafi 62, né: https://rm.coe.int/16806alefc. Komiteti Evropian pér Parandalim té Torturés,
raporti i 26-té i pérgjithshém, paragrafi 72, né: https://rm.coe.int/168070d0c8.

"AKPT, Té Ndaluarit pér shkak té Migracionit [ CPT/Inf(2017)3 ], shih
linkunhttp://hudoc.cpt.coe.int/eng?i=p-standards-inf-2009-27-part-en-5, (13.3.2018)

hegja e sé drejtés pér aktivitete kulturore dhe sportive né kohézgjatje deri né 5 dité; dhe
izolimi deri né 48 oré.

MKPT-ja véren se Rregullorja nuk pérmban dispozita, té cilat e obligojné QMH-sé gé té
huajit n€ mbajtje t’ia dorézojé kopjen e vendimit pér masé disiplinore t& izolimit, por
vetém parasheh se vendimi duhet t’i bashkéngjitet dosjes sé t&€ huajit. MKPT-ja, né pajtim
me rekomandimet e KPT-sé pér vizitén né Ukraing, Bullgari dhe Francé ™, u ka
rekomanduar autoriteteve kompetente gé Rregullorja pér Funksionimin e QMH-sé té
pérmbajé njé dispozité té vecanté, e cila parasheh se té huajit té cilit i shgiptohet masa
disiplinore, t’i dorézohet njé kopje ¢ vendimit né gjuhén té cilén ai/ajo e kupton. Ky
rekomandim i MKPT-sé u zbatua me ndryshimin e Rregullores gé hyri né fugi mé 28
dhjetor 2018.

Procedura e parashtrimit té ankesave

Sistemi efektiv i parashtrimit té ankesave éshté garancia themelore kundér keqtrajtimit né
vendet ku mbahen personat e privuar nga liria. Personat e vendosur né kéto gendra duhet
té kené mundési pér té parashtruar ankesé brenda Qendrave dhe Q& né ményré
konfidenciale t’u mundésohet qasja tek autoriteti i duhur.

Té huajt né té dy gendrat kané té drejté ankese tek udhéheqési i Qendrés lidhur mé
kushtet e pranimit né Qendér dhe sjelljet e personelit. Ankesa dérgohet né Departamentin
pér Shtetési, Azil dhe Migracion (DShAM), brenda 7 ditésh. Mé tej, Rregullorja
pércakton se né Qendér vendoset kutia e ankesave, e cila administrohet nga Qendra. Njé
kuti e ankesave vendoset dhe administrohet nga Institucioni i Avokatit té Popullit.”
MKPT-ja ka vérejtur se né dispozicion té té huajve né dy gendrat éshté nga njé kuti e
ankesave e vendosur nga Qendra pér Azil dhe Qendra pér té Huajt.

Kontakti me botén e jashtme

KPT-ja konsideron se té ndaluarit e huaj duhet té kené ¢do mundési pér té gené né
kontakt t& miréfillté me botén e jashtme (pérfshiré mundésité pér té béré telefonata dhe
pér té pranuar vizita) dhe liria e tyre e lévizjes brenda gendrés sé mbajtjes duhet té
kufizohet sa mé pak gé kjo té jeté e mundur.”” Rregullorja pér Funksionimin e QMH-sé
pércakton se i huaji né kété gendér ka té drejté té mbajé korrespodencé, té pranojé pako
dhe sende té tjera.

5Pér mé shumé, shih Raportin e 19-té té pérgjithshém té KPT, paragrafi 88, né:
http://hudoc.cpt.coe.int/eng#{%22CPT SectionlD%22:[%22p-standards-inf-2009-27-part-en-4%22]},
Raportin e KPT pér vizitén né Ukrainé né vitin 2009, paragrafi 71, né:

http://hudoc.cpt.coe.int/eng#{%22CPT SectionID%22:[%22p-ukr-20090909-en-17%22]}, Raportin e KPT
pér vizitén né Bullgari, né vitin 2008, paragrafi 44, né:
http://hudoc.cpt.coe.int/eng#{%22CPTSection|D%22:[%22p-bgr-20081215-en-12%22]}, Raportin e KPT
pér vizitén né Francé né vitin 2006, paragrafi 76, né:

http://hudoc.cpt.coe.int/eng#{%22CPT SectionID%22:[%22p-fra-20060927-fr-14%22]}.

6 Neni 19, paragrafét 2 dhe 3 té Rregullores pér Qendrén e Mbajtjes pér té Huajt.

" Komiteti Evropian pér Parandalim té Torturés, shih né: https://rm.coe.int/16806fbf12.

Po ashtu, Rregullorja pércakton se i huaji ka té drejté té béjé telefonata sipas nevojés, né
kohézgjatje prej 5 minutash, duke filluar nga ora 09:00 deri né orén 16:00. Sipas
Rregullores, té huajve u mundésohet pranimi i thirrjeve prej jashté vendit. Té huajve té
vendosur né gendér u lejohen edhe vizitat. Gjaté vizités, MKPT-ja nuk ka pranuar ankesa
sa i pérket sé drejtés pér kontakte me botén e jashtme.

Regjimi
KPT-ja, né standardet e pércaktuara né mars té vitit 2017, pér paraburgimin e té huajve
pér shkak té imigracionit, thekson réndésiné e njé regjimi, i cili pérmban sa mé shumé

aktivitete. Sipas KPT-sé, sa mé e gjaté gé éshté periudha e mbajtjes sé té huajve, po aq
duhet t& zhvillohen aktivitetet té cilat u ofrohen atyre.”

Gjaté vizités né Qendrén pér Azilkérkues, MKPT-ja ka pranuar ankesa nga njé
azilkérkues lidhur me ngecjen né mbajtjen e kursit té gjuhés shqipe, si pjesé e integrimit
né shoqériné kosovare.

Rekomandimet pér Qendrén pér Azilkérkues drejtuar Ministris sé Punéve té Brendshme:

e TE& pérshtatet orari i ushgimit sipas nevojave té azilkérkuesve, sidomos koha kur
shérbehet darka. (I implementuar).

e Té njoftohet MKPT-ja e Avokatit té Popullit pér gjendjen sa i pérket dhénies sé
ndihmés sociale, né pajtim me Ligjin pér Azil. (I implementuar).

e Té njoftohet MKPT-ja e Avokatit té Popullit pér mbarévajtjen e kursit té gjuhés
shqipe dhe aspekteve tjera té integrimit né shogéri né Republikén e Kosovés. (I
implementuar).

Rekomandimet pér Qendrén e Mbajtjes pér té Huajt drejtuar Ministrisé sé Punéve té
Brendshme:

e QMH-ja duhet té keté né dispozicion sé paku njé infermiere, e cila do t’i kryente
kontrollet mjekésore té sapo pranuarve, do té shpérndante terapiné dhe do té
kujdesej pér dosjet mjekésore té té huajve né QMH; dhe njé psikolog si¢
parashihet né Rregullore. (Né pritje pér implementim).

e Qendra duhet té mbajé protokollet si né vijim: Protokolle pér vetminé, pér
Iéndime trupore, vetéléndime, tentim vetévrasjes, abuzim seksual dhe té vdekjeve.
(Né pritje pér implementim).

e Personeli 1 siguris€ duhet t’u nénshtrohet trajnimeve adekuate pér té punuar me
kété kategori.( Né pritje pér implementim).

o Pér té gjitha té drejtat dhe obligimet e tyre, té huajt té njoftohen pérmes njé
dokumenti té veganté, né gjuhén té cilén e kuptojné dhe né té cilin ata vértetojné
se i kané kuptuar té drejtat dhe obligimet e tyre. (I implementuar).

78 Pér mé shumé shih né: https://rm.coe.int/16806fbf12.

e Rregullorja té pérmbajé njé dispozité té vecanté, e cila parasheh se té huajit, té
cilit i shgiptohet masa disiplinore, t’i dorézohet njé kopje e vendimit né gjuhén té
cilin ai/ajo e kupton. (I implementuar).

e Té& huajve té paraburgosur t’u ofrohet ndihma juridike falas né pajtim me
Rregulloren. (I implementuar).

8. Institucionet e shéndetit mendor

Gjaté vizitave né institucionet e shéndetit mendor, MKPT-ja nuk ka pranuar asnjé ankesé
dhe nuk ka hasur né indikacione pér keqtrajtim té pacientéve nga personeli i
institucioneve né fjalé. Né té gjitha institucionet e vizituara, atmosfera e pérgjithshme
ishte e relaksuar, ndérsa raportet ndérmjet personelit dhe pacientéve ishin té mira.

8.1 Instituti i Psikiatrisé Forenzike i Kosovés

Baza ligjore relevante gjendet né Kodin Penal” té Republikés sé Kosovés, né Kodin e
Procedurés Penale®, né Ligjin pér Ekzekutimin e Sanksioneve Penale®! dhe né Ligjin pér
Shéndetin Mendor. Mé 21 dhjetor 2015, u miratua Rregullorja pér Pranimin dhe
Trajtimin e Personave me Crregullime Mendore né Institucionet Publike Shéndetésore,
pérfshiré Institutin e Psikiatrisé Forenzike. Pér personelin e IPFK-sé, problem shgetésues
duket té jeté mosdefinimi i statusit ligjor té IPFK-sé.

Né IPFK akomodohen personat té cilét kané kryer vepér penale né gjendje té paaftésisé
mendore ose aftésisé esencialisht té zvogéluar mendore, té cilét jané subjekt i urdhrit té
gjykatés kompetente pér trajtim té detyrueshém psikiatrik®, si dhe personat té cilét jané
subjekt i urdhrit té gjykatés pér vlerésim psikiatrik me ndalim né institucionin
shéndetésor.®3 Né repartin C té IPFK-sé jané té vendosur pacientét gé sillen nga Shérbimi
Korrektues i Kosovés, té cilét jané ose té paraburgosur, kur gjykata kérkon vlerésimin e
gjendjes mendore (ekspertizé psikiatrike), ose té dénuar qé sillen nga burgjet pér trajtim.

Kushtet e akomodimit té pacientéve né IPFK né pérgjithési jané shumé té mira. Dhomat
jané me nga dy shtretér, pacientét kané qasje né drité natyrale, ventilim, dhomat
posedojné alarm, tavolina té vogla, shtretér me dysheké, mjetet higjienike dhe pajisje
pércjellése. Dhomat e pacientéve kané edhe ormané, por jané té démtuar dhe nuk mund té
mbyllen.

Né mure té dhomave ka foto té pacientéve ose shkrime. Po ashtu ka hapésiré pér
géndrimin ditor té pajisur me Kkarrige, televizion, lojéra (shahu) si dhe hapésiré té
pérshtatshme pér kuzhiné. MKPT-ja ka vérejtur se banjat jané té vendosura né dhoma,
por nuk kané perde, gjé gé do t’u siguronte pacientéve privatési. MKPT-ja konsideron se

9 Kodi Penal i Republikés sé Kosovés, neni 18 dhe nenet 87-90.
8 Kodi i Procedurés Penale i Kosovés, nenet 506-508.

8 |igji pér Ekzekutimin e Sanksioneve Penale, nenet 174-180.
82 Kodi Penal i Kosovés, neni 89.

8 Kodi i Procedurés Penale i Kosovés, neni 508, paragrafi 4.

né njé situaté té tillé shkelet privatésia e pacientit dhe se IPFK-ja duhet t’i marré né
konsideraté ¢céshtjet e privatésisé sé pacientéve.

Né IPFK, pérvec vlerésimit, ofrohet edhe trajtimi me medikamente dhe trajtimi psiko-
social. Furnizimi me baréra nuk &shté i miré, familjarét shpesh detyrohen t’i blejné ato.
Dosjet e pacientéve jané té vendosura né njé hapésiré té hapur, ku éshté edhe géndrimi
ditor. Historité e pacientéve jané té plotésuara, por jo edhe aq té detajuara né shénimet
pércjellése shéndetésore. Po ashtu ekziston libri i terapisé, libri i 1éndimeve/incidenteve,
forma e monitorimit té izolimit dhe formulari pér rishikimin e incidenteve.

Trajtimi psiko-social konsiston né aktivitetet si lojéra, shikim televizioni, vizatime, daljet
ditore brenda institucionit (né shétitore té IPFK-sé), seanca individuale me psikologun
etj. Orari i aktiviteteve ditore éshté i vendosur né vende té dukshme, por ky orar éshté
uniform dhe nuk ka plane individuale té aktiviteteve té listuara pér pacientét.

Pér vikendet terapeutike merret vendimi nga komisioni multidisiplinor. Dalja ditore (né
shétitore) brenda institucionit, pér pacientét e repartit B, éshté e mundur téré ditén, kurse
pér pacientét e repartit D — dy heré né dité, né méngjes dhe mbrémje.

MKPT-ja, pérkundér konstatimit té ekzistimit té disa aktiviteteve psiko-sociale, shpreh
brengosjen se ato jané té zbehta dhe rutinore. Si¢ theksohet edhe né raportin e KPT-sé pér
vizitén né Kosové né vitin 2015, né IPFK nuk ka njé plan té individualizuar té trajtimit
me pérfshirje té pacientit, nuk ka njé pérfshirje né njé rang mé optimal té aktiviteteve
terapeutike, rehabilituese dhe rekreative.®

IPFK-ja nuk ka ndonjé plan parandalues specifik lidhur me vetévrasjet. MKPT-ja
konsideron se, pavarésisht faktit se nuk kané pasur raste té vetévrasjeve, éshté e
nevojshme té hartohet njé udhérréfyes i qgarté, i cili efektivisht do té ndihmojé né
identifikimin e rasteve me tendenca suicidale dhe hartimin e njé skeme observimi té
vecanté, me mbéshtetjen imediate psikologjike/psikiatrike.

Pérmes raportit me rekomandime, & pas vizités né IPFK, MKPT-ja ka shprehur
shqetésimin pér shkak se personeli i sigurisé (pérfshiré edhe personelin e sigurisé té
ShKK), nuk kané kryer trajnime adekuate pér puné me kété kategori té pacientéve. Njé
gjé e tillé u konstatua gjaté intervistave me zyrtaré té sigurimit privat dhe t¢ ShKK-sé.
MKPT-ja véren se KPT-ja né raportin pér vizitén né Kosové né vitin 2015, autoriteteve
kompetente u ka rekomanduar si né vijim:

"Komiteti Evropian pér Parandalim té Torturés konsideron se éshté e réndésisé kruciale
gé personeli i cili caktohet né detyra té ndérlidhura me siguriné né institucione
psikiatrike té pérzgjidhet me kujdes dhe qé para se té caktohen né detyra té tilla, ata t’ju
nénshtrohen trajnimeve té duhura. Pér mé shumé, gjaté kryerjes sé detyrés, ata duhet té

8 Raporti i Komitetit Evropian pér Parandalim té Torturés pér vizitén né Kosové né vitin 2015, publikuar
né shtator 2016. Shih né: https://rm.coe.int/16806alefc.

8 Raporti me Rekomandime pér vizitén né Institutin e Psikiatrisé Forenzike, publikuar mé 28 gusht 2018,
shih né: https://www.oik-rks.org/2018/08/28/raporti-nga-vizita-ne-institutin-e-psikiatrise-forenzike/.

50


https://rm.coe.int/16806a1efc
https://www.oik-rks.org/2018/08/28/raporti-nga-vizita-ne-institutin-e-psikiatrise-forenzike/

mbikéqyren pér sé aférmi dhe té jené nén autoritetin e personelit mjekésor té
kualifikuar.” MKPT-ja konsideron se IPFK-ja duhet té wveprojé né pajtim me
rekomandimin e lartpérmendur.

Pérvec késaj, kryerja e detyrave té sigurimit, si p.sh. bastisja e trupit dhe e dhomave,
vazhdojné té béhen nga ana e stafit té infermieréve, ndonése nuk jané trajnuar specifikisht
pér kété. Kjo cenon mbajtjen e raportit ndérmjet pacientéve dhe personelit mjekésor.
MKPT-ja konsideron se IPFK-ja duhet t’i japé fund njé praktike té tillé, pasi gé personeli
mjekésor, pérvec tjerash, nuk jané té trajnuar pér té kryer detyra té tilla. Njé rekomandim
i tillé u dha edhe nga KPT-ja né raportin pér vizitén né Kosové.%®

Kontakti me botén e jashtme

Pacientét né repartin B kané kontakt pérmes telefonit me familjarét e tyre, po ashtu, ata
mund té kené vizitat nga familjarét 1-2 heré né javé, nga 30 minuta.

Sa i pérket sé drejtés pér té parashtruar ankesé, MKPT-ja ka vérejtur se né IPFK éshté
instaluar njé kuti e ankesave, té cilén e hap njé autoritet i caktuar brenda Ministrisé sé
Shéndetésisé. Megjithaté, MKPT-ja konsideron se pacientéve duhet t’u mundésohet
parashtrimi i anekses prané menaxhmentit t€ IPFK-sé, né ményré konfidenciale, duke
instaluar njé kuti té ankesave, té cilén do t€ mund ta hapte vetém personeli i caktuar.
Avokati i Popullit ose pérfagésuesit e tij mund t’i vizitojné personat e akomoduar né
IPFK dhe té korrespondojné me ta pa paralajmérim paraprak. Po ashtu, pacientét mund t’i
drejtonen MKPT-sé edhe pérmes telefonit. Pérvec késaj, Avokati i Popullit né IPFK ka
vendosur njé kuti té ankesave, té cilén e hap vetém personeli i caktuar i Avokatit té
Popullit.

Mjetet e kufizimit

Né repartin e trajtimit té detyrueshém (B) jané dy dhoma té izolimit, té cilat jané me mure
té forta dhe kané vetém njé dyshek. Stafi ka gasje direkte vizive tek pacientét. Né repart e
kané njé kémishé pér fiksim mekanik, por nuk é&shté pérdorur asnjéheré. Nga
dokumentacioni, MKPT-ja konstatoi se njé pacient ka géndruar 3 dité né izolim, kurse
njé pacient tjetér né intervisté pohoi se ka géndruar 6 dité né izolim. Sipas pohimeve té
pacientit dhe té personelit, arsyeja e géndrimit gjashté ditoré né izolim ishte gjendja e
pérkeqgésuar shéndetésore, si dhe kércénimet ndaj personelit. IPFK-ja ka formularin e
monitorimit té izolimit, ku stafi, pas monitorimit, ¢do 15 — 30 minuta e nénshkruan
formularin né fjalé.

MKPT-ja ka vérejtur se pérdorimi i dhomave té izolimit éshté i tepruar dhe me
kohézgjatje qé nuk mund té arsyetohet. Standardet e KPT-sé précaktojné se nuk lejohet
pérdorimi i izolimit si ndéshkim®’. Pérdorimi i izolimit duhet té jeté sa mé i shkurtér dhe
sa mé i arsyeshém. MKPT-ja, gjaté kontrollit té dokumentacionit, ka vérejtur se vendimi

8 p&r mé shumé shih Raportin e Komitetit Evropian pér Parandalim té Torturés né Kosové né vitin 2015
né: https://rm.coe.int/16806alefc.
87 Standardet e KPT-sé, publikuar mé 21 mars 2017, shih né: https://rm.coe.int/16807001c3.

dhe arsyetimi pér vendosje né dhomé té izolimit nuk ishte shénuar nga mjeku né dosjen e
pacientit, por vetém né librin dhe formularin e izolimit.

Mé tej, KPT-ja rekomandon se ¢do element i ¢cdo lloji té kufizimit duhet té shénohet garté
né regjistrin specifik, por edhe né dosjen e pacientit. Shénimet e tilla pérfshijné kohén e
fillimit dhe pérfundimit té kufizimit, rrethanat, arsyet, emrin e mjekut, Iéndimin e pésuar
etj.

MKPT-ja ka vérejtur se IPFK-ja ka njé udhérréfyes bazik pér vendosjen né dhoma té
izolimit (Rregullat e organizimit dhe té funksionimit té punés né repartin B). Ky
dokument éshté shumé i thjeshté dhe pérmban vetém njé paragraf. Nuk ka udhérréfyes
pér metodat e tjera té kufizimit. MKPT-ja véren se KPT-ja né raportin pér vizitén né
Kosoveé né vitin 2015, né pjesén pér vizitén né IPFK, ka dhéné rekomandime konkrete se
cka duhet t& pérmbajé ky udhérréfyes.®

Rishikimi i vendimeve nga gjykatat kompetente

MKPT-ja véren se neni 89, paragrafi 2 i Kodit Penal t¢ Republikés sé Kosovés,
shprehimisht pércakton se gjykata do ta pushojé masén e trajtimit t€ detyrueshém
psikiatrik, pasi té keté vértetuar se ka pushuar nevoja pér trajtim né institucionin e
kujdesit shéndetésor.

Ndérsa neni 176 i Ligjit nr. 04/L-149 pér Ekzekutimin e Sanksioneve Penale, pércakton
se sé paku njé heré né gjashté muaj, cdo pranim i pavullnetshém duhet té rishikohet nga
gjykata, bazuar né raportin e pérpiluar nga menaxhmenti i institucionit shéndetésor dhe
mendimit té njé eksperti té pavarur, i cili nuk é&shté i punésuar né institucionin
shéndetésor.

Nga analizimi i dokumentacionit relevant, MKPT-ja ka konstatuar se IPFK-ja, né baza té
rregullta dhe né pajtim me dispozitat e legjislacionit té lartpérmendur, ka dérguar raporte
relevante mjekésore, né té cilat éshté vlerésuar gjendja shéndetésore e pacientit té
pranuar, bazuar né kérkesat e gjykatave kompetente. Sipas pohimeve t€ menaxhmentit té
IPFK-sé, ka probleme me vendosjen jo té vullnetshme té pacientéve me urdhér gjykate,
pér shkak té crregullimit mendor, pasi g€, pérkundér faktit se béhet rishikimi i gjendjes
shéndetésore té pacientit nga personeli mjekésor dhe gjykata njoftohet me shkrim se
gjendja mendore e pacientéve é&shté pérmirésuar dhe se duhet ndryshuar masa
pérshtatshmérisht, né disa raste gjykatat nuk jané azhure dhe nuk kthejné pérgjigje.

Sa i pérket sé drejtés pér trajtim éshté evidente se né té shumtén e rasteve pacientét
informohen, por pa u dhéné mundésia e dhénies sé pélgimit me shkrim apo sé drejtés pér
refuzim té trajtimit. E njéjta situaté éshté konstatuar edhe né raportin e KPT-sé pér vizitén
né Kosové né vitin 2015.8°

8 Komiteti Evropian pér Parandalim té Torturés, raporti pér vizitén né Kosové né vitin 2015, i publikuar né
vitin 2016, pjesa C, paragrafét 96-98, pér mé shumé shih né: https://rm.coe.int/16806alefc.

89K omiteti Evropian pér Parandalim té Torturés, raporti pér vizitén né Kosoveé né vitin 2015, i publikuar né
vitin 2016, paragrafi 101. Pér mé shumé: https://rm.coe.int/16806alefc.

Né raportin né fjalé, KPT-ja thekson se pranimi i personit té caktuar né njé institucion
psikiatrik pa vullnetin e tij/saj, pérfshiré edhe pranimin bazuar né urdhrin e gjykatés pér
“trajtim té detyrueshém psikiatrik me ndalim”, nuk duhet té pérjashtojé kérkimin e
pélgimit té informuar pér trajtim. Cdo pacient duhet té informohet pér ¢do trajtim apo
intervenim mjekésor gé synohet t’i jepet. Cdo derogim nga ky parim themelor duhet té
bazohet né ligj dhe t’u referohet rrethanave té€ jashtézakonshme dhe té definuara né
ményré té qarté dhe té preré.

Po ashtu, nuk ka evidenca se éshté ofruar shpjegimi me shkrim pér arsyet e trajtimit té
pavullnetshém, ashtu si¢ parashihet né nenin 21, paragrafi 1.4 té Ligjit pér Shéndetin
Mendor, i cili shprehimisht pércakton se pacientit té trajtuar pa vullnetin e tij/saj, ndér té
tjera, duhet t’i shpjegohen me shkrim, brenda 48 oréve, arsyet e trajtimit té
pavullnetshém. MKPT-ja rekomandon gé kjo situaté duhet té rregullohet né ményré
urgjente nga ana e institucionit.

Konfidencialiteti i shérbimeve mjekésore

MKPT-ja, gjaté vizités, ka vérejtur se shérbimet mjekésore pacientéve né IPFK u jepen
pa prezence té zyrtaréve té sigurimit, pérvec nése personeli mjekésor, né raste té caktuara,
shprehimisht e kérkon njé gjé té tillé.

Rekomandimi lidhur me vizitén né IPFK drejtuar Ministrisé sé Shéndetésisé:

e Té& njoftohet MKPT-ja e Avokatit té& Popullit lidhur me ¢éshtjen e statusit ligjor té
IPFK-sé (Né pritje pér implementim).

Rekomandimet lidhur me vizitén né IPFK drejtuar Shérbimi Spitalor Klinik Universitar
té Kosoves:

e Té furnizohet IPFK-ja rregullisht me baréra dhe gjéra tjera té nevojshme pér
kryerjen e punés. (Né pritje pér implementim).

e Té zbatohen rekomandimet e Komitetit Evropian pér Parandalim té Torturés, sa i
pérket pérmbajtjes sé Udhérréfyesit pér pérdorim té mjeteve té kufizimit. (Né
pritje pér implementim).

e Té shtohen aktivitetet psiko-sociale. (Né pritje pér implementim).

e Té& instalohet né IPFK sistemi (njé kuti ankesash), i cili ua mundéson pacientéve
gé menaxhmentit t’ia drejtojné ankesat e tyre né ményré konfidenciale dhe né kuti
té ankesave té keté gasje vetém personeli i caktuar. (N& pritje pér implementim).

e Personeli mjekésor té mos kryejé detyra té sigurisé (shih paragrafin 45 té keétij
raporti) (Né pritje pér implementim).

e Personeli i sigurisé né IPFK té pérzgjidhen me kujdes dhe t’u nénshtrohet
trajnimeve adekuate para se té marrin pérsipér detyrat e tilla té sigurisé (Né pritje
pér implementim).

8.2 Klinika Psikiatrike

Né bazé té Ligjit pér Shéndetésing, nenit 13 té Ligjit pér Shéndetin Mendor té Republikés
sé Kosovés dhe nenit 6 té Statutit t¢ ShSKUK-sé, Klinika Psikiatrike éshté njési
organizative e ShSKUK-sé. Sipas ligjit né fuqgi, ajo ofron shérbime té nivelit terciar pér
téré vendin (e vetmja kliniké né Kosové), por éshté e detyruar té ofrojé edhe shérbime té
nivelit sekondar pér regjionin e Prishtinés, né mungesé té njé spitali té pérgjithshém. Té
gjitha repartet (pérvec repartit té urgjencés dhe kujdesit intensiv psikiatrik) jané té hapura
dhe béjné trajtimin me vullnetin e pacientéve dhe né raste té caktuara edhe pa vullnetin e
tyre, bazuar né vendimin e gjykatés kompetente.

MKPT-ja gjaté vizités ka vérejtur se dhomat e pacientéve né pérgjithési jané té médha,
me nga dy dhe tre shtretér, kané drité té mjaftueshme, ndérsa dritaret mund té hapen dhe
jané té thyeshme. Orendité (dollapét pér rroba) ishin té gjitha pothuajse té démtuara,
muret e lyera, por tashmé té vjetérsuara, ka 6 vjet qé nuk ka pasur renovime, ndérsa ujé té
ngrohté ka kohé pas kohe. MKPT-ja ka vérejtur se nuk ka piktura né mure, nuk ka
komodina pér gjérat personale, tualeti nuk ka deré gé mbyllet.

MKPT-ja konsideron se duhet té ndérmerren masa pér krijimin e njé mjedisi sa mé
familjar dhe terapeutik. Lyerja, rregullimi i orendive té démtuara, dekorimi, vendosja e
komodinave personale duhet té béhet me prioritet. MKPT-ja véren se Komiteti Evropian
pér Parandalim té Torturés (KPT), gjaté vizités né Kosové né vitin 2010, e ka vizituar
edhe Klinikén Psikiatrike. Pérkitazi me kushtet e jetesés sé pacientéve, KPT-ja, né
raportin pér vizitén né Kosové, kushtet e jetesés sé pacientéve né kété Kliniké i
pérshkruan si té kéqgija dhe té rénda, né té cilat nuk mund té pritet krijimi i njé mjedisi
terapeutik.®® Prandaj, MKPT-ja konsideron se né Klinikén Psikiatrike duhet t& béhen
renovime sa mé shpejt gé éshté e mundur.

Reparti i urgjencés dhe i kujdesit intensiv psikiatrik

Reparti i urgjencés dhe i kujdesit intensiv psikiatrik (né tekstin e métejmé UKIP) éshté
njési e mbyllur dhe funksionon né kuadér té Klinikés Psikiatrike. Né kété repart trajtohen
rastet e ¢rregullimeve té ndryshme psikotike, té ¢rregullimeve bipolare dhe ¢rregullimeve
té personalitetit, gé nuk mund té trajtohen né repartet tjera. Ky repart éshté i vetmi né téré
territorin e Kosovés. Né spitalet tjera regjionale, repartet psikiatrike nuk i kané
funksionale dhomat e vecanta ku trajtohen rastet urgjente. Rastet e tilla, nga téré Kosova,
sillen né repartin UKIP té Klinikés Psikiatrike né Prishtiné.

MKPT-ja konsideron se repartet psikiatrike né spitalet tjera regjionale duhet t’i
aktivizojné dhomat e vecganta pér trajtimin e rasteve urgjente. Njé konkludim i tillé doli
edhe nga konferenca e organizuar nga Avokati i Popullit dhe Késhilli i Evropés, lidhur
me trajtimin e pavullnetshém té rasteve né institucionet e shéndetit mendor, e cila u mbajt
né Budva (Mali i Zi) mé 19 shtator 2018. MKPT-ja nuk ka pranuar ankesa nga pacientét

Raporti i Komitetit Evropian pér vizitén né Kosové, 2010, paragrafi 79, né:
https://rm.coe.int/16806972c7.

e intervistuar pér keqtrajtim fizik apo ushtrim té dhunés, si dhe sjellje té cilat do té
pérbénin fyerje té dinjitetit té pacientéve nga personeli i kétij reparti. Gjaté intervistave,
MKPT-ja nuk ka pranuar ankesa apo njoftime nga pacientét pér dhuné ndérmjet
pacientéve té akomoduar né kété repart.

MKPT-ja u njoftua se pacientét né pérgjithési sillen kétu nga familjarét ose policia dhe
jané pacienté té cilét akomodohen pa vullnetin e tyre. Ka edhe raste kur sillen pacienté
me vendim té gjykatés. Sipas Drejtorisé, pas pranimit té pacientit, t& nesérmen béhet
vlerésimi i gjendjes sé tij/saj shéndetésore nga komisioni pérkatés mjekésor.

MKPT-ja ka vérejtur se gjykata kompetente nuk njoftohet pér pranimin e pacientit pér
trajtim té pavullnetshém. MKPT-ja véren se nenet 22-23 té Ligjit pér Shéndetin Mendor e
rregullojné céshtjen e pranimit té pavullnetshém té pacientéve, pa vendim té gjykatés
kompetente. Neni 22, paragrafi 4 pércakton: “Mjeku né shérbimin e shéndetit mendor té
specializuar me shtretér, gé vendos pér trajtimin e pavullnetshém, pérshkruan né ményré
té hollésishme né kartelén mjekésore té gjitha procedurat e ndjekura dhe siguron
njoftimin e shefit t& shérbimit pér shtrimin e pavullnetshém, brenda njézet e katér (24)
oréve.”

MKPT-ja véren se kjo kérkesé ligjore respektohet nga shefi i repartit UKIP dhe dérgohet
informacioni relevant tek drejtori i klinikés. Sipas Drejtorisé, njoftimi pér pranimin e
pacientit pér trajtim té pavullnetshém mé pas i dérgohet zyrés ligjore t¢ ShSKUK-sé, por
nuk i dérgohet gjykatés kompetente, ashtu si¢ parashihet me Ligjin pér Shéndetin
Mendor. Sipas Drejtorisé, kjo ndodh pér shkak té mungesés sé komunikimit
ndérinstitucional, respektivisht komunikimit ndérmjet ShSKUK-sé dhe gjykatés
kompetente.

Megjithaté, MKPT-ja véren se neni 23, paragrafi 4 i Ligjit t& Shéndetit Mendor
pércakton: “Né rast pas rivlerésimit, shefi i shérbimit konstaton se ekzistojné shkaget qé
personi té mbahet né kushte trajtimi té pavullnetshém, personi vazhdon té marré trajtimin
e pavullnetshém né kété shérbim. Pas kétij vendimi, brenda dyzet e teté (48) oréve,
udhéheqési i institucionit, ku ofrohet shérbimi i shéndetit mendor té specializuar me
shtretér, referuar nga shefi i shérbimit, i drejtohet gjykatés themelore pér té vlerésuar
procedurén e kryer. Njé kopje e kérkesés i vihet né dispozicion pacientit, njé familjari té
afért dhe/ose pérfagésuesit ligjor té tij.” MKPT-ja véren se kjo dispozité gartazi e
obligon institucionin shéndetésor gé, né raste té pranimit té pacientit pér trajtim té
pavullnetshém, ta njoftojé gjykatén kompetente pér procedime té métejme.

Lidhur me céshtjen e trajtimit té pavullnetshém dhe aspektet té tjera né lidhje me kété,
MKPT-ja e Avokatit té Popullit dhe Késhilli i Evropés, né punétoriné e organizuar né
Budva té Malit té Zi, i ftuan té gjithé akterét relevanté nga gjykatat kompetente,
prokurorité dhe institucionit té shéndetit mendor. Té gjithé pjesémarrésit u pajtuan se
duhet té rritet niveli i komunikimit ndérinstitucional, né ményré gé té arrihet zbatimi
efektiv i ligjeve né fuqgi dhe té respektohen té drejtat e njeriut té késaj kategorie, té

garantuara me legjislacionin vendor dhe konventat ndérkombétare pér mbrojtjen e té
drejtave té njeriut.

Kushtet e jetesés né repartin UKIP

MKPT-ja vleréson se kushtet e banimit né pérgjithési jané té mira. Eshté njé ndértesé e
re, e ngrohté dhe me drité natyrale. Dhomat jané me nga dy shtretér, me hapésiré té
pérshtatshme dhe ajrosje. MKPT-ja ka vérejtur se muret ka kohé gé nuk jané lyer, disa
xhama té dritareve jané té krisura, dritaret kané grila hekuri, banjat kané lagéshti.
Tavolinat e vogla jané hequr, sepse jané thyer nga pacientét, po ashtu celésat e dollapéve
té rrobave jané hequr, pér arsye se jané démtuar nga pacientét. Hapésirat e dhomave nuk
kané dekorime, disa piktura jané té vendosura né mure té dhomés sé dités dhe né sallén e
ushgimit.

Trajtimi dhe aktivitetet né repartin UKIP

Trajtimi psiko-farmakologjik éshté trajtimi kryesor né kété repart. Furnizimi me baréra
heré pas here nuk é&shté i miré, ka periudha kur nuk ka gjilpéra dhe shiringa, té cilat
detyrohen familjarét t’i blejné. Por ka edhe periudha kur furnizimet jané té rregullta dhe
né nivel té kénagshém. MKPT-ja konsideron se éshté obligim i autoriteteve kompetente
ta furnizojné pa ndérpreré kété repart me baréra té nevojshme pér trajtim té pacientéve.

MKPT-ja ka vérejtur se aktivitetet psiko-sociale nuk jané té mjaftueshme. Po ashtu,
mungon ekipi multidisiplinor si: psikologu, punétori social, terapist okupacional, mungon
plani individual i trajtimit. MKPT-ja konsideron se autoritetet dhe institucionet duhet té
sigurojné llojshmériné e nevojshme té profesionistéve psiko-socialé, si parakusht pér njé
trajtim adekuat té pacientéve. Sa i pérket personelit té& sigurimit né kété repart, duhet té
kené trajnime adekuate pér puné me kété kategori té pacientéve.

Regjimi né repart

Pacientét né repart gjaté dités i nénshtrohen njé rutine ditore, e cila konsiston aktivitetet,
si¢ jané: ajrosja (dy oré né dité, por pacientét mund té géndrojné edhe mé gjaté), shikimi i
TV-sé, ushqgimi, dalja né kopsht.

Kontakti me boten e jashtme

Vizitat familjare kryhen né hyrje té repartit, ku éshté vendosur njé tavoliné dhe disa
karrige. Kané té drejté té pranojné vizita ¢do dité nga ora 12:00 deri né orén 15:00.
Kohézgjatja e vizités éshté 30 minuta, e cila realizohet me lejen e mjekut. Nuk u lejohet
komunikimi pérmes telefonit. Kurse familjarét nga jashté mund ta thérrasin mjekun e
repartit, por jo pacientin.

Standardet e Komitetit Evropian pér Parandalim té Torturés, lidhur me trajtimin e
pavullnetshém, theksojné se kontakti i pacientit me botén e jashtme éshté esencial jo
vetém né kuptim té parandalimit té keqtrajtimit, por edhe nga piképamja terapeutike.

Pacientét duhet ta kené mundésiné té dérgojné dhe té pranojné korrespodencég, té kené
gasje né telefon dhe té pranojné vizita nga familja dne miqté e tyre.%!

Mjetet e kufizimit

Né repart nuk pérdoret kufizimi mekanik, por vetém ai farmakologjik. Reparti UKIP
posedon katér dhoma té izolimit, né té cilat éshté i vendosur nga njé dyshek dhe njé
batanije, nuk kané tualete, kané hapésiré té mjaftueshme, dhomat jané té zymta, ndérsa né
njérén nga to ekipi monitorues ka vérejtur lagéshti. MKPT-ja ka vérejtur se kéto dhoma
gjenden larg personelit shéndetésor, ndérsa zilja pér ta ftuar personelin mjekésoré éshté
jashté funksionit.

MKPT-ja konsideron se, pérderisa reparti e pérdoré masén e izolimit, ky mjet kufizimi
duhet té jeté subjekt i njé politike té detajuar pér pacientét, té cilét vendosen né dhoma
izolimi, e cila duhet té pérmbajé informatat pér situatat kur mund té pérdoret izolimi,
objektivat e synuara, kohézgjatjen dhe nevojén pér shqyrtim té rregullt t€ vendimit pér
izolim, ekzistimi i kontakteve té miréfillta njerézore, nevojén qé personeli té jeté né
ményré té vecanté vigjilenté.

Cdo rast i pérdorimit té kufizimit fizik té pacientit (kontrolli manual, pérdorimi i
instrumenteve té kufizimit fizik, izolimi) duhet té regjistrohet né regjistér specifik té
krijuar pér kété géllim (po ashtu edhe né dosjen e pacientit). Té dhénat duhet té
pérmbajné kohén kur masa ka filluar dhe ka mbaruar, rrethanat e rastit, arsyet e zbatimit
té késaj mase, emrin e mjekut i cili e aprovon masén e tillé, si dhe té dhénat pér ¢farédo
Iéndimi té shkaktuar ndaj pacientit apo personelit. MKPT-ja ka vérejtur se reparti nuk ka
regjistér té vecanté pér personat té cilét vendosen né izolim.

Procedura e ankesave

MKPT-ja konsideron se, si né ¢do vend tjetér té privimit nga liria, njé proceduré efektive
e parashtrimit té ankesave éshté garanci themelore kundér keqtrajtimit fizik né
institucionet psikiatrike. Prandaj, duhet t€ béhen aranzhime specifike pér t’'ua mundésuar
pacientéve té parashtrojné ankesa tek organi kompetent i themeluar pér kété dhe gé té
komunikojné né ményré konfidenciale me autoritetin e duhur jashté institucionit
psikiatrik.

Né repart ekziston kutia e ankesave e Klinikés Psikiatrike, e cila, sipas Drejtorisé, hapet
nga njé zyre pérgjegjése né kuadér t¢ QKUK-sé. Megjithaté, pér MKPT-né mbeti e
pagarté procedura e parashtrimit té ankesés sé pacientit. Prandaj, pérmes raportit me
rekomandime u kérkua nga ShSKUK-ja njoftimi me shkrim lidhur me kété ¢éshtje.

Rekomandimet pér Klinikén Psikiatrike drejtuar Shérbimit Spitalor Klinik Universitar té
Kosovés (ShSKUK):

e Té& béhen renovimet e duhura né Klinikén Psikiatrike (Né pritje pér implementim).

91Shih né: https://rm.coe.int/16806cd43e.

e T& rritet numri i aktiviteteve té miréfillta psiko-sociale (Né& pritje pér
implementim).

e Té funksionalizohet ekipi multidisiplinar né repartet e Klinikés Psikiatrike (N&
pritje pér implementim).

e T& béhet furnizimi i pandérpreré i Klinikés Psikiatrike me baréra (Né pritje pér
implementim).

e Té pérpilohet Udhérréfyesi pér parandalim té vetévrasjeve (Né pritje pér
implementim).

e Te& ofrohen trajnime adekuate pér personelin (Né pritje pér implementim).

e T& shtohet numri i personelit sipas vlerésimit dhe nevojés (Né pritje pér
implementim).

e Nga pacienti t&¢ merret miratimi i informuar pér trajtim né pajtim me Ligjin pér
Shéndetin Mendor (Né pritje pér implementim).

e Té njoftohen pacientét pér té drejtat e tyre né formé té shkruar (Né pritje pér
implementim).

e T&é pérpilohet dhe té pérdoret regjistér i vecanté pér pacientét, té ciléve u
shgiptohet masa e izolimit (Né pritje pér implementim).

e Repartet psikiatrike né€ spitalet tjera regjionale duhet t’i aktivizojné dhomat e
vecanta pér trajtimin e rasteve urgjente psikiatrike (Né pritje pér implementim).

8.3 Qendra pér Integrimin dhe Rehabilitimin e t& Sémuréve Kroniké Psikiatriké né
Shtime

Qendra pér Integrimin dhe Rehabilitimin e t€ Sémuréve Kroniké Psikiatriké né Shtime
(QIRSKP) funksionon né kuadér té Shérbimit Spitalor dhe Klinik Universitar t& Kosovés
(ShSKUK) dhe ofron shérbime 24 oré né dité. QIRSKP-ja éshté institucion i tipit té
hapur, rezidentét né kété Qendér jané kryesisht té diagnostikuar me ¢rregullime psikotike,
si Schizophreniae. Gjaté vizités s€ MKPT-sé, né kété institucion ndodheshin 61 rezidenté,
prej tyre 32 té gjinisé mashkullore, 29 té gjinisé femérore, mosha mesatare sillej rreth 54
vjec. Kapaciteti zyrtar i institucionit éshté pér 65 persona.

Kushtet e akomodimit

MKPT-ja vleréson se kushtet e banimit né QIRSKP jané mesatare. Megjithaté, jané té
nevojshme renovime, si: lyerje, rregullim i elementeve té tualeteve, vendosja e pikturave
né mure dhe komodinat personale. MKPT-ja konsideron se ka mungesé té privatésisé tek
tualetet gé nuk kané fare perde dhe kjo ¢éshtje duhet té zgjidhet urgjentisht.

Kuzhina u rinovua dhe u léshua né pérdorim né korrik té vitit 2018 dhe éshté e pajisur me
té gjitha pajisjet moderne. Pérmes raportit me rekomandime, i publikuar mé 6 mars 2017,
MKPT-ja e Avokatit té Popullit rekomandoi ndérmarrjen e masave pér renovimin e
kuzhinés. Pérmes Kkétij raporti, MKPT-ja e Avokatit té Popullit pérshéndet zbatimin e
kétij rekomandimi.

Kujdesi shéndetésor

MKPT-ja u njoftua se né QIRSKP ofrohen shérbime té rregullta psikiatrike, ku kéto
shérbime i kryen drejtori i Qendrés, pasi gé me profesion éshté psikiatér, ndérsa né rast
nevoje, shérbimet tjera shéndetésore dhe specialistike u ofrohen nga Qendra e Mjekésisé
Familjare né Shtime, Spitali Rajonal né Ferizaj dhe Qendra Klinike Universitare né
Prishtiné.

Pérdorimi i medikamenteve antipsikotike, antidepresive dhe anksiolitike nga ekzaminimi
i disa dosjeve mjekésore, duket se éshté i arsyeshém dhe i bazuar né evidenca. Sipas
personelit, pérdorimi i barérave é&shté reduktuar shumé dhe jané mé racional né
pérshkrimin e tyre. Zakonisht i kané preparatet nga lista esenciale, si: haloperidol,
moditen, risperidon, olanzapineetj (10 pacienté ishin duke u trajtuar me haloperidol depo,
kurse 15 me moditen depo). Sipas informatave té marra, ka raste kur QIRSKP-i
ballafagohet me mungesé té barnave. MKPT-ja konsideron se éshté pérgjegjési e
autoriteteve kompetente qé ta furnizojné kété institucion rregullisht me barnat e
nevojshme.

Trajtimi dhe aktivitetet

Gjaté vizités, MKPT-ja ka vérejtur njé gasje té afért dhe migésore nga ana e stafit ndaj
pacientéve, pra kryesisht vérehej njé klimé pozitive brenda institucionit. Pacientét duken
miré pér nga veshja dhe higjiena. MKPT-ja nuk ka hasur né shenja té lIéndimeve. Nga
intervistat me pacienté nuk u pranua ndonjé ankesé pér ndonjé formé té keqtrajtimit apo
sjellje té personelit té cilat cenojné dinjitetin e rezidentéve.

Aktivitetet psiko-sociale, gé zakonisht kryhen, jané: piktura, muzika, ekskursionet.
Institucioni ka njé tavoliné pér aktivitete, TV nuk punonte né repartin A2, nuk ka lojéra
as libra, pasi gé jané démtuar. Vizitat e familjaréve jané té lejuara kurdo gé duan. KPT-ja
thekson se mbajtja e kontakteve me botén e jashtme éshté thelbésore jo vetém pér
parandalimin e kegtrajtimit, por edhe nga njé piké véshtrim terapeutik.®> MKPT-ja véren
se plani i aktiviteteve nuk éshté i shkruar, as planet individuale nuk ekzistojné, ndérsa
buxheti pér aktivitete psiko-sociale éshté i vogél. Vikendet terapeutike jané shumé té
rralla, pér shkak se familjet nuk shprehin interesim.

MKPT-ja shpreh brengosjen pér faktin se numri dhe cilésia e aktiviteteve psiko-sociale
dhe rekreative éshté shumé i mangét. Po ashtu, nuk ka njé plan té individualizuar té
trajtimit me pérfshirje té pacientit. MKPT-ja, né raportin me rekomandime té publikuar
mé 26 tetor 2018 %, ka rekomanduar fokusimin né planifikimin e ndértimit té njé njésie
vokacionale, por kjo nuk éshté béré deri mé tani. Institucioni duhet té angazhohet me
pérparési né shtimin e aktiviteteve psiko-sociale dhe pérfshirjen e té gjithé pacientéve né
ményré optimale né kéto aktivitete.

92 Komiteti Evropian pér Parandalim té Torturés, Raporti i 8-té i Pérgjithshém, paragrafi 54.

9 Raport me rekomandime pér vizitén né Qendrén pér Integrim dhe Rehabilitim té t& Sémurve Kroniké
Psikiatriké né Shtime, publikuar mé 26 tetor 2018. Shih né: https://www.0ik-rks.org/2018/10/26/-1raport-
me-rekomandime-i-mkpt-lidhur-me-viziten-ne-shtime/.

Sipas KPT-sé, trajtimi psikiatrik duhet té bazohet né njé qgasje té individualizuar, gjé qé
nénkupton hartimin e njé plani trajtimi pér ¢do pacient, i cili plan duhet t& pérfshijé
aktivitete rehabilituese dhe terapeutike, duke pérfshiré psikoterapi individuale, terapi né
grup, art, teatér, muziké dhe sport. Pacientét duhet té kené gasje té rregullt né dhoma
argétimi té pajisura pérshtatshém dhe té kené mundési té dalin né ambient té hapur.®*

MKPT-ja evidentoi 4 raste té cilave gjykata ua ka caktuar masén e trajtimit té
detyrueshém psikiatrik me ndalim né QIRSKP, pérkundér faktit se institucioni nuk ka
kushte pér t’i menaxhuar. MKPT-ja konsideron se QIRSKP-i nuk ka as bazé ligjore dhe
as kapacitete pér té vazhduar trajtimin e rasteve té tilla. MKPT-ja inkurajon stafin e
QIRSKP-it, gqé rregullisht t’i njoftojné gjykatat pér gjendjen shéndetésore té kétyre
pacientéve.

Lidhur me c¢éshtjen e shqyrtimit efektiv té rasteve té tilla, rasteve té trajtimit té
detyrueshém psikiatrik dhe trajtimeve té tjera né institucionet e shéndetit mendor, nga
gjykatat kompetente dhe institucionet tjera, té cilat né njé fazé té caktuar mund té
pérballen me persona me ¢rregullime mendore, Institucioni i Avokatit té¢ Popullit, né
bashképunim me Zyrén e Késhillit t¢ Evropés né Prishtingé, mé 18 shtator 2018, kané
mbajtur punétoring, ku jané ftuar té gjithé pérfagésuesit e institucioneve relevante,
pérfshiré psikiatér, gjyqtaré, prokuroré, me géllim té diskutimit dhe pérmirésimit té
gjendjes né kété aspekt.

Gjaté késaj punétorie u arrit né pérfundimin se Ministria e Shéndetésisé duhet té pérpilojé
listén e institucioneve té shéndetit mendor, ku duhet té ekzekutohet masa e trajtimit té
detyrueshém psikiatrik. Trajtimi i rasteve gé nuk jané né kapacitetet e njé institucioni,
pérbén parakusht pér keqtrajtim ose neglizhencé.

Parandalimi i vetévrasjeve

Sipas Drejtorisé, kané ndodhur dy vetévrasje pas luftés, ndérsa tentim-vetévrasjet jané té
shpeshta. Gjaté vitit 2018, né kété institucion kané ndodhur dy raste té vdekjeve.
QIRSKP nuk ka ndonjé plan parandalues specifik lidhur me vetévrasjet. MKPT-ja
konsideron se éshté e nevojshme té hartohet njé udhérréfyes i garté, i cili efektivisht do té
ndihmojé né identifikimin e rasteve me tendenca suicidale, hartimin e njé skeme té
veganté observimi, me mbéshtetjen imediate psikologjike/psikiatrike.

Personeli i QIRSKP

Personeli i QIRSKP-it ka 39 té punésuar, 1 psikiatér, i cili éshté edhe drejtori i
institucionit, 9 infermieré, 16 ndihmés mjekésoré, 7 punétoré administrativé dhe 7
punétoré té shérbimeve teknike. MKPT-ja konsideron se numri i stafit nuk éshté adekuat.
Po ashtu, mungojné profesionistét si p.sh. psikolog, terapistét okupacionalé etj. MKPT-ja,
né raportin me rekomandime té publikuar mé 6 mars 2017, ka rekomanduar punésimin e
njé psikologu Kklinik dhe njé punétori social shtesé. Gjaté vizitave ad-hoc, MKPT-ja u

% Standardet e Komitetit Evropian pér Parandalim té Torturés, Pjesé nga Raporti i 8-té i Pérgjithshém
[CPT/Inf (98) 12].

njoftua se institucioni ka filluar procedurat e rekrutimit té psikologut klinik dhe punétorit
social. MKPT-ja, gjaté vizitave pércjellése, do té monitorojé implementimin e
rekomandimeve.

Mjetet e kufizimit

Sa i pérket mjeteve té kufizimit, neni 27 i Ligjit nr. 05/L-025 pér Shéndetin Mendor,
pércakton se kufizimi fizik i personave me ¢rregullime mendore zbatohet né institucionet
e shéndetit mendor té specializuar me shtretér dhe pérfshin, sipas protokollit pérkatés,
elementet e méposhtme: mbajtja me forcé e personit, pérdorimi i detyruar i
medikamenteve, imobilizimin, izolimin.

Bazuar né pohimet e Drejtorisé sé QIRSKP-it dhe dosjeve té rezidentéve, né kété
institucion nuk pérdoren mjetet mekanike té kufizimit fizik, por vetém ato kimike, psiko-
terapia, intervenimet farmako-terapeutike, nuk pérdoren masat izoluese, sepse nuk ka
kushte pér té zbatuar masé té tillé.

Sa i pérket pélgimit pér trajtim dhe géndrim, pélgimi jepet nga familjari ose kujdestari
ligjor i rezidentit, né rastet kur me vendim té organit kompetent rezidentit i &shté hequr
zotésia e veprimit.

Né repart nuk éshté e vendosur karta e té drejtave té pacientéve dhe as fletushka pér kété
géllim, vetém né ambulanté éshté e vendosur karta e té drejtave. MKPT-ja konsideron gé
informacioni lidhur me té drejtat e pacientéve duhet té jeté i vendosur pérshtatshém, né
vende té dukshme, té mbéshtetet me fletushka, si dhe t’u shpjegohet sa mé pérshtatshém
pacientéve. Vizitat e familjaréve jané té lejuara né ¢cdo kohé. Sipas personelit t&¢ QIRSKP-
it, ka edhe raste kur kujdestari ligjor, i caktuar me vendim té organit kompetent, nuk i
pérmbush detyrat e tij ndaj rezidentit.

QIRSKP-i dhe institucionet tjera té pérkujdesjes sociale (MPMS, gendrat pér puné
sociale) duhet t’i shqyrtojné dhe t’i shfrytézojné té gjithé mekanizmat dhe mundésité
ligjore pér ta pérmirésuar kété ¢éshtje, ashtu si¢ e pércakton neni 16, paragrafi 3 té Ligjit
pér Shéndetin Mendor. Ndérsa Ministria e Shéndetésisé duhet t’i nxjerré aktet nénligjore,
ashtu sic parashihet né nenin 9, paragrafi 4 té Ligjit pér Shéndetin Mendor.

Né QIRSKP, Institucioni i Avokatit té¢ Popullit ka vendosur kutité e ankesave, té cilat
mund té hapen vetém nga personeli i kétij institucioni, gjé gé pér ankuesit ofron
konfidencialitet né parashtrimin e ankesés. MKPT-ja nuk ka pranuar asnjéheré ankesé
nga rezidentét apo familjarét e tyre. MKPT-ja inkurajon stafin qé t’i informojé mé shumé
familjarét e rezidentéve pér mundésiné e parashtrimit té ankesave pérmes kutisé sé
ankesave té vendosur né QIRSKP.

De-institucionalizimi, gé éshté njé nga preokupimet dhe detyrat e parashikuar pér
QIRSKP, ka ngecur. Pér ag sa personeli éshté né dijeni, vetém 3 raste jané kthyer né
komunitet. MKPT-ja vleréson se Ministria e Shéndetésisé duhet ta hartojé njé politiké té
garté té de-institucionalizimit, duke ndértuar shérbime efektive né komunitet. MPMS-ja

61



dhe gendrat pér puné sociale duhet té pérfshihen né ofrimin e burimeve té nevojshme
efektive né mbéshtetjen e njé politike té tillé.

Rekomandimet pér QIRSKP-in drejtuar Ministrisé sé Shéndetésisé:

e MKPT-ja e Avokatit t& Popullit ripérsérit rekomandimin pér nxjerrjen e akteve
nénligjore né pajtim me Ligjin pér Shéndetin Mendor (Né pritje pér
implementim).

e Ministria e Shéndetésisé té marré njé vendim njoftues, gé i liston institucionet e
shéndetit mendor, ku duhet té ekzekutohet masa e trajtimit t& detyrueshém
psikiatrik (Né pritje pér implementim).

Rekomandimet pér QIRSKP-in drejtuar Shérbimit Spitalor dhe Klinik Universitar té
Kosovés (ShSKUK):

e MKPT-ja ripérsérit rekomandimin pér ndértimin e njésisé vokacionale né kuadér
té QIRSKP-it (Né pritje pér implementim).

e Té sigurohet numri adekuat i personelit mjekésor, si psikiatér, infermieré,
psikologé kliniké, terapist okupacional, si parakusht pér njé trajtim adekuat (I
implementuar)

e Té ofrohen trajnime adekuate pér personelin (I implementuar)

e Té furnizohet rregullisht QIRSKP-i me barnat e nevojshme (I implementuar)

e Té funksionalizohet sistemi kompjuterik i evidentimit (baza e té€ dhénave) (I pa
implementuar).

e Té pérpilohet Udhérréfyesi (Strategjia) pér parandalim té vetévrasjeve (Né pritje
pér implementim).

9. Institucionet e kujdesit social

Gjaté periudhés pér té cilén po raportohet, MKPT-ja ka vizituar institucionet e kujdesit
social si né vijim: Shtépiné pér Personat e Moshuar dhe pa Pérkujdesje Familjare®®,
Institutin Special né Shtime® dhe Shtépiné e Fémijéve me Aftési té Kufizuara Mendore.

9.1 Personat e Moshuar dhe pa Pérkujdesje Familjare (ShPMPF)

ShPMPF-ja éshté institucion me karakter social dhe vepron né kuadér té Ministrisé sé
Punés dhe Mirégenies Sociale (MPMS). Kapaciteti zyrtar i kétij institucioni éshté pér 110
persona. Né kohén kur MKPT-ja e vizitoi ishte 63 rezidenté, prej tyre 27 meshkuj dhe 36
femra, ku 3 persona ishin nén moshén 65 vjec.

% Raporti me rekomandime pér vizitén né Shtépiné pér Personat e Moshuar dhe pa Pérkujdesje Familjare,
publikuar né: https://www.oik-rks.org/mekanizmi-kombetar-per-parandalimin-e-tortures-mkpt/raporte-
mkpt/.

% Raporti pér vizitén né Institutin Special né Shtime, né: https://www.oik-rks.org/mekanizmi-kombetar-
per-parandalimin-e-tortures-mkpt/raporte-mkpt/.

Gjaté vizités, MKPT-ja ka intervistuar njé numér té rezidentéve dhe nuk ka pranuar asnjé
ankesé pér keqtrajtim fizik apo abuzime verbale, si dhe sjellje té cilat do té shkelnin
dinjitetin njerézor té rezidentéve né ShPMPF. Sa i pérket kushteve té akomodimit, gjaté
vizités MKPT-ja ka vérejtur se ndértesa ka nevojé pér investime serioze, sidomos né
pjesén ku éshté i vendosur shérbimi mjekésor ku depértimi i ujit shpesh shkakton
démtime serioze té inventarit.

Lidhur me kété gjendje, MKPT-ja, pérmes raportit me rekomandime pér vizitén né
ShPMPF, i ka rekomanduar MPMS-sé gé urgjentisht té béhen investime sipas vlerésimit
té nevojave, né ndértesén e vjetér dhe hapésirat ku funksionon shérbimi mjekésor dhe
shérbimi i stomatologjisé. Sipas njoftimit té fundit nga MPMS-ja, jané béré investime né
ndértesé, éshté izoluar objekti, gjithashtu edhe shérbimet stomatologjike nuk jané mé né
katin pérdhese. MKPT-ja pérmes vizitave pércjellése dhe ad-hoc do té verifikojé zbatimin
e rekomandimit né fjalé.

Rekomandimet pér ShPMPF-né drejtuar MPMS-sé:

e Urgjentisht té béhen investime sipas vlerésimit té nevojave, né ndértesén e vjetér
dhe hapésirat ku funksionon shérbimi mjekésor dhe shérbimi i stomatologjisé (I
implementuar).

e Rezidentét té furnizohen me inventar adekuat né dhomat e tyre (I implementuar).

e Té& furnizohet institucioni me njé autoambulancé (Né pritje pér implementim).

e Shérbimi mjekésor té aplikojé protokolle pér vetéléndime, 1éndime trupore, grevé
urie, abuzime seksuale, vetévrasje, si dhe vdekjeve né institucion (I
implementuar).

e Té& organizohen trajnime specifike pér personelin, né pajtim me nevojat pér trajtim
té rezidentéve (I implementuar).

e Té& rritet numri i personelit sipas vlerésimit t& nevojave nga shérbimi shéndetésor
(I implementuar).

9.2 Instituti Special né Shtime (ISSh)

MKPT-ja, gjaté muajit gusht 2018, ka realizuar vizité té pérgjithshme né ISSh, bashké me
eksperté té Késhillit té Evropés (né cilési té vézhguesve). Ky Institucion menaxhohet nga
Ministria e Punés dhe Mirégenies Sociale (MPMS) dhe éshté institucion i tipit té hapur, i
cili ofron shérbime 24 orésh, si: ushgim, veshmbathje, pérkujdesje shéndetésore, terapi té
punés edukative dhe aftésuese dhe trajtim social.

Kapaciteti zyrtar i institucionit &shté 65 shtretér. Gjaté vizités éshté konstatuar se jané té
vendosur 67 rezidenté (43 meshkuj dhe 24 femra) t€ moshés mbi 18 vje¢, mosha mestare
éshté rreth 46.5 vjet. Kategorizimi i rezidentéve béhet sipas gjinisé dhe gjendjes
shéndetésore. Té gjithé personat e vendosur jané me diagnozén Paaftési né Mésim
(Prapambetje mendore).

Né bazé té UA nr. 11/2014 pér Punén dhe Vendosjen e Rezidentéve, personave me aftési
té kufizuara mendore - ngecje né zhvillimin mendor né Institutin Special né Shtime dhe
né shtépité me bazé né komunitet, parashihet trajtimi i personave gé u éshté marré zotésia
e veprimit nga gjykata themelore. Gjaté vizitave ad-hoc né ISSh, MKPT-ja u njoftua se
né 98% té rasteve u éshté hequr zotésia e veprimit dhe u éshté pércaktuar kujdestari
ligjor.

Gjaté vizités sé MKPT-sé vérehej njé qgasje e afért e stafit ndaj rezidentéve. Rezidentét
dukeshin miré pér nga veshja dhe higjiena, raporti me stafin ishte migésor. MKPT-ja nuk
ka hasur né rezidenté me shenja té léndimeve trupore.

Kushtet e banimit

Kushtet e banimit né pérgjithési jané shumé té mira. Rezidentét jané zhvendosur né
ndértesa mé té reja dhe ishin vendosur né konvikte mé té vogla. Hapésirat e banimit kané
ndricim natyral té& mjaftueshém, ngrohje, ajrim si dhe pastértia éshté né nivel té
kénagshém. Dhomat ku akomodohen rezidentét, kryesisht jané me nga dy-tre shtretér né
njé dhomé, ka komodina pér vendosjen e rrobave dhe gjérave personale, gjithashtu ka
edhe dekorime pér stimulim pamor, p.sh. piktura té ndryshme, té cilat jané punuar nga
disa rezidenté né bashképunim me instruktorét. Gjaté vizités né 1SSh, ekipi i MKPT-sé ka
vizituar edhe kuzhinén, ku pérgatitet dhe shérbehet ushgimi. Kuzhina kishte ndricim dhe
ventilim té duhur, pastértia éshté né nivel, si dhe ushgimi ishte adekuat.

Trajtimi shéndetésor dhe aktivitetet

ISSh-ja, né kohén e vizités sé MKPT-sé, nuk kishte mjek té pérgjithshém. Shérbimet
stomatologjike merren nga Shtépia pér t¢ Moshuar né Prishtiné. Né rast nevoje, shérbimet
tjera shéndetésore dhe specialistike rezidentéve u ofrohen nga Qendra e Mjekésisé
Familjare né Shtime, Spitali Rajonal né Ferizaj dhe Qendra Klinike Universitare né
Prishtiné. Ambulanca ku géndronte personeli shéndetésor nuk i plotéson kushtet, pér
shkak té hapésirave té vogla dhe té papérshtatshme, nuk ka ndricim té mjaftueshém. Kjo
situaté u theksua edhe né raportin me rekomandime nga vizita né kété institucion né vitin
2016.%7

Shérbimi psikiatrik ofrohet nga njé psikiatér me kontraté, i cili i viziton rastet njé heré né
javé, nga katér oré dhe sipas thirrjes, késhtu gé, ndonjéheré detyrohet ta pérshkruajé
terapiné pa e vizituar pacientin. MKPT-ja ka vérejtur se rastet gé vuajné nga epilepsia
nuk Kkishin kontrolla té rregullta neurologjike dhe, né té shumtén e rasteve, psikiatri e
menaxhonte terapiné neurologjike. Pérdorimi i medikamenteve antipsikotike,
antidepresive dhe anksiolitike, nga ekzaminimi i disa dosjeve mjekésore, duket se éshté i
arsyeshém dhe i bazuar né evidenca. Barnat sigurohen nga MPMS-ja dhe nuk kishte
vérejtje pér furnizim me kohé. MKPT-ja ka vérejtur se tek rezidentét qé pérdornin

9MEé gjerésisht shih né: https://www.oik-rks.org/mekanizmi-kombetar-per-parandalimin-e-tortures-
mkpt/raporte-mkpt/.

64


https://www.oik-rks.org/mekanizmi-kombetar-per-parandalimin-e-tortures-mkpt/raporte-mkpt/
https://www.oik-rks.org/mekanizmi-kombetar-per-parandalimin-e-tortures-mkpt/raporte-mkpt/

Clozapinén nuk ka déshmi se éshté béré matja e gelizave té bardha té gjakut, sipas
rekomandimeve té bazuara né evidenca.

Aktivitetet psiko-sociale, qé zakonisht kryhen, jané té ndryshme. Institucioni ka tri
dhoma té terapisé sé punés: punétoria e artit, zdrukthétarisé dhe e punédores. Né to
pérfshihen té gjithé personat qé jané té afté pér kéto aktivitete. Po ashtu, ekziston edhe
salla e aktiviteteve tjera rekreativo-sportive (ping-pong, shah, domina, letra etj.). Si
aktivitete tjera jané angazhimi né puné né serré dhe aktivitetet jashté institucionit
(kamping né natyré, pérgatitje e ushqgimit, lojra té ndryshme). Por nuk jané té rralla edhe
shétitjet né qytete té ndryshme me grupe té vogla si dhe daljet né lokalet e qytezés né
Shtime.

Plani i aktiviteteve nuk éshté i shkruar, as planet individuale nuk ekzistojné. Rezidentét
lejohen né vikende familjare 3-5 dité, kur familjet shprehin interesim pér t’i marré.
MKPT-ja konsideron se numri dhe cilésia e aktiviteteve psiko-sociale dhe rekreative
éshté solide, por nuk ka njé plan té individualizuar té trajtimit sipas nevojave dhe aftésive
té rezidentéve.

Mjetet e kufizimit

Sipas Drejtorisé, né 1SSh nuk ka dhoma té izolimit dhe nuk pérdoren forma té kufizimit
fizik, pérvec né njé rast ku njé rezident éshté i fiksuar vazhdimisht (24 oré), i lidhen
duarté nga mbrapa me njé lidhése, lirshém, sa pér té mos lejuar vetéléndimin. Stafi ka
shprehur kegardhje pér menaxhimin e Kkétij rasti né kété ményré, megjithaté, sipas
pohimeve té personelit, ata kané provuar té gjitha format e mundshme pér ta menaxhuar
kété rast pa pérdorur mjetet e kufizimit, por pa sukses.

MKPT-ja konsideron se stafi drejtues, psikiatrik dhe mjekésor duhet ta adresojé kété rast
né institucione tjera té specializuara psikiatrike (Klinika e Psikiatrisé etj.) pér té gjetur
ményra dhe gasje té trajtimit sa mé té pérshtatshme dhe dinjitoz, duke krijuar njé
komision té jashtém vlerésues.

9.3 Shtépia e Fémijéve me Aftési té Kufizuara Mendore

Gjaté periudhés pér té cilén po raportohet, MKPT-ja bashké me ekspertét e KE (né
cilésiné e vézhguesve), gjaté muajit gusht 2018, kané realizuar vizité té pérgjithshme né
Shtépiné e Fémijéve né Shtime. Ky institucion menaxhohet nga MPMS-ja dhe éshté i
vetmi institucion i tipit té hapur, i cili akomodon fémijét me nevoja té vecanta (paaftési
né mésim-prapambetje mendore) dhe ofron shérbime 24 orésh, si né vijim: ushgim,
veshmbathje, pérkujdesje shéndetésore, terapi té punés edukative dhe aftésuese, trajtim
social.

Gjaté vizités, MKPT-ja ka vérejtur se né kété institucion jané té vendosur 10 persona té
moshave té ndryshme (aq sa éshté kapaciteti i institucionit): katér prej tyre jané nén
moshén 18 vijecare, dy sapo i kané mbushur 18 vjet, dy jané rreth té njézetave dhe dy
rreth té tridhjetave.

Bazuar né faktin se Ky institucion éshté pércaktuar si Shtépi e Fémijéve, éshté e
papranueshme gé té vazhdojé géndrimi né shtépi i banoréve té rritur. Ata duhet té
vendosen né hapésirat ekzistuese pér té rritur gé ekzistojné né vendin toné.

Gjaté vizités, MKPT-ja ka vérejtur njé gasje té afért, t&¢ ngrohté e migésore nga ana e
stafit ndaj rezidentéve. MKPT-ja nuk ka rastisur né persona me shenja té léndimeve dhe
nuk ka pranuar ankesa nga rezidentét e kétij institucioni pér keqtrajtim fizik apo sjellje té
personelit té cilat do ta cenonin dinjitetin e tyre.

Kushtet e banimit

Gjaté vizités, MKPT-ja ka vérejtur se kushtet materiale pér banorét né pérgjithési ishin
shumé té dobéta. Dhomat e banoréve kishin hapésiré té mjaftueshme dhe nuk ishin té
mbipopulluara, por ishin t&€ démtuara. Pérve¢ késaj, institucioni pérballet me mungesa té
veshmbathjes dhe mbulesave té pérshtatshme. MKPT-ja gjaté vizités ka konstatuar se
nevojitet rinovimi urgjent brenda dhe jashté shtépisé. Gjaté késaj vizite, MKPT-ja u
njoftua nga udhéheqési i shtépisé se i1 téré objekti do t’i nénshtrohet njé renovimi té
réndésishém gé do té pérfshijé rreth 90% té shtépisé. MKPT-ja, menjéheré pas vizités sé
realizuar né gusht té vitit 2018, ka takuar pérfagésues nga MPMS-ja ku ka shprehur
shqetésimet lidhur me gjetjet.

Gjaté vizités pércjellése né janar 2019, MKPT-ja konstatoi se objekti né fjalé u rinovua
né masé té madhe dhe se gjendja sa i pérket kushteve té akomodimit ka ndryshuar
dukshém né drejtim pozitiv.

Shérbimet shéndetésore

Shérbimi shéndetésor dhe psikiatrik éshté i pérbashkét me Institutin Special né Shtime.
Psikiatri vjen njéheré né javé, rastet ndonjéheré dérgohen edhe né ambulancén e Institutit
Special né Shtime. Né rast nevoje, shérbimet tjera shéndetésore dhe specialistike u
ofrohen nga Qendra e Mjekésisé Familjare né Shtime, Spitali Rajonal né Ferizaj dhe
Qendra Klinike Universitare né Prishtingé. Analizat laboratorike u béhen né Qendrén e
Mijekésisé Familjare né Shtime ¢do 6 muaj né ményré té rregullt.

Personeli shéndetésor ka njé aparat pér matje té TA, por nuk kané aparat pér oksigjen.
Dhoma e fizioterapisé éshté e démtuar.

Furnizimi me barna béhet nga MPMS-ja dhe éshté i rregullt. MKPT-ja ka vérejtur se tek
rezidentét qé pérdornin Clozapinén nuk ka déshmi se éshté béré matja e gelizave té
bardha té gjakut sipas rekomandimeve té bazuara né evidenca. MKPT-ja thekson se éshté
pérgjegjési e institucionit dhénia e medikamenteve té caktuara sipas evidencave té
njohura, por edhe aplikimi i monitorimit té efekteve anésore té tyre t¢€ mundshme sipas
praktikave té pranuara klinike (analizat pércjellése tek aplikimi i Clozapinés).

Sa i pérket mjeteve té kufizimit, né Shtépiné e Fémijéve nuk ka dhoma té izolimit dhe
nuk pérdoren forma té kufizimit. MKPT-ja ka vérejtur se kishte regjistér pér pérdorimin e
mjeteve té kufizimit.

Sa i pérketé aktiviteteve psiko-sociale, MKPT-ja u njoftua se banorét zakonisht dégjojné
muziké si dhe dalin jashté né natyré, béjné disa dalje né gytet, ndonése té rralla. Ndérsa
teté nga banorét vijojné mésimin né shkollé speciale. MKPT-ja konstaton se numri dhe
cilésia e aktiviteteve psiko-sociale dhe rekreative éshté shumé i varfér dhe nuk ka njé
plan té individualizuar té trajtimit sipas nevojave dhe aftésive té rezidentéve.

Stafi pérbéhet nga nénté punétoré dhe udhéheqési i Shtépisé (4 infermieré dhe 5 ndihmés
mjekésoré). Shérbimet jané 24 orésh. Nivelet e stafit té Shtépisé ishin té pamjaftueshme
pér té siguruar kujdesin e kérkuar multidisiplinor. Stafi ndihet tepér i ngarkuar, i stresuar
nga specifikat e punés dhe i pashpérblyer né ményré adekuate pér natyrén e punés. Ju
mungojné trajnimet adekuate pér personelin e Shtépisé. MKPT e vleréson si shumé té
réndésishme ofrimin e trajnimeve profesionale pér stafin brenda dhe jashté institucionit
si dhe shpérblimin adekuat bazuar né specifikat e punés.

